
through deeper analysis of the quota 

systems and roles of the liberal 

political parties in relation to the 

gender equality development, as well 

as impact of the NGO sector. This 

research also examines and considers 

the social aspects of gender inequality 

in public and in decision making 

processes. Previous research indicate 

that political parties often do not 

support participation of female 

members in the processes of political 

programme developments, or political 

affirmation despite the adopted 

gender equality policies within the 

party. Research is conceptualised as a 

case study of the three liberal parties 

of Bosnia and Herzegovina, 

Montenegro, and North Macedonia and 

Liberalne stranke Zapadnog Balkana aktivno grade i razvijaju 

stranačke programe, politike i strategije koje promoviraju 

rodnu ravnopravnost na političkoj sceni. Istraživanje BDF-a 

potvrđuje koliko su institucionalizacija i interni propisi Liberalno 

demokratske partije Sjeverne Makedonije, Liberalne partije 

Crne Gore i Naše stranke Bosne i Hercegovine unaprijedili i 

doprinijeli jačanju političkih kapaciteta žena i provedbi istinske 

rodne ravnopravnosti u ovim političkim strankama. 

Kroz komparativnu analizu ova studija utvrđuje napore i 

predanost liberalnih stranaka ne samo da se osigura jednaka 

mogućnost za sve i transparentnost u donošenju odluka već i 

da se istakne podrška političkom napretku žena i poboljša 

njihov izborni uspjeh. Rezultati ove komparativne analize 

također određuju i niz mjera koje stranke mogu poduzeti kako 

bi podržale veću zastupljenost žena u rukovodećim organima 

stranke, kao i u zakonodavnim tijelima na svim nivoima vlasti. 

Jedan od ciljeva istraživanja je i da se motiviraju i druge 

političke organizacije da osmisle slične programe za jačanje 

političkog učešća žena kako bi se ideja o ravnopravnoj rodnoj 

zastupljenosti proširila na sve segmente političkog života 

Zapadnog Balkana.

Sažetak

Fokus ovog istraživanja je na liberalnim strankama regije Zapadnog Balkana 
i njihovim strategijama za unapređenje i promociju rodne ravnopravnosti 
ne samo unutar njihovih stranaka, već i u zemljama njihovog djelovanja. 
Cilj analize je preispitati trenutna stajališta za ravnopravnu zastupljenost 
spolova u politici u liberalnim političkim strankama Zapadnog Balkana, 
mapirati uloge i strategije za unapređenje rodne ravnopravnosti u 
politici, i povećati vidljivost uspješnih primjera iz regije. Analiza političkih 
sistema i zakonodavnih okvira Bosne i Hercegovine, Crne Gore i Sjeverne 
Makedonije je također obuhvaćena ovim istraživanjem, kao i analiza 
sistema kvota i uloge liberalnih političkih stranaka u odnosu na razvoj rodne 
ravnopravnosti, uz osvrt na uticaj nevladinog sektora. Ovo istraživanje 
također ispituje i razmatra društveneaspekte rodne nejednakosti u javnosti 
i u procesima donošenja odluka. Prethodna istraživanja ukazuju na to da 
političke stranke često ne podržavaju zastupljenost članica u procesima 
razvoja političkih programa, niti političku afirmaciju bez obzira na 
usvojene politike rodne ravnopravnosti unutar same stranke. Istraživanje 
je koncipirano kao studija slučaja tri liberalne stranke Bosne i Hercegovine, 
Crne Gore i Sjeverne Makedonije i njihovih strategija razvoja i promocije 
rodne ravnopravnosti unutar samih stranaka, kao i u zemljama u kojima one 
djeluju. Uporedna analiza provodi se oslanjajući se na pristup mješovitih 
metoda koji kombinuje kvalitativnu analizu primarnih i sekundarnih 
podataka, kao i kvantitativnu analizu prikupljanja primarnih podataka 
radi triangulacije informacija u najvećoj mogućoj mjeri. Kako bismo mogli 
razviti novu regionalnu priču - Regionalna inicijativa 50%, potrebno nam 
je ovo istraživanje kako bismo ispitali unutarstranačku demokraciju unutar 
navedenih liberalnih stranaka i prikazali trenutna stajališta u vezi s rodnom 
ravnopravnošću, a u svrhu procjene koje bi se vrste aktivnosti mogle uvesti 
i prilagoditi potrebama samih stranaka i stranačkih sistema za razvoj rodne 
ravnopravnosti i bolje zastupljenosti žena u politici u budućnosti.

Ključne riječi: inicijative, liberalne stranke, osnaživanje žena, politika, rodna 
ravnopravnost, rukovodstvo, studija slučaja, zakonodavstvo, Zapadni Balkan 

Disclaimer 

Publikacija je nastala u partnerstvu sa Centre Party International 
Foundation uz implementaciju Fondacije Boris Divkovic. Iskazani 
stavovi su iskljucivo stavovi autora/ica a ne organizatora i/ili partnera 
ovog projekta.

Lista skraćenica

RS – Republika Srpska

ZDK – Zeničko-dobojski kanton

Sažetak

Nedavno poboljšanje političkog učešća žena na Zapadnom Balkanu 
analizirano je u znatnom broju izvještaja te su utvrđeni izazovi i prepreke 
s kojima se žene često suočavaju na političkoj sceni s ciljem predlaganja 
strategija i mehanizama za veću političku zastupljenost žena u praksi. 
Zemlje Zapadnog Balkana ispunile su uvjete za pristupanje Evropskoj uniji 
(Tabela A) i osigurale promoviranje prava žena u svojim institucionalnim i 
zakonodavnim okvirima kojima se promovira rodna ravnopravnost i zaštita 
od diskriminacije (Lilyanova, 2018.). Međutim, uprkos zakonskim okvirima 
i poštivanju međunarodnih standarda i standarda EU, žene su već preko 
tri decenije nedovoljno zastupljene u politici zemalja Zapadnog Balkana. 
Jednaka prava svih muškaraca i žena formalno se promoviraju u cijeloj 
Regiji, ali primjena rodnog balansa i napretka žena u politici i dalje je 
izazov s kojim se suočavaju mnoge političke stranke u Regiji.  
 

Tabela A. Usklađenost s međunarodnim pravnim zahtjevima i okvirima 

Rodna 
ravnopravnost u 
pravnim okvirima 

Država
Bosna i 
Hercegovina

Crna Gora Sjeverna 
Makedonija

CEDAW (1979.) Da Da Da

Pekinška 
deklaracija i 
platforma za 
djelovanje (1995.)

Da Da Da

Istanbulska 
konvencija (2014.)

Da Da Da

Nacionalno 
zakonodavstvo o 
direktivama EU

Da Da Da

Zakon o rodnoj 
ravnopravnosti

Da Da Da

Plan djelovanja 
za ravnopravnost 
spolova

Da Da Da

Važno je naglasiti da je mali broj studija proveo analizu zastupljenosti rodne 
ravnopravnosti u određenim političkim strankama regije Zapadnog Balkana. 
Prethodno istraživanje pokazuje da političke stranke ove regije često ne 
podržavaju učešće političarki u procesima razvoja političkih programa 
ili političke afirmacije, uprkos usvojenoj politici za podržavaje rodne 
ravnopravnost u istim tih strankama. Iz tog razloga Fondacija Boris Divković 
(BDF) želi ispitati i uporediti konkretne prakse po pitanju rodne ravnopravnosti 
u liberalnim strankama Crne Gore, Sjeverne Makedonije i Bosne i Hercegovine 
kako bi pomogla vodećim liberalnim političkim organizacijama da pripreme 
nove generacije političkih predstavnika (kako žena tako i mladih) koji dolaze 
iz zemalja Zapadnog Balkana i Evrope. Za razliku od drugih formalnih analiza 
rodne ravnopravnosti u politici Zapadnog Balkana, poput onih koje su objavile 
međunarodne organizacije i univerziteti, istraživanje BDF-a usredotočeno je na 
liberalne stranke i njihove strategije, stajališta i prakse po pitanju unapređenja 
i bolje promocije rodne ravnopravnosti ne samo u samim strankama već i u 
državama u kojima one djeluju.     

Tradicionalni, patrijarhalni stav o ulozi žena u društvu također se odražava 
i na njihovu nedovoljnu zastupljenost u političkom i javnom životu, te 
zbog toga mnoge žene radije ostaju daleko od medija, javnosti i visoke 
politike jer se od njih očekuje da se posvete porodici, privatnom životu i 
da preuzmu brigu za djecu i starije članove porodice. Zapadnobalkanska 
regija često se smatra konzervativnom i tradicionalnom, i to jako utječe na 
opći položaj žene u društvu i razvoju rodne ravnopravnosti. Iz tog razloga 
ovo istraživanje također ispituje i stereotipe koji se povezuju s ulogom žena 
u politici kako bi u konačnici ponudilo smjernice o tome kako liberalne 
stranke mogu prevladati ovo dugotrajno pitanje rodne ravnopravnosti u 
politici Zapadnog Balkana.   
 
Stoga je cilj ove studije da se utvrde prednosti i slabosti po pitanju 
zastupljenosti žena u organizacijskim i općim strukturama liberalnih 
stranaka, odnosno: Liberalno demokratskoj partiji (LDP) Sjeverne 
Makedonije, Našoj stranci (NS) Bosne i Hercegovine i Liberalnoj partiji 
(LPCG) Crne Gore. 

S ciljem da stranke poboljšaju rodni balans u svojim organizacijskim 
strukturama i političkim programima ova publikacija nudi praktične, 
nepristrane preporuke i konkretne smjernice koje stranke mogu brzo i 
efikasno obraditi i implementirati. Naša stranka Bosne i Hercegovine 2016. 
godine pokrenula je Inicijativu 50% s namjerom da osigura balansirano 
učešće žena u radu Stranke. BDF je učestvovala u realizaciji ovog projekta i 
kroz ovu inicijativu članice stranke imale su priliku unaprijediti svoje političko 
i profesionalno znanje kroz treninge, radionice i druge aktivnosti. Kao rezultat 

stranka je ostvarila historijski uspjeh na Općim izborima 2018. godine, kada 
je od ukupnog broja svih izabranih zastupnika/-ica na svim nivoima imala 
61% žena. Kako bismo motivirali i osigurali napredak iduće generacije 
političkih liderki na Zapadnom Balkanu, jedan od ciljeva ovog istraživanja je 
i da potakne liberalne stranke da prošire ili razviju nove programe političkog 
osnaživanja žena i njihove veće zastupljenosti u politici. Iako se ove političke 
stranke još smatraju mladim organizacijama (LDP je osnovan 1997., LP 
2004., a NS 2008. godine), odgovarajuća politička sredstva i prakse mogu im 
pomoći da se istaknu i postanu vodeći primjer ostalim političkim strankama 
ili sličnim organizacijama u novim demokracijama Jugoistočne Evrope.         

Kako bi se postigao cilj istraživanja, ova studija ispituje integraciju 
internih stranačkih legislativa i programa koje su osnova za uspostavljanje 
rodne ravnopravnosti u liberalnim strankama Zapadne Evrope. Također, 
istraživanje ispituje strategije koju su stranke osmislile kako bi potakle 
političko osnaživanje žena i unapređenje njihovih političkih karijera, kao 
i metode koje koriste za predlaganje više kandidatkinja na izborne liste, i 
to na mjesta gdje imaju realnu šansu da budu izabrane. Procjena podrške 
koju liberalne stranke ZB-a daju ženama u političkim kampanjama i njihova 
reprezentativnost u medijima i javnosti također se razmatraju u ovom 
istraživanju, kao i jednaka zastupljenost članova i članica u vladajućim i 
ostalim važnim organima stranke odgovornih za donošenje odluka. 

Saznanja koja steknemo kroz ovu analizu pomoći će da se odgovori na 
glavno pitanje istraživanja: šta liberalne stranke Zapadnog Balkana čine 
da eliminiraju rodnu diskriminaciju u svojim strukturama i programima 
i kako promoviraju političku zastupljenost žena na različitim nivoima 
kako bi se osigurala rodna ravnopravnost?  

Ova studija primjenjuje različite metode istraživanja, koje uključuju komparativnu 
analizu okvira za rodnu ravnopravnost, programa i praksi koje reguliraju same 
stranke, kao i ranijih studija i analiza slučajeva. Na taj će se način razmotriti 
sve ključne razlike između stranaka i zemalja u kojima one djeluju. Kvalitativna 
analiza oslanjat će se na informacije koje će se dobiti iz intervjua s članovima 
i članicama stanke kako bi se osigurala objašnjenja iz prve ruke o tome kako 
su uspostavljeni stranački okviri i programi. Ovo istraživanje također preispituje 
i organizacijsku kulturu unutar samih političkih stranaka s ciljem izučavanja 
odnosa, mreža, mehanizama podrške i općeg stava po pitanju osnaživanja 
žena i rodne jednakosti u politici. Anketa provedena anonimno s članovima 
i članicama stranke značajan je izvor informacija koji pomaže da se sagleda 
mišljenje članova/-ica stranke o rodnoj jednakosti i političkom osnaživanju žena 
kao i o tome u kojoj se mjeri javno deklarirane vrijednosti primjenjuju u praksi. 

Za potrebe analize koristit će se dostupne sekundarne informacije, a 
istovremeno će se prikupljati i direktni podaci sa zvaničnih komunikacijskih 
izvora stranke, iz intervjua s članovima i članicama stranke i iz provedene 
ankete. Prikupljeni podaci pomažu da se odredi koji interni i vanjski uvjeti 
pod kojima stranka djeluje mogu utjecati na implementaciju određenih 
mjera koje koriste liberalne stranke za promoviranje rodne jednakosti 
unutar stranka, kao i za osiguranje zastupljenosti dovoljnog broja 
kandidatkinja u svim svojim organima vlasti. Ova kvalitativna analiza i 
komparacija između liberalnih stranaka kroz različite dimenzije i segmente, 
uključujući i vrste intervencija i poduzetih mjera, korisna je za utvrđivanje 
zašto su neki postigli bolji uspjeh od drugih kada je riječ o političkim 
programima i rodnoj distribuciji na ključnim funkcijama stranaka.       

Prezentacija rezultata studija slučaja (case studies) navedenih liberalnih 
stranaka važno je poglavlje ovog istraživanja. To uključuje pregled stranja 
unutarstranačke demokracije liberalnih stranaka, opservaciju trenutnih 
pristupa rodnoj jednakosti i nepristran prijedlog aktivnosti koje se mogu 
uvesti i prilagoditi potrebama stranaka i njihovim sistemima. Ona također 
identificira sličnosti i razlike između liberalnih stranaka u njihovim pristupima 
koje kreiraju i provode za ostvarivanje rodne jednakosti/osnaživanja žena. Na 
osnovu rodno prijateljskih kriterija za stranke koje je predstavio OSCE 2014. 
godine, sažetak nalaza iz studija slučaja predstavljen je u Tabeli B. Neke od 
utvrđenih razlika odnose se na specifičan kontekstualni i zakonodavni okvir 
zemlje u kojoj stranka djeluje, različite propise unutar same stranke kao i 
provedbe metodologije ili opće uloge stranke i strukture podrške koju imaju 
u zemlji. Ovi faktori variraju u Regiji i cilj ove studije je da utvrdi strategije 
i tehnike koje svaka stranka može pojedinačno primijeniti kako bi postigla 
jednaku zastupljenost žena u politici. 

Tabela B: Sažetak zaključaka po kriterijima za rodno prijateljske stranke 

Na osnovu rezultata istraživanja ova publikacija nudi nepristrane preporuke 
i dobrovoljne mjere koje mogu unaprijediti političko učešće žena za sve tri 
liberalne stranke ZB-a, i one uključuju: 

•	 Provesti godišnje revizije rodne ravnopravnosti kroz 
interne procedure stranke 

	 Ova praksa pomoći će stranci da utvrdi slučajeve rodne nejednakosti, 
pruži smjernice za unapređenje stranačkih pravilnika kako bi se spriječila 
diskriminacija ili povreda rodnih prava i kako bi procijenila izborne liste 
za kampanju i odredila sankcije za slučajeve povrede tih pravila. 

•	 Uvesti programe mentorstva
	 Oni mogu biti veoma korisni za pripremu članica stranke za kandidaturu 

za određene pozicije ili za razvoj njihovih vještina kako bi postale 
menadžerice kampanje, posmatrači izbora ili stranačke aktivistice. 
Mentorski programi ne moraju nužno uključivati ​​samo žene: i muškarci 
mogu raditi u paru sa ženama. To iskustvo može pomoći muškarcima da 
postanu svjesniji konkretnih izazova s kojima se žene suočavaju u svojim 
političkoj karijeri te na taj način povećati podršku muškaraca u političkom 
učešću žena i rodnoj ravnopravnosti općenito.  

•	 Osigurati jednaku zastupljenost u medijima
	 Žene moraju biti vidljive u kampanji i stranke trebaju aktivno 

promovirati kandidatkinje tako što će ih uključiti u objave namijenjene 
za web-stranicu stranke, TV, video i radioporuke, postere koji se 
koriste u kampanji, u štampi i na društvenim mrežama.    

•	 Uvođenje mogućnosti za obuku kapaciteta 
	 Odgovarajuće obuke mogu pomoći kandidatkinjama i članicama stranke 

da unaprijede svoje komunikacijske vještine, rad s medijima i/ili vještine 
za uspostavljanje kontakta s glasačima i na programima podrške. 

•	 Uspostavljanje/jačanje stranačke ženske organizacije
	 Rezultati ovog istraživanja pokazuju da rodno orijentirane organizacije 

stranke (npr. Forum žena) pomažu stranci da aktivno promovira i vodi 
svoje programe za ravnopravnost spolova i unapređenje političkih 
karijera žena, te je važno da ove autonomne ženske organizacije nastave 
jačati svoje kapacitete. 

•	 Osigurati rodno jednak pristup finansijskim izvorima i 
fondovima kampanje

	 Pravedna raspodjela postojećih resursa ključna je za postizanje rodne 
ravnopravnosti u politici. Stranke trebaju osigurati transparentna interna 
pravila o raspodjeli sredstava političke stranke i pobrinuti se za rješavanje 
ekonomskih i finansijskih prepreka koje bi kandidatkinje mogle imati 
tokom svog političkog djelovanja.  

•	 Uvesti pravilo ‘žena treba zamijeniti ženu’ 
	 Kad je to moguće, stranke bi trebale primijeniti pravilo da žena treba 

zamijeniti drugu ženu u unutarstranačkim rukovodećim tijelima, na izbornim 
listama, u parlamentu ili na bilo kojoj drugoj poziciji ili izbornoj dužnosti. 

•	 Razvijati i usvajati izmjene i dopune akata Statuta stranke 
	 Važno je definirati stav stranke o rodnoj ravnopravnosti u samom Statutu 

i drugim zakonodavnim okvirima stranke. Stoga je lakše uvesti mjere koje 
podržavaju političku zastupljenost žena u postojeće politike, procese i 
procedure stranke. 

•	 Osigurati rodnu ravnopravnost u strukturama stranke 
	 Rodna nejednakost očita je u nekim (ili u nekim slučajevima u svim) 

segmentima stranačke strukture. Jednaka zastupljenost žena u svim 
rukovodećim organima stranke osigurava postizanje jednakih prava i 
mogućnosti za sve žene i muškarce, te transparentnost u donošenju 
političkih odluka. 

•	 Uspostavljanje i oglašavanje programa o rodnoj 
ravnopravnosti 

	 Važno je da stranke imaju programe kojima se potiče i osigurava rodni 
balans unutar stranke i koji postavljaju razumne ciljeve i vremenske okvire 
s redovnim monitoringom za praćenje programskih rezultata. Stranke 
bi trebale javno objavljivati članke o svojim naporima i postignućima 
ostvarenim kroz takve programe te također mogu istaknuti nedostatke 
drugih stranaka u tom području. 

•	 Zadržavanje članica stranke 
	 Kako bi se spriječio mogući pad članstva, stranke trebaju raditi na 

zadržavanju članica stranke prije nego što započnu opsežnu inicijativu 
za regrutiranje novih članica. Ako stranke saznaju više o ženama koje 
su već aktivni članovi stranke, njihovim razlozima za pristupanje stranci 
i stručnim kvalifikacijama, onda mogu bolje rasporediti i upravljati 
resursima vještina i stručnosti s kojima već raspolažu.  

•	 Izjasniti stav stranke o rodnoj ravnopravnosti kako bi 
se privukli novi glasači 

	 Žene čine veliku glasačku populaciju i one žele znati kako će se stranka 
ophoditi prema njihovim pitanjima kada budu na vlasti. Iz tog razloga 
promocija rodne ravnopravnosti u liberalnim strankama može postati 
važna vrijednost i vrlina stranke za privlačenje novih glasača.  

•	 Revizija strategija za kreiranje izbornih listi 
	 Stranke bi trebale jasno odrediti mjere i kriterije za kreiranje izbornih 

listi i komunicirati ih svim članovima i članicama stranke, uključujući i 
najmanji broj žena i njihov redoslijed na izbornim listama. 

Političke stranke imaju ključnu ulogu u rješavanju pitanja rodne ravnopravnosti i 
institucionalizacije unutarstranačkih pravilnika, procedura i praksi. Isto tako, od 
članica stranaka očekuje se da budu proaktivne i da učestvuju u provedbi stranačkih 
inicijativa i programa koji se odnose na osnaživanje žena i njihovu veću političku 
zastupljenost. S obzirom na to da su političke stranke ‘čuvari političkog učešća žena’ 
(OSCE, 2014.) i ključni pokretači za osposobljavanje i osnaživanje političarki, krajnji 
cilj rada BDF-a i ovog istraživanja je da se kroz osiguranje rodne ravnopravnosti 
unutar stranaka razvije i nova regionalna priča – Regionalna inicijativa 50%. Ona 
će se temeljiti na potrebama stranaka utvrđenim kroz ovu analizu i naglasit će 
važnost rodne ravnopravnosti i njenog razvoja ne samo unutar stranaka već i 
unutar pravnih okvira postojećih sistema kvota u zemljama Regije. Regionalna 
konferencija Inicijativa 50%, koja je održana u Ohridu u Sjevernoj Makedoniji u julu 
2021. godine, bio je vrlo uspješan i produktivan događaj koji je označio početak 
nove uspješne priče. Na ovoj konferenciji istaknuta je važnost regionalne saradnje 
i podrške između liberalnih stranaka i tom su prilikom učesnici i učesnice inicirali 
uspostavljanje regionalne mreže stručnjaka koja može biti od velike pomoći 
za unapređenje rada zastupnica. Očekuje se da će se liberalne stranke drugih 
zemalja Regije također pridružiti i da će u budućnosti i oni učestvovati na takvim 
sastancima. Liberalne su stranke otvorene i spremne da zajednički rade na stvaranju 
zakonodavnih prijedloga za rodnu jednakost i rado predaju inicijative za izmjene i 
dopune zakona odgovarajućim nivoima vlasti. Članovi i članice liberalnih stranka su, 
na kraju krajeva, građani i građanke svojih zemalja i bore se za institucionalnu zaštitu 
prava žena ne samo u politici već u svim segmentima njihovog života i rada.     

UVOD

Postizanje odgovarajuće rodne ravnopravnosti u politici i dalje se suočava 
s preprekama u zemljama Zapadnog Balkana. Uprkos zakonodavnim 
okvirima i zagarantiranim jednakim pravima u državnom ustavu, žene su i 
dalje nedovoljno zastupljene kao kandidatkinje ili izabrane članice u gotovo 
svim političkim procesima. Nivo zastupljenosti žena u izvršnim organima ili 
kandidaturama bilo koje stranke zavisi o velikom broju faktora, a političke 
stranke imaju ključnu ulogu u provedbi tih demokratskih procesa. Liberalne 
stranke obećavaju transparentnost u procesima donošenja političkih 
odluka i ravnopravno učešće žena u politici, te se od njih očekuje da te 
prakse usmjeravaju u odgovarajuće postavke javne politike. 

Ovo istraživanje ispituje kako liberalne stranke Bosne i Hercegovine, Crne 
Gore i Sjeverne Makedonije funkcioniraju po pitanju rodne ravnopravnosti 
i kako njihovi propisi utječu na političko napredovanje žena. Njegov je 
prioritet pojedinačno ispitati procedure koje se odnose na rodni balans 
u stranačkoj kandidaturi, promociji ili imenovanju unutar stranke, na 
nominiranje kandidata/kandidatkinja u izbornim procesima, postupke 
donošenja odluka i usvajanja pravila, te raspodjelu stranačkih sredstava za 
stranke LDP, LPCG i NS. Istraživanje će zatim razraditi konkretne strategije 
važne za osiguravanje unutarstranačkog rodnog balansa, kao i prilika 
značajnih za povećanje napretka političkih karijera žena, te naposljetku 
preporučiti mjere koje stranke mogu provesti kako bi promovirale veće 
učešće žena u procesima donošenja odluka i kandidatura. Osim toga, ovom 
studijom namjeravaju se utvrditi i sastaviti sve dobre prakse dobrovoljnih 
mjera koje liberalne stranke Regije mogu primijeniti kako bi unaprijedile 
rodnu ravnopravnost u svojim stranačkim strukturama i politici. Stoga one 
imaju priliku postati predvodnici u implementaciji regulatornih standarda 
koji su prihvaćeni državnim i međunarodnim konvencijama i tako se 
istaći i osigurati ne samo bolji politički imidž stranke nego i efikasnije 
funkcioniranje stranačkih struktura. Regionalna raznolikost zemalja u 
smislu političkog razvoja, izbornih sistema i trenutnih stopa zastupljenosti 
žena u politici također se razmatra u ovom istraživanju jer se mora imati 
na umu da je politički kontekst svake zemlje i okolnosti pod kojima djeluju 
jedinstven i različit za svaku stranku, te da jedna strategija ili poseban niz 
strategija neće nužno biti djelotvorno i jednako efikasno na svim mjestima 
i u istom trenutku.         

Važno je napomenuti da su ograničenja i određeni izazovi u procesu 
prikupljanja informacija od članova i članica političkih stranki bili povezani 
s mjerama opreza koje su izdale vlasti kako bi se spriječilo širenje virusa 
COVID-19. Zapravo, cijelo je istraživanje provedeno online, putem interneta, 
te su intervjui i ankete provedene putem dostupnih aplikacija i internetskih 
platformi. Neki od nedostataka koji su utvrđeni nakon prikupljanja podataka 
za istraživanje razmotreni su na regionalnom događaju Inicijative 50%, 
gdje su učesnice i učesnici iz navedenih stranaka dali vrijedne komentare 
na predstavljene rezultate ove studije. Stoga objedinjena baza podataka 
predstavlja bogat izvor informacija o izazovima, dobrim praksama i lekcijama 
koje su naučene na putu koji su stranke prešle ka jačoj zastupljenosti žena u 
liberalnim političkim strankama u zapadnobalkanskim zemljama.     

METODOLOGIJA

Metodologija za procjenu liberalnih stranaka Zapadnog Balkana i njihovih 
strategija za razvoj i promociju rodne ravnopravnosti u samim strankama i 
državama u kojima one djeluju osmišljena je da osigura sistemsko i učinkovito 
prikupljanje podataka i triangulacija informacija putem različitih izvora i 
metoda, i morala je uzeti u obzir pandemijske okolnosti. Triangulacija, odnosno 
dobijanje informacija iz različitih izvora, nužna je s obzirom na to da je sama 
konstrukcija rodne ravnopravnosti kompleksna i direktno ovisi o percepciji 
različitih učesnika/-ica u političkim procesima i političkim strankama. Za tu 
je procjenu upotrijebljena kombinacija kvalitativnih i kvantitativnih metoda 
(pristup miješanih metoda), uključujući: i) sekundarno istraživanje relevantnih 
podataka i dokumentacije, ii) polustrukturne intervjue s ključnim osobama 
u odabranim političkim strankama i iii) anketu provedenu među aktivnim 
članovima i članicama odabranih političkih stranaka.  

Istraživanje je konceptualizirano kao studija slučaja liberalnih stranaka Zapadnog 
Balkana i njihovih strategija za razvoj i promociju rodne ravnopravnosti, i to ne 
samo u samim strankama već i u njihovim zemljama. Komparativna analiza 
tri liberalne stranke iz Bosne i Hercegovine, Crne Gore i Sjeverne Makedonije 
provedena je kako bi se na tim nalazima gradilo i temeljilo dublje razumijevanje 
pokretačkih snaga koje su poticale ili sputavale ciljeve usmjerene na rodnu 
ravnopravnost i veće razine zastupljenosti žena u strukturama stranke, kao 
i u zakonodavnim i izvršnim vladama u Regiji. Za potrebe ove analize koristio 
se pristup mješovitih metoda uz kombinaciju kvalitativne analize primarnih i 
sekundarnih podataka, kao i kvantitativne analize primarne kolekcije podataka 
za triangulaciju informacija u mjeri u kojoj je to moguće. Razumijevanje koje 
se odnosi na gore navedene analize pomoći će u utvrđivanju odgovora na 
glavno pitanje istraživanja: šta liberalne stranke Zapadnog Balkana čine da 
eliminiraju rodnu diskriminaciju u svojim strukturama i programima i kako 
promoviraju političku zastupljenost žena na različitim nivoima kako bi se 
osigurala rodna ravnopravnost? Stoga su u ovom istraživanju korišteni sljedeći 
pristupi u analizi i izvorima podataka:        

	 Sveobuhvatan pregled literature relevantnih dokumenata, uključujući 
studije i procjene koje provode donatori, nevladine organizacije (NVO), 
vlade posmatranih država i akademska zajednica; 

	 Dokumenti liberalnih stranaka, odnosno: statuti, pravilnici, postojeće 
strategije, strateški planovi provedbe i evaluacije; 

	 Interne inicijative stranke usmjerene na poboljšanje rodne ravnopravnosti, 
s posebnim naglaskom na osnaživanje žena; 

1.

	 Rasprave i intervjui s ključnim članovima odabranih liberalnih političkih 
stranaka, uključujući muškarce i žene koji su zastupljeni na različitim 
pozicijama u stranci (rukovodstvo, kao i podorganizacijske jedinice);  

	 Online anketa provedena među članovima i članicama stranke (ne manje 
od 15 osoba po stranci); 

	 Sekundarni izvori podataka (specifične tematske analize domaćih i 
međunarodnih organizacija, kao i zvanična statistika i korišteni izvještaji 
zemalja Regije).      

Prvi dio primarnih istraživanja proveden je putem polustrukturiranih intervjua 
s ključnim sagovornicima/-icama radi prikupljanja kvalitativnih podataka za 
bolje razumijevanje razloga, motiva, interesa, ponašanja i mogućih načina za 
unapređenje gorućih pitanja povezanih s rodnom jednakošću. U pogledu 
intervjua veličina uzoraka i dizajn kreirani su da osiguraju učešće “dobro 
informiranih” pojedinaca odabranih političkih stranaka. Intervjui su uglavnom 
održani putem elektronskih komunikacijskih platformi, s manjim dijelom 
provedenim uživo (Naša stranka). Ukupno 24 pojedinačna intervjua (osam za 
svaku stranku) provedeno je pomoću protokola za razgovore koji je sadržavao 
upite povezane s ključnim pitanjima istraživanja. U intervjuima je učestvovalo 
20 žena i četiri muškarca. Pokrenut je i probni protokol intervjua (tri intervjua). 
Kako bi se osiguralo učešće sagovornika/-ica, BDF je pripremio propratno pismo 
koje je poslano svim potencijalnim učesnicima/-icama putem e-maila s jasnim 
uputama i svrhom razgovora.     

Svrha ankete je prikupljanje ključnih informacija o rodnoj ravnopravnosti u 
sudjelujućim političkim strankama od članova i članica stranke. Zbog pandemijskih 
uvjeta, a u cilju što efektnijeg prikupljanja podataka, ankete su provedene online 
(putem interneta) i anonimno. Kao što je spomenuto, odabrane su tri različite 
političke stranke. Postupak odabira bio je oskudan zbog manjka liberalnih opcija 
u zapadnobalkanskim zemljama; odabrane su sve liberalne stanke koje imaju 
održivu infrastrukturu. Svi su anketni instrumenti testirani, pregledani i finalizirani. 
Ciljana populacija ankete su političari i političarke koji su na visokim pozicijama u 
navedenim političkim strankama.     

Učesnici/-ice ankete odgovorili/-le su na upitnik kako bi pomogli/-le analizirati 
do kojeg je nivoa stranka poduzela mjere kako bi promovirala svoju predanost 
rodnoj ravnopravnosti i političkom angažmanu žena u praksi, koliko su efikasno 
strategije stranke za ravnopravnost spolova komunicirane članstvu stranke 
i koje to javno objavljene vrijednosti primjenjuju njeni članovi/njene članice. 
Ukupno 226 osoba anonimno je popunilo anketu, članovi i članice stranaka. 
Naglasak u procesima prikupljanja podataka bio je na važnosti tačnih i iskrenih 
odgovora kako bi se održao integritet istraživanja, stoga specifične demografske 
informacije (spol, dob i sl.) nisu tražene.   

 Analiza podataka odgovorit će na sljedeća ključna pitanja istraživanja: 

1.	 Koje su ključne karakteristike interstranačkih okvira kojima se utvrđuje 
temelj za rodnu ravnopravnost u liberalnim strankama Zapadnog 
Balkana i koja je njihova uloga za postizanje rodne ravnopravnosti i 
političko učešća žena?  

2.	 Koji su ključni neregulatorni mehanizmi (npr. organizacijska/stranačka 
kultura, mreže, rukovodstvo itd.) koji se primjenjuju u praksi s ciljem 
unapređenja rodne ravnopravnosti i koji su njihovi sagledivi učinci u 
okviru liberalnih stranaka ZB-a, kao i izvan njihovih državnih okvira?

3.	 Koji su neophodni uvjeti i koji faktori imaju najvišu vjerovatnoću 
da stvore viši nivo rodne ravnopravnosti unutar stranke i kako 
stranke mogu razviti dobre pristupe za osiguranje/povećanje rodne 
ravnopravnosti?    

OGRANIČENJA

U procesu kreiranja istraživanja, razvoja alata i prikupljanja podataka važno 
je naglasiti nekoliko ograničavajućih okolnosti koje bi u određenoj mjeri 
mogle umanjiti jačinu nalaza ove studije: 

•	 Podaci su prikupljeni tokom pandemije COVID-19; ova epidemiološ-
ka situacija mogla bi direktno utjecati na odgovore učesnika/-ica 
istraživanja iz redova predstavnika/-ica političkih stranaka, npr. ne-
koliko ključnih kontaktiranih osoba moglo bi se zaraziti u trenutku 
istraživanja, zbog čega bi bilo nemoguće prikladno proslijediti infor-
macije i prikupljati podatke u propisanom roku.

•	 Zbog činjenice da su članovi/-ice stranke preplavljeni/-e brojnim on-
line anketama tokom pandemije istraživački tim bio je prisiljen krei-
rati relativno kratke anketne instrumente koji bi mogli biti okončani 
‘odjednom’. Istraživački je tim ovo jasno naglasio u pozivnom e-mai-
lu i u uvodu ankete kako bi motivirao potencijalne učesnike/-ice is-
traživanja da pristupe upitniku i tako doprinesu postizanju zadovol-
javajuće stope odgovora. U isto vrijeme to znači da su određeni 
zanimljivi detalji izostavljeni. 

•	 Samoizbor unutar stranaka mogao je utjecati na rezultate jer je veća 
vjerovatnoća da su pojedinci koji imaju više informacija i potencijalno 
više uspjeha u rodnoj ravnopravnosti učestvovali u ovom istraživanju.  

PRIVATNI I JAVNI PATRIJARHAT U 
ZEMLJAMA ZAPADNOG BALKANA

Prije analize podataka prikupljenih iz primarnih i sekundarnih izvora 
informacija važno je napraviti pregled trenutnog stanja učešća žena u politici 
unutar kulturnog i historijski opisanog savremenog društvenog konteksta 
rodne ravnopravnosti u Jugoistočnoj Evropi i šire. Preciznije govoreći, u 
poglavlju koje slijedi ponuđen je kratki historijski pregled pitanja rodne 
ravnopravnosti i opisan je savremeni društveni kontekst, primarno Bosne i 
Hercegovine, ali i Sjeverne Makedonije i Crne Gore1. U naučnim radovima i 
javnom diskursu ova društva se, između ostalog, promatraju i kao patrijarhalna 
društva2, što je vrlo bitan okvir za našu konkretnu studiju. Teorijski dio teksta 
povezan je s analizom rezultata istraživanja etabliranih stereotipa u ovim 
društvima, s fokusom na ravnopravno učešće žena u javnom i političkom 
životu. Rezultati su proizašli iz ispitivanja kojim su bile obuhvaćene članice 
i članovi tri liberalne stranke, koje je detaljno predstavljeno u dijelu studije 
o metodologiji. Međutim, da bi bilo moguće razumjeti društva unutar kojih 
se odvija naše istraživanje, potrebno je najprije dati širu sliku savremenog 
svijeta, koju je označila povećana stopa integracija kroz procese globalizacije.  

Još uvijek aktuelni globalizacijski (integracijski) procesi donijeli su brojne pozi-
tivne aspekte, naučno-tehnološki razvoj, slobodu/slobode kretanja, komunik-
aciju i povezivanje svijeta. No, donijeli su i negativne aspekte s dalekosežnim 
posljedicama poput globalne ekonomske krize 2008. godine. Dalje, masovne 
migracije, često nasilne, od Istoka ka Zapadu, još su jedna od posljedica global-
nih integracijskih procesa. Izbjeglička i migrantska kriza 2015. godine posebno 
je zahvatila zemlje članice Evropske unije, te je i danas aktuelna Balkanska ruta 
ka „obećanoj“ Uniji. Počev od 2018. godine, zemlje regije Zapadnog Balkana, a 
posebno Bosna i Hercegovina, dosta se teško nose s ovom krizom.3

1  U narednim paragrafima uzima se i širi kontekst, pa se referira na Regiju ili regiju Za-
padnog Balkana ili Zapadni Balkan ili Zemlje bivše Jugoslavije
 

2 Vidjeti opširnije: Gavrić, Saša & Ždralović, Amila (ed.) (2019.) Rodna ravnopravnost: 
Teorija, pravo i politika. Uvod u rodne studije za studentice i studente društvenih nauka 
u BiH. Sarajevski otvoreni centar. Sarajevo; Ždralović, Amila & Rožajac-Zulčić, Mirela & 
Gavrić, Saša (ed.) (2020) Kojeg je roda sigurnost. Sarajevski Otvoreni Centar. Sarajevo.

2.

3  “Nove migracije” ka i na evropskom tlu svoj najveći intenzitet dosegle su u 2015. godini. 
Pretežno su se odvijale preko takozvane Balkanske rute (od Turske preko Grčke i Italije, 
zemalja Balkana prema Evropskoj uniji). Nakon zatvaranja oficijelne rute u martu 2016. 
godine i zatvaranja granica Evropske unije preostala mogućnost za neregularne migracije 
i zloupotrebe krijumčarenja i trgovine jeste tranzit kroz Bosnu i Hercegovinu, što pro-
fesor sociologije Dželal Ibraković (2019.) naziva “Bosanskom rutom” (Repovac Nikšić, u 
Ždralović, Rožajac-Zulčić, Gavrić, 2020: 215‒235)

Globalna nemoć upravljanja ekonomijom i migracijama dopunjena je 
slikom produbljivanja siromaštva i jaza između malog broja bogatih i većine 
siromašnih, te zabrinjavajućim narušavanjem okoliša i nezaustavljivim 
klimatskim promjenama. Pobrojani zajednički društveni problemi na globalnoj 
političkoj sceni izazvali su reakcije u vidu jačanja partikularnih (posebnih) 
nacionalizama. Novi nacionalizam, rasizam, ksenofobija, homofobija dovode 
u pitanje procese integracija (u svijetu i regionalno ‒ evropsko društvo) i 
sve ono čemu se stremilo od kraja drugog svjetskog rata do danas. Zaokret 
ka vrijednostima desnice, kako u političkom tako i u društvenom smislu, 
redefinirao je i ponovo uspostavio konzervativne vrijednosti. Trend jačanja 
konzervativne desnice, njen populistički pristup politici i glasačima posebno 
se artikulirao unazad deset godina (Džananović, Repovac Nikšić, 2020: 
15‒37). U javnom i akademskom diskursu aktualizirane su teme poput 
identiteta, nacionalnog ponosa, protekcionizma, tradicionalne porodice, ali i 
uloge žene u javnom/političkom životu.4 

Ta borba i željena emancipacija, itekako duga i mukotrpna, donijela je 
značajne pomake u prošlom stoljeću, naročito u vrijeme „države blagostanja“ 
(Welfare State), perioda u razvijenim Zapadnim demokracijama od kraja 
drugog svjetskog rata sve do jačanja neoliberalne ideologije krajem 70-
ih godina 20. stoljeća. Ono što je paradoksalno i što čini da je naša regija 
„vraćena unazad“ jeste visok stepen ostvarene rodne jednakosti koju smo 
imali u socijalističkom kontekstu i takozvanom samoupravnom socijalizmu 
bivše Jugoslavije. U tom pravcu Bašić i Repovac Nikšić u poglavlju o „Rodu i 
ekonomiji“ (2019) pišu: „Značajan progres dolazi s ‘državom blagostanja’ u 
razvijenim Zapadnim demokracijama, ali i u onim dijelovima svijeta koji su 
imali socijalistički režim“. SFRJ je omogućavala učešće žena u obrazovnim 
i ekonomskim procesima, imala razvijene socijalne politike, institucionalno 
pomagala brigu oko djece i starijih. No, u svim tim različitim kontekstima, 
čak i gdje je svijest o slobodama i pravima žena bila na visokom nivou, 
njena primarna uloga ostala je i dalje u kući i porodici, bez obzira na obim 
aktivnosti na tržištu radne snage (Bašić, Repovac Nikšić, 2019: 189). „To 
upućuje da su faktori različiti od ekonomskog sustava barem djelomično 
odgovorni za rodne nejednakosti“ (Haralambos i Holborn, 2002., str. 148).

Već 1941. godine žene koje su učestvovale u narodnooslobodilačkoj borbi, 
zahvaljujući opismenjavanju koje se paralelno odvijalo u ratnim uvjetima, 

4  U slučaju Italije uoči općih izbora 2018. godine manipulacije ulogom roda u društvu 
(u smislu pretpostavljene „slabosti“ žene i prijetnje koju njima predstavljaju „obojeni muški 
migranti“) donijele su pobjedu i dominaciju populističke desničarske partije i „bijelog itali-
janskog muškarca“. Dobar primjer je predizborna vizuelna kampanja (predizborni plakati) 
„potčinjenosti italijanske žene“, koja je u opasnosti od stranca, migranta. Nivoi na kojima je 
ova vrsta političke kampanje problematična su brojni i zahtijevaju posebne dubinske analize

uspjele su se same organizirati. U prve dokumente partizanskih odreda 
na slobodnim teritorijama Jugoslavije dodale su odlučnost za formalno 
političko učešće žena u zemlji. Osnaživanje žena dalje se odvijalo pretežno 
kroz Antifašistički front žena (formiran 1942.), da bi zvanično političko 
pravo glasa bilo inkorporirano u dokumente i prakticirano 1945. godine, 
kada su žene prvi put s muškarcima izašle na izbore i izglasale ukidanje 
monarhije i kreiranje FNRJ. Osnaživanje žena nastavljeno je i u periodu 
SFRJ od 1963. godine, pa sve do njene disolucije 1992. godine. Osim 
političkih prava žene su osnažene i ekonomski, a logistička podrška bila je 
zagarantirana od države (adekvatno školovanje za djecu, briga za stare i 
mlade i druge socijalne i zdravstvene politike jednake za sve).

Međutim, i u tom pretpostavljenom jednakopravnom sistemu koje je 
težilo da bude samoupravljačko i besklasno definirali su se slojevi prema 
društvenim statusima i artikulirala „klasa“ visokih državnih funkcionera. 
Kulturološki kontekst, uprkos značajnom progresu, ipak je zadržao 
patrijarhalnu sliku. Briga za porodicu, djecu i starije podrazumijevala je 
besplatan rad u privatno vrijeme. Nerealizirana jednakopravnost u javnom 
i političkom životu ogledala se u neznatnom broju žena na izvršnim 
pozicijama i još skromnijem broju žena na visokim partijskim ili državnim 
funkcionerskim pozicijama.

Upravo ovaj sažeti5 površni historijski i društveni pregled krucijalan je za 
našu regiju Zapadnog Balkana i neophodan kao uvod, da bismo shvatili 
jačanje nacionalizma i rađanje konzervativnog društva u ovom kontekstu. 
Nacionalističko „buđenje“ prethodilo je ranije spomenutim globalnim 
društvenim problemima jer se dešavalo u trenutku prestanka Hladnog 
rata i odbacivanja podijeljenosti svijeta na dva ideološka bloka. Kraj 
80-ih godina 20. stoljeća donio je propast Istočnog bloka, socijalizma, 
naredbodavne ekonomije. Svjedočilo se početku demokracije, oslobađanju 
društva i ekonomije, višestranačju, kao i kreiranju prvih liberalnih stranaka. 
Godine 1991. uslijedili su disolucija Socijalističke Federativne Republike 
Jugoslavije, nacionalizmi, ratna destrukcija6, ekonomska tranzicija i 
privatizacija obilježena korupcijom. Umjesto oslobođenog i otvorenog 
društva započeo je proces jačanja konzervativnog i patrijarhalnog društva, 
dosta ranije u odnosu na desničarski trend u Evropi o kojem je prethodno 
bilo riječi. 

5  Zbog forme ove publikacije

6  Pogotovo u Bosni i Hercegovini u periodu 1992‒1995.

Devedesete godine i ratna razaranja, loša tranzicija i nepovoljna socio-
ekonomska situacija usložili su okruženje za žene. Ideal slobode 
zloupotrijebljen je za konzervativnu revoluciju u tranzicijskim zemljama, 
gdje su se desila dva propusta. Jedan je bio ekonomske prirode i sastojao 
se u tome da nije došlo do potpune tranzicije iz kolektivnog u privatno 
vlasništvo. Drugi je propust bio društveni, gdje nije realizirana transformacija 
od kolektivizma ka društvu zasnovanom na individui i njenim ljudskim 
pravima. Na koncu, nije uspostavljen ni kapitalizam ni građansko društvo. 
Može se reći da na Zapadnom Balkanu još imamo totalno hijerarhijsko 
društvo i političku ekonomiju blisku etno-nacionalističkim strankama. 

U takvom kontekstu maskulinističkog, nasilnog, militantnog, patrijarhalnog 
društva, koje je duboko u sebi diskriminatorno i rasističko, naravno da 
svako ko je manjina trpi tiraniju većine. Manjine (žene, djeca, osobe treće 
dobi, LGBT-populacija, osobe s poteškoćama, nacionalne i druge manjine) 
marginalizirane su i pauperizirane. Sve ostalo (poput uočljivog siromaštva) 
su posljedice neuspjeha tranzicije koja nije uspostavila ni kapitalizam 
ni slobodno tržište. Čini se da je nakon tri decenije propuštena prilika za 
slobodno građansko društvo i ravnopravnog pojedinca/ravnopravnu 
pojedinku. Ratne (muške) zasluge, bar u kontekstu Bosne i Hercegovine, i 
dalje su bitne za zapošljavanje i za imenovanje na javne i odgovorne funkcije.

PREGLED LITERATURE:
Teorijski pregled   

Univerzalna deklaracija o ljudskim pravima ‒ UDHR (UN, 1948.) bavi se 
pitanjima vezanim za rodnu ravnopravnost i jasno definira “jednaka prava 
svih muškaraca i žena” uključujući i pravo na politički angažman i aktivizam. 
Organizacija za sigurnost i korporaciju Evrope (OSCE) (Obradović, M., 
2011.) naglašava važnost rodne ravnopravnosti i sve njihove zemlje 
učesnice složile su se da će “poduzeti neophodne korake za promociju 
jednako efektivnog učešća muškaraca i žena u političkom, ekonomskom, 
društvenom i kulturnom životu.” Kako bi osigurali društvenu pravdu, 
važno je da sve zemlje predstave i definiraju rodni balans u svojim pravnim 
okvirima. Konvencija o uklanjanju svih oblika diskriminacije nad ženama, 
Pekinška deklaracija i Platforma za akciju, Istanbulska konvencija, kao i 
politički sistemi i zakonodavni okviri zemalja Zapadnog Balkana, tačnije 
Bosne i Hercegovine, Crne Gore i Sjeverne Makedonije, detaljnije će biti 
analizirani u narednim poglavljima ove studije. 

3.1.  Političko učešće žena 
Značajan broj istraživanja analizirao je nedavna poboljšanja po pitanju 
političke zastupljenosti žena u regiji Zapadnog Balkana i utvrđeni su 
izazovi i prepreke s kojima se političarke suočavaju na političkoj sceni, u 
cilju predlaganja strategija i mehanizama za bolji rodni balans u praksi. 
Za početak je Lilyanova (2018.) izvijestila Istraživački centar Evropskog 
parlamenta (EPRS) da su zemlje Zapadnog Balkana ispunile uvjete za 
pristupanje EU i da su osigurale unapređenje prava žena kroz svoje 
institucionalne i zakonodavne okvire koji promoviraju rodnu ravnopravnost 
i zaštitu od diskriminacije. Slično tome, u istraživanju CEMR-a Ceciarini 
(2019.) potvrđuje da su zemlje Zapadnog Balkana, uključujući Crnu 
Goru, Sjevernu Makedoniju i Bosnu i Hercegovinu, pokazale napredak 
u posljednjem desetljeću, što ukazuje na to da se političko učešće žena 
u mnogim općinskim vijećima na Balkanu povećalo za 12,7% ili tačnije 
poraslo je od 16,5% iz 2008. godine do 29,2% u 2019. godini. Osim toga, 
zabilježen je i napredak od 10,5% kada je riječ o broju izabranih političarki 
na visokopozicioniranim državnim nivoima upravljanja kao što je parlament. 
Treba napomenuti da je u izračunu tih podataka ova studija uključivala i 
rezultate novoizabranih žena u Albaniji, Srbiji, Sloveniji i Hrvatskoj.

3.

S druge strane, nekoliko studija također ukazuje na to da su žene i dalje 
nedovoljno zastupljene u većini rukovodećih tijela ili na višim političkim 
nivoima uprkos pravnim okvirima zemalja Zapadnog Balkana. Iako su zemlje 
Zapadnog Balkana usvojile zakonske mjere za rodnu ravnopravnost na 
izborima raspoređivanjem 30% žena na izbornim listama (u BiH i Sjevernoj 
Makedoniji 40%), Duhaček et al. (2019.) zaključuju u svom izvještaju za Odbor 
za prava žena i jednakost spolova Evropskog parlamenta da se nakon završetka 
izbora ženama zapravo ne dodjeljuje taj postotak stvarnih zastupničkih mjesta 
u parlamentu ili na pozicijama na lokalnom nivou. Risteska (2018.) objašnjava 
da su u Sjevernoj Makedoniji „političke stranke iskoristile slabost zakonske 
odredbe o minimalnoj zastupljenosti spolova od 30% tako što su stavili svoje 
kandidatkinje na ‘nepobjednička’ mjesta na izbornim listama. Dakle, uprkos 
uvođenju pozitivnih mjera, zastupljenost žena u Skupštini se nije povećala na 
zadovoljavajući nivo.“ Slična praksa zabilježena je u svim zemljama Zapadnog 
Balkana i zbog toga je bilo neophodno izvršiti zakonske korekcije i predstaviti 
bolje zakonske specifikacije.  

Političarke se suočavaju s brojnim preprekama bez obzira na usvojene 
kvote i Kadribašić et al. (UNDP i UN Women study, 2020.) identificirali su 
nekoliko dodatnih najčešćih poteškoća s kojima se suočavaju političarke 
Zapadnog Balkana, i to: zajednički stereotipi o tome da žene nemaju ulogu 
u politici, nedovoljna podrška njihovih političkih stranaka, nejednaka 
zastupljenost u medijima i nedovoljno ulaganje u političko obrazovanje 
i usavršavanje vještina. Popov-Momcinović (2013.) procjenjuje da žene 
Zapadnog Balkana radije učestvuju u aktivnostima koje se odnose na 
civilno društvo i volonterski rad, a ne na službenu politiku.

Zapadni Balkan često se smatra konzervativnom i tradicionalnom regijom, 
i to ima veliki utjecaj na položaj žena i razvoj rodne ravnopravnosti. 
Nekoliko je studija analiziralo ovaj aspekt kako bi se ponudile smjernice 
za savladavanje ovog stalnog problema rodne jednakosti koji je stalno 
prisutan u politici Zapadnog Balkana. Tradicionalni, patrijarhalni pogled na 
ulogu žene u društvu odraz je njihove nedovoljne zastupljenosti u politici 
i javnom životu, te zbog toga mnoge žene radije ostaju daleko od medija, 
javnosti i visoke politike jer se od njih očekuje da se posvete porodici, 
privatnom životu i da preuzmu brigu o djeci i starijima (Milinović, 2017.). 

Slično tome, Tadić et al. (2018.) u svom istraživanju o promociji jednakosti 
spolova u politici Zapadnog Balkana zaključuju da žene Zapadnog Balkana 
još nisu naklonjene ideji da se uključe u politiku zbog diskriminirajućih 
stavova i praksi i tekućih stereotipa koje mediji dodatno šire. Oni također 
naglašavaju da se žene suočavaju s diskriminacijom i unutar svojih 

političkih stranaka, jer se ne promoviraju na rukovodeće pozicije ili nemaju 
podršku za kandidaturu na izborima, ali se njihova imena koriste samo za 
ispunjavanje minimalnih zahtjeva za izborne liste. Omanović (2014.) smatra 
da, iako političke stranke primjenjuju pravni okvir za rodnu ravnopravnost 
na izbornim listama, diskriminacija nastaje nakon završetka izbora i kada 
se mandat raspoređuje među članovima stranke. Imati dovoljan broj 
kandidatkinja na izbornim listama ne garantira jednaku zastupljenost 
žena u politici tokom ili nakon izborne kampanje. Ove sistemske prepreke 
moraju se ublažiti kako bi se osiguralo veće političko učešće žena. 

3.2.	 Smanjenje nejednakosti  
Kako bi se vidjele promjene u bliskoj budućnosti, Aganović et al. 
(2015.) preporučuju da političke stranke osiguraju da se pitanje rodne 
ravnopravnosti najprije riješi u okviru političkih stranaka, a zatim slijede 
napori da se osigura da se te pozitivne prakse odraze i na strukture vlasti. 
Dodatno pojašnjavaju da muškarci i žene trebaju biti jednako uključeni 
u sve procese i angažirani u svim organima stranaka, te da se pitanjem 
rodne ravnopravnosti ne mogu baviti samo ženske organizacije stranke. 
Tadić et al. (2018.) predlažu da političke stranke uvedu vlastite kvote kako 
bi osigurale pravednu raspodjelu vodećih pozicija u izvršnim organima 
stranke, kao i promociju uključivanja manje zastupljenog spola. Osim toga, 
trenutno važeći propisi zemalja Zapadnog Balkana zahtijevaju izmjene jer 
ne postoje pravne posljedice u slučaju da se rodna kvota ne ispoštuje u 
vladinim organima.

Zapravo, Obrenić D. (Zaharijević, 2012.) navode da bi broj žena koje se 
aktivno bave politikom diljem svijeta trebao biti veći budući da žene čine 
oko 50% stanovništva u svakoj zemlji svijeta, a kvote koje države postavljaju 
mogu se smatrati preprekama za jednakost. Štaviše, očekuje se da će 
mediji nastojati postići bolje uravnoteženo izvještavanje o političarkama 
i političarima ne samo tokom kampanja već i kada predstavljaju svoje 
aktivnosti i rasprave koje su od značaja za društvo i politiku (Tadić et al., 
2018.) Balić i Zdralović (2020.) tvrde da se žene koje aktivno učestvuju 
u politici ne moraju nužno boriti za feminističke stavove u politici, niti 
učestvovati samo u pitanjima koja se tiču ​​žena i njihovih prava. Oni 
zaključuju da je ravnopravno učešće žena i muškaraca u politici nužno za 
kvalitativne, političke i društvene promjene u svim aspektima društva.

U Priručniku o promoviranju učešća žena u političkim strankama OSCE 
(2014.) je utvrdio tri ciljne grupe koje su bitne za promociju političkog 
napretka žena, a to su: lideri/-ke političkih stranaka, žene zainteresirane za 
politički napredak i civilno društvo, uključujući organizacije društva, medije 
i ženske grupe čije aktivnosti mogu pomoći u reformi podrške rodne 
ravnopravnosti. Sažetak njihovih argumenata koji podržavaju političko 
učešće žena predstavljen je u Tabeli 3.1.

Izvor: OSCE, 2014.

Tabela 3.1. Sažetak argumenata koji podržavaju političko učešće žena 

Slično tome, Ballington (2012.) također zaključuje da stranke mogu imati 
koristi od politički aktivnih žena jer potiču konkurentnost i fokusiraju se na 
važne teme koje su se u prošlosti možda zanemarile, a što kasnije može 
rezultirati povećanjem broja glasača. Uz to, britanska Konzervativna stranka 
(Childs, 2005.) objavila je popis najvažnijih kompetencija koje očekuju 
od svojih političara/-ki i one uključuju: dobre komunikacijske vještine, 
intelektualne vještine, rukovodstvo i motivaciju, suosjećanje s drugim 
ljudima itd. Stranke koje razviju kolektivne akcijske planove za unapređenje 
ovih vještina i kompetencija svog članstva uložit će u političke karijere i 
stvoriti bolje mogućnosti za svoje političare/-ke. Na putu ostvarenja ovih 
ciljeva Nacionalni demokratski institut za međunarodne poslove (NDI) 
(2011.) spominje još jednu važnu strategiju za jačanje političkih vještina žena 
‒ mentorstvo. On definira političko mentorstvo kao “odnos podrške koja se 
uspostavi između dvije osobe radi razmjene znanja, vještina i iskustva ... koja 
će vas provesti kroz lične, profesionalne i političke izazove i mogućnosti.” 
Detalji o različitim vrstama mentorstva prikazani su u Tabeli 3.2.

Tabela 3.2. Vrste mentorstva

Izvor: OSCE, 2014.

Zaključci foruma za e-raspravu koji je provela Međunarodna mreža znanja 
žena u politici (2008.) ukazuju na to da ograničavanje pristupa materijalima 
za kampanju i stranačkim fondovima uveliko utječe na političku karijeru 
žena i njihov izborni uspjeh. Rodno osjetljivo budžetiranje može se sma-
trati instrumentom za postizanje pravednije raspodjele sredstava unutar 
stranaka, što će osigurati provjeru sljedećih pet međunarodnih standarda i 
dobre prakse (OSCE, 2014.):
 
-	 Koja javna sredstva stranke mogu primiti i koliko će stranka primiti;
-	 Koje druge izvore finansiranja stranka posjeduje (uključujući i troškove 

članarine, redovne privatne donacije i donacije za kampanju);
-	 Koja su interna pravila procedura za dodjelu sredstava i jesu li navede-

na u stranačkim statutima, u drugim ključnim dokumentima stranke ili 
nisu uređena formalnim pravilnicima;

-	 Ko kontrolira raspodjelu sredstava i
-	 Koje se aktivnosti finansiraju iz stranačkih sredstava. 

S ovim informacijama članice stranke mogu biti u boljoj poziciji i zahtijevati 
pravednu raspodjelu stranačkih sredstava, posebno namijenjenih za finan-
siranje aktivnosti vezanih za kampanje. Iz tog razloga ovo je istraživanje 
između ostalih pitanja ispitalo i aspekt rodno osjetljivog budžetiranja u 
liberalnim strankama ZB-a. 

POLITIČKI SISTEMI I 
ZAKONODAVNI OKVIRI
4.1. Međunarodni zakonodavni okvir  

4.1.1. Konvencija o uklanjanju svih oblika diskriminacije 
prema ženama (CEDAW) iz 1979.

Generalna skupština UN-a 1979. godine usvojila je Konvenciju o uklanjanju 
svih oblika diskriminacije prema ženama (CEDAW). Ovaj međunarodni zakon 
o pravima žena definira šta sve predstavlja diskriminaciju žena i postavlja 
agendu za nacionalno djelovanje kako bi se okončale takve diskriminacije. 
Dakle, Konvencija definira diskriminaciju žena kao „svako isticanje, isključenje 
ili ograničenje na temelju spola koje utječe ili ima svrhu da naruši ili poništiti 
priznavanje, uživanje ili praksu žena, bez obzira na njihov bračni status, na 
temelju ravnopravnosti muškaraca i žena, ljudskih prava i temeljnih sloboda 
u političkom, ekonomskom, društvenom, kulturnom, građanskom ili bilo 
kojem drugom području.”

U julu 1980. godine države su potpisale Konvenciju, koja je stupila na snagu 
u septembru 1981. godine, i ovaj je postupak bio brži od bilo koje prethodne 
konvencije o ljudskim pravima, što ukazuje na trud Ujedinjenih nacija da 
organiziraju međunarodne pravne standarde za žene.  

Prihvatanjem Konvencije države se obavezuju poduzeti niz mjera za 
zaustavljanje diskriminacije prema ženama u svim oblicima, uključujući:

	 uključivanje načelnih principa za ravnopravnost muškaraca i žena 
u pravni sistem, ukidanje svih diskriminatornih zakona i usvajanje 
odgovarajućih zakona koji zabranjuju diskriminaciju žena;

	 uspostavljanje sudova i drugih javnih institucija kako bi se osigurala 
učinkovita zaštita žena od diskriminacije i

	 uklanjanje svih diskriminatornih radnji osoba, organizacija ili firmi 
prema ženama.

Konvencija pruža osnovu za ostvarivanje ravnopravnosti žena i muškara-
ca tako što osigurava ženama jednak pristup političkom i javnom životu, 
uključujući pravo glasa i kandidature, kao i jednake mogućnosti u obrazo-
vanju, zdravstvu i zapošljavanju. Države pristaju poduzeti sve odgovara-
juće mjere, uključujući zakonodavstvo i privremene posebne mjere, kako 
bi žene uživale sva svoja ljudska prava i temeljne slobode.

4.

Od 2016. godine 189 zemalja, uključujući Bosnu i Hercegovinu, Crnu Goru 
i Sjevernu Makedoniju, ratificiralo je CEDAW (Zbirka ugovora Ujedinjenih 
naroda). To znači da su se ove zemlje složile učiniti sve što mogu kako bi 
garantirale da žene i djevojke mogu ostvariti svoja prava na ravnopravnoj 
osnovi s muškarcima i dječacima. Zemlje koje su ratificirale ili pristupile 
Konvenciji zakonski su dužne primijeniti njezine odredbe u praksi. Također 
su obavezne podnositi državne izvještaje o mjerama koje su poduzele 
kako bi ispunile svoje ugovorne obaveze najmanje svake četvrte godine.

4.1.2. Pekinška deklaracija i Platforma za djelovanje iz 1995.

Godine 1995. 189 vlada, 17.000 učesnika/-ica i 30.000 nevladinih aktivista/-ica 
sastalo se u Pekingu na otvorenju IV Svjetske konferencije za žene. Ishod ove 
značajne konferencije bila je Pekinška deklaracija i Platforma za djelovanje (BPfA). 
BPfA je od tada proglašena „najprogresivnijim planom ikad za unapređenje 
ženskih prava“ (UN Women, 2015.). Potpisivanjem ove deklaracije vlade se 
obavezuju da će “unaprijediti ciljeve jednakosti, razvoja i mira za sve žene svijeta 
u interesu cijelog čovječanstva” (Pekinška deklaracija, 1995.). 

Pekinška deklaracija i Platforma za djelovanje utvrdila je 12 kritičnih područja 
koja izazivaju zabrinutost i ona uključuju žene na vlasti i pitanje učešća u 
donošenju odluka, žene i ekonomiju, obrazovanje i osposobljavanje žena, 
institucionalne mehanizme za napredak žena, žene i medije itd. (UN, 2015.). 
„U svakom kritičnom području zabrinutosti problem se dijagnosticira i 
predlažu se strateški ciljevi s konkretnim radnjama koje trebaju poduzeti 
različiti akteri kako bi se ti ciljevi postigli” (BPfA). Na taj način BPfA postaje 
sveobuhvatan vodič za razumijevanje i borbu protiv ključnih prepreka za 
ravnopravnosti spolova.
 
To je program za osnaživanje žena, čiji je cilj ubrzati Strategije za napredak 
žena i ukloniti sve prepreke za aktivno učešće žena u svim sferama javnog i 
privatnog života kroz puni i jednaki udio u ekonomskim, društvenim, kulturnim 
i političkim odlučivanjima.

Dvadeset i pet godina nakon usvajanja BPfA-e sve više žena i djevojaka 
ima pristup besplatnom, kvalitetnom obrazovanju, poboljšava se svijest 
i djelovanje protiv rodnog nasilja, a vidno je i postepeno povećanje žena 
na rukovodećim pozicijama. Međutim, za sada nijedna zemlja nije postigla 
potpunu ravnopravnost žena i djevojaka. Ravnopravnost žena i muškaraca 
pitanje je ljudskih prava i uvjet za socijalnu pravdu.

4.1.3. Istanbulska konvencija iz 2014.

Konvencija Vijeća Evrope o sprečavanju i borbi protiv nasilja nad ženama i 
porodičnog nasilja, poznatija kao Istanbulska konvencija, ugovor je Vijeća 
Evrope o ljudskim pravima protiv nasilja nad ženama i porodičnog nasilja, 
koja je otvorena za potpisivanje 11. 05. 2011. godine u Istanbulu, u Turskoj. 
Konvencija ima za cilj sprečavanje nasilja, zaštitu žrtava i okončanje 
nekažnjavanja počinilaca. Do 2019. godine konvenciju su potpisale 
Evropska unija i 45 zemalja, uključujući Bosnu i Hercegovinu, Crnu Goru i 
Sjevernu Makedoniju. Konvencija je stupila na snagu 01. 08. 2014. godine.

Evropski parlament (2016.) izvještava da je Evropska komisija u oktobru 
2015. godine izdala mapu puta o pristupanju EU Istanbulskoj konvenciji, 
navodeći okvir na razini EU za borbu protiv nasilja nad ženama i bolju zaštitu 
i podršku ženama i djeci koja su žrtve nasilja, kao i posebnim grupama žena.

Dokument je uvršten na listu nedovršenih poslova koji će se prenijeti 
Evropskoj komisiji. Zaključivanje pristupa EU Istanbulskoj konvenciji 
jedan je od prioriteta Evropske komisije za nove Strategije EU za rodnu 
ravnopravnost 2020‒2025., usvojenu u martu 2020. godine. 

Ovo su neki od najvažnijih dokumenata koji se odnose na promociju i 
razvoj rodne ravnopravnosti, a, naravno, popis se može nastaviti. 

4.2. Demografski sažetak zastupljenosti žena 		
u politici za tri zemlje  

4.2.1. Politički sistem i zakonodavni okvir Bosne i Hercegovine  

U Aneksu I Ustava Bosne i Hercegovine navedeni su dodatni sporazumi 
o ljudskim pravima koji se primjenjuju u Bosni i Hercegovini, gdje je 
Konvencija o uklanjanju svih oblika diskriminacije prema ženama, koju je 
Generalna skupština UN-a usvojila 1979. godine, također uključena pod 
tačkom 9. Ovu konvenciju, poznatu i kao Ženska konvencija, potpisalo je 
179 zemalja članica UN-a, uključujući i Bosnu i Hercegovinu, što je čini 
bitnim dijelom Ustava Bosne i Hercegovine. Zakonodavni okvir Konvencije 
dalje je razrađen u Zakonu o ravnopravnosti spolova Bosne i Hercegovine 
(Službene novine BiH, br. 16/03), usvojenom 2003. godine. On predstavlja 
najvažniju osnovu za postavljanje načela rodne ravnopravnosti i regulira 
zaštitu od diskriminacije na temelju spola u političkom i zakonodavnom 
okviru zemlje.

Izmjene i dopune ovog zakona koje su 2009. usvojile ustavne i pravne 
komisije oba doma Parlamentarne skupštine Bosne i Hercegovine (Službene 
novine BiH, br. 102/09) pomogle su boljem razumijevanju, definiranju, 
promociji i zaštiti rodne ravnopravnosti i suzbijanju diskriminacije u javnim 
i privatnim sferama. Zakon je obavezujući za sva državna tijela na svim 
nivoima vlasti, što znači da će sva tijela lokalne samouprave, uključujući 
zakonodavna, izvršna i sudska tijela, političke stranke, pravne osobe s 
javnim ovlastima, pravne osobe koje se vode pod državnom imovinom 
ili pod državnom kontrolom, entiteti, kantoni, gradovi ili općine osigurati 
i podržavati jednaku zastupljenost spolova u procesu upravljanja, 
odlučivanja i predstavljanja. Član 20. Poglavlja IX dalje propisuje da 
jednaka zastupljenost žena i muškaraca postoji kada postoji najmanje 40% 
zastupljenosti jednog spola u navedenim državnim tijelima.

Zakon o ravnopravnosti spolova u Bosni i Hercegovini rezultirao je 
uspostavljanjem nekoliko institucionalnih mehanizama, i to Agencije za 
ravnopravnost spolova Bosne i Hercegovine i rodnih centara oba entiteta 
(Gender centar Federacije Bosne i Hercegovine i Gender Centar Vlade 
Republike Srpske). Agencija i entitetski rodni centri javne su institucije, 
odnosno vladina radna tijela.

Agencija za ravnopravnost spolova Bosne i Hercegovine djeluje pri 
Ministarstvu za ljudska prava i izbjeglice Bosne i Hercegovine. Na temelju 
svoje analize i istraživanja (GAP BiH, 2018.) izvijestili su da su žene i dalje 
nedovoljno zastupljene rodne grupe na svim nivoima vlasti i da i dalje 
imaju manje od zakonski očekivanih 40% zastupnika. Naprimjer, Opći izbori 
2010. godine na neki su način bili prekretnica za rodnu ravnopravnost jer 
je tada zabilježen najveći broj kandidatkinja na izbornim listama od svih 
prethodnih izbora. Ipak, izborni rezultati nisu imali željeni ishod, jer je broj 
izabranih zastupnica u zakonodavnim tijelima ostao nizak. Zastupnički dom 
Parlamentarne skupštine Bosne i Hercegovine, Zastupnički dom Federacije 
Bosne i Hercegovine i Narodna skupština Republike Srpske imali su samo 
21% izabranih zastupnica.

Bosna i Hercegovina - Žene u parlamentu

 Izvor: TheGlobalEconomy.com

Gafikon 4.1. Bosna i Hercegovina: zastupljenost žena u Parlamentu

Rezultati Općih izbora 2014. (Centralna izborna komisija BiH, 2014.) poka-
zuju da je zastupljenost žena u Zastupničkom domu Parlamentarne skupš-
tine BiH bila samo 23,8%. To znači da je došlo do blagog povećanja broja 
žena imenovanih u Parlamentarnoj skupštini BiH (Parlament Federacije BiH 
22,4%, Narodna skupština Republike Srpske 18%), što ukazuje na to da je 
Parlament Federacije BiH imao povećanje za oko 4% imenovanih zastupni-
ca, dok je Narodna skupština Republike Srpske imala pad broja izabranih 
žena za 5%.

S druge strane, Lokalni izbori 2016. godine (Centralna izborna komisija BiH, 
2016.) donijeli su promjene u Narodnoj skupštini Republike Srpske, jer su 
žene osvojile 23% mjesta. U Federaciji BiH na kantonalnoj razini prosječan 
broj žena zastupnica iznosio je 19,4% (što je povećanje za 2,5% u odnosu 
na 2010. godinu). 25% ministarskih pozicija u Federalnoj vladi bile su osvo-
jile žene, dok je Vlada Republike Srpske imala 25% ministrica i premijerku.

Važno je napomenuti da je samo 6,22% žena i 93,78% muškaraca nominovano 
za načelnice/načelnike općine s izvršnom vlašću na Lokalnim izborima 2016. 
godine. Od 140 načelnika općina i gradonačelnika izabranih u oktobru 2016. 
godine, samo su njih šest (4,3%) bile žene, i to jedna iz Federacije BiH, a 
ostalih pet iz RS-a (Centralna izborna komisija BiH, 2016.). Još jedan prekršaj 
koji se spominje u izvještajima objašnjava da se diskriminacija događa nakon 
završetka izbora i kada se mandati raspodjeljuju među članovima stranke. 
Dovoljan broj kandidatkinja na izbornim listama ispunjava zakonske uvjete, 
međutim, ne garantira ravnopravno zastupanje žena u politici u toku ili 
nakon izborne kampanje (Omanović, 2014.).

Izvještaj studije USAID-a (2017.) objašnjava da su žene i dalje nedovoljno 
zastupljene na nivou vijeća/skupština, jer je izabrano samo 566 vijećnica/
skupštinskih zastupnica od 3144. Podaci predstavljeni u tabelama 4.1 i 4.2 
pokazuju da se nije ispoštovala kvota od 40% iako je bio dovoljan broj 
kandidatkinja na izbornim listama. 

Grafikon 4.2. Zastupljenost žena u Parlamentarnoj skupštini BiH – broj 
izabranih zastupnika i zastupnica po izbornim jedinicama

 Izvor: Agencija za ravnopravnost spolova BiH, 2014.

Tabela 4.1. Rezultati Lokalnih izbora BiH 2016.

Izvor: Izvještaj studije USAID-a, 2017.

Tabela 4.2. Rezultati Lokalnih izbora BiH 2020.

Izvor: CIK, 2021.7     

Na preporuku Ministarstva za ljudska prava i izbjeglice Bosne i 
Hercegovine Vijeće ministara Bosne i Hercegovine donijelo je Odluku o 
usvajanju trećeg Gender akcijskog plana Bosne i Hercegovine (GAP BiH) za 
razdoblje 2018‒2022. GAP BiH sadrži strateške ciljeve, programe i mjere za 
uspostavljanje rodne ravnopravnosti u svim aspektima društvenog života i 
rada. Njegovi strateški ciljevi uključuju implementaciju i praćenje programa 
za unapređenje rodne ravnopravnosti u vladinim institucijama, kao i mjera 
postavljenih za jačanje sistemskih mehanizama važnih za postizanje rodne 
ravnopravnosti, saradnje i partnerstva. Njegovi su prioriteti prevencija i 
smanjenje rodnog nasilja i diskriminacije.

7  Podaci predstavljeni u tabeli ne uključuju rezultate općina Srebrenica i Doboj, jer su 
rezultati ove dvije općine poništeni u trenutku kada se radila ova analiza.

Krajnji cilj GAP-a BiH je postizanje i primjenjivanje rodne ravnopravnosti u svim 
državnim organima i na svim nivoima vlasti u Bosni i Hercegovini. Planirane 
mjere uključuju, između ostalog, provođenje detaljne rodne analize i istraživanja 
o zastupljenosti žena i muškaraca u politici i odlučivanju, kao i razvoj i provedbu 
mjera za izjednačavanje zastupljenosti spolova i jačanje antidiskriminacije na 
temelju spola na izbornim listama, u izbornim rezultatima, na svim nivoima 
vlasti i jednakoj zastupljenosti žena i muškaraca u izvršnoj upravi, javnoj upravi, 
pravosuđu i institucijama za međunarodne odnose.

Nejednakost spolova u politici najvidljivija je na višim nivoima vlasti. Bosna 
i Hercegovina do sada nije imala članicu predsjedništva izabranu za šefa 
države. Štaviše, samo je jedna žena izabrana za predsjednika Federacije 
Bosne i Hercegovine 2007. godine. Trenutna premijerka Republike Srpske i 
potpredsjednica Federacije BiH su žene, međutim, uzimajući u obzir ukupno 
učešće žena u izvršnoj vlasti, još nema bitnih promjena u ravnopravnosti 
spolova u politici. Nijedna izabrana vlada nikada nije imenovala više od dvije 
ministrice za 17 ministarstava u BiH. Uz to, nijedna žena nikada nije bila 
predsjednica stranke u Bosni i Hercegovini.

Agencija za ravnopravnost spolova Bosne i Hercegovine i entitetski centri za 
ravnopravnost spolova pokrenuli su brojne aktivnosti koje se tiču ​​jednakog 
rodnog budžetiranja unutar političkih stranaka, odnosno kandidati i 
kandidatkinje u strankama moraju imati jednak pristup stranačkim resursima, 
posebno kada je riječ o sredstvima za vođenje kampanje.

4.2.2.	 Politički sistem i zakonodavni okvir Crne Gore

Ustav Crne Gore osigurava rodnu ravnopravnost u članu 18., naglašavajući 
da država garantira ravnopravnost svih muškaraca i žena i osigurava 
razvoj politike jednakih mogućnosti. Ovaj zakonodavni okvir dodatno 
je definiran i razrađen Zakonom o ravnopravnosti spolova (Službeni list 
Republike Crne Gore, br. 46/07), Zakonom o izmjenama i dopunama 
zakona o rodnoj ravnopravnosti (Službeni list CG, br. 35/15) i Zakonom 
o zabrani diskriminacije (Službeni list CG, br. 46/10). Godine 2006. Crna 
Gora je potpisala Konvenciju o uklanjanju svih oblika diskriminacije prema 
ženama, koju je Generalna skupština UN-a usvojila 1979. godine, čineći 
je tako važnim dijelom Zakona o ravnopravnosti spolova u Crnoj Gori, 
usvojenog 2007. godine. On predstavlja najvažniji alat za postavljanje 
načela ravnopravnosti spolova i uređuje zaštitu od diskriminacije na 
temelju spola u političkim i zakonodavnim okvirima zemlje.

Postoji nekoliko institucionalnih mehanizama uspostavljenih kako bi se 
osigurala provedba politike rodne ravnopravnosti u Crnoj Gori: Odbor za 
ravnopravnost spolova Skupštine Crne Gore (osnovan 2001. godine), Odjel 
za ravnopravnost spolova (osnovan 2009. godine) i Nacionalni savjet za 
ravnopravnost spolova (osnovan 2016. godine). Odbor za ravnopravnost 
spolova Skupštine Crne Gore učestvuje, između ostalog, u pripremi, razvoju 
i usklađivanju zakona i drugih akata sa standardima zakona EU i programa 
Evropske unije koji se odnose na ravnopravnost spolova. Nacionalno vijeće 
za ravnopravnost spolova je novoosnovani institucionalni mehanizam 
formiran za raspravu o pitanjima provedbe politika rodne ravnopravnosti 
na državnoj i lokalnoj razini.

Odjel za ravnopravnost spolova djeluje pri Ministarstvu za ljudska 
i manjinska prava Crne Gore i koordinira aktivnosti usmjerene na 
uspostavljanje ravnopravnosti spolova, prati i učestvuje u pripremi i 
usvajanju akcijskih planova za uspostavljanje ravnopravnosti spolova na 
svim razinama. Također, zadužen je za realizaciju trećeg plana aktivnosti 
za postizanje ravnopravnosti spolova (APAGE) 2017‒2021., koji je 
usvojila Vlada Crne Gore. Ovo je razvojni plan za implementaciju rodne 
ravnopravnosti u Crnoj Gori, zasnovan na međunarodnim i lokalnim 
zakonskim okvirima koji tretiraju ravnopravnost spolova. Članom 3. Zakona 
o ravnopravnosti spolova Crne Gore propisano je da su svi organi državne 
uprave, organi lokalne uprave, javne ustanove, javna preduzeća i pravne 
osobe s javnim ovlastima u svim fazama planiranja, donošenja i provedbe 
odluka dužni procijeniti i ocijeniti utjecaj tih odluka i aktivnosti na položaj 
žena i muškaraca, s ciljem postizanja rodne ravnopravnosti.

Grafikon 4.5. Indeks razlika između žena i muškaraca u politici, obrazovanju 
i na tržištu rada 

Izvor: Women in Parliament (2014.); Labour Force Survey, MONSTAT (2013.); 
Census, MONSTAT (2011.), Methodology: UNESCO CDIS

Kao punopravna članica Vijeća Evrope, Crna Gora traži provedbu svih 
konvencija i mjera koje Vijeće Evrope preporučuje svojim državama 
članicama. Zakon o izmjenama i dopunama Zakona o jednakosti spolova, 
donesen 2015. godine, usklađen je sa Zakonom o zabrani diskriminacije 
i pravnom stečevinom EU. Što se tiče rodne ravnopravnosti i zakonskih 
obaveza političkih stranaka, Crna Gora je usvojila Zakon o političkim 
strankama i Zakon o izboru vijećnika/-ica i poslanika/-ica Parlamenta kao 
posebne zakone kako bi se osiguralo da političke stranke imaju jasna 
rješenja i smjernice koje omogućavaju jednak pristup i veće učešće žena u 
strukturama moći i organima za donošenje odluka. Izmjenama i dopunama 
Zakona o izboru vijećnika/-ica i saborskih zastupnika/-ica uspostavljen je 
sistem kvota za liste kandidata/-kinja na izborima prvi put u Crnoj Gori 
2011. godine, a u svrhu sigurnog učešća žena u predstavničkoj vlasti. Zbog 
toga izborna lista mora sadržavati najmanje 30% manje zastupljenog spola 
kako bi bila prihvaćena za učešće na izborima.

Indeks Razlike između žena i muškaraca u politici, 
obrazovanju i na tržištu rada



43

Boris Divković Foundation

Međutim, redoslijed kandidata na listama nije bio definiran, pa su političke 
stranke na izbornim listama 2012. godine na posljednja mjesta stavljale 
kandidate manje zastupljenog spola, odnosno žene. Zbog toga je samo 
14 žena (17%) imenovano za zastupnike/-ice u Saboru. Iz tog razloga, od 
marta 2014. godine izmjenama i dopunama Zakona osiguralo se da na 
svaka četiri kandidata/-kinje koja/-e su navedena/-e na izbornoj listi (prva 
četiri mjesta, iduća četiri mjesta i tako do kraja liste) mora biti najman-
je jedna kandidatkinja. Izmjene izbornog zakonodavstva 2014. imale su 
utjecaja na parlamentarne izbore 2016. godine. Od 81 zastupnika/-ice u 
sadašnjem mandatu Skupštine Crne Gore, 19 su bile žene, ili 23,46%, što 
je povećanje u odnosu na prethodni saziv, koji je imao 15 žena ili 18,5% 
(Vujović et al., 2016.).

Iako ovo predstavlja najveći udio žena u parlamentu ikada, ipak je i dalje 
ispod minimalne kvote od 30%. Stoga je, iako je napredak postignut, još 
daleko od željenog ishoda, a odgovarajući standardi u području političke 
zastupljenosti žena još nisu ispunjeni.

Grafikon 4.6. Crna Gora: zastupljenost žena u Parlamentu

Crna Gora - Žene u parlamentu

Izvor: TheGlobalEconomy.com 

Strateški cilj APAGE-a za 2017‒2021. za procese donošenja odluka i javni 
život je jednaka zastupljenost žena i muškaraca na svim nivoima vlade. 
Cilj ovog akcijskog plana je postizanje uravnotežene zastupljenosti žena i 
muškaraca u zakonodavnoj i izvršnoj vlasti na svim nivoima. Indikator tog 
učinka bit će najmanje 40% zastupnica u Saboru.

4.2.3. Politički sistem i zakonodavni okvir Sjeverne 
Makedonije

Poglavlje II Ustava Republike Makedonije „Osnovne slobode i prava pojedinca 
i građana“ osigurava svim građanima/-kama jednakost u slobodi i pravima, 
bez obzira na spol, rasu, boju kože, nacionalno i društveno porijeklo, političko 
i vjersko uvjerenje ili imovinu. Prema ovom pravnom okviru Ministarstvo rada 
i socijalne politike 2007. godine osnovalo je Odjel za jednake mogućnosti, koji 
se sastoji od dvije jedinice: Jedinice za ravnopravnost spolova i Jedinice za 
prevenciju i zaštitu od svake vrste diskriminacije.

Odjel za jednake mogućnosti nastoji poboljšati položaj žena i osigurava 
provedbu zakonskih propisa o ravnopravnosti spolova. Nadalje, odgovoran 
je za osiguravanje jednakih mogućnosti za muškarce i žene na nacionalnoj i 
lokalnoj razini kroz svoje projekte, obuke i seminare o rodnoj ravnopravnosti 
i borbi protiv diskriminacije.
   
Kako bi mogao uspostaviti pravni mehanizam za stvaranje jednakih 
mogućnosti za sve, Zakon o jednakim mogućnostima za žene i muškarce 
usvojen je 2006. godine. Osim toga, izborni su zakoni izmijenjeni kako bi se 
osigurao veći broj zastupnica u Parlamentu i vijećima lokalne jedinice. Odbor 
za jednake mogućnosti za žene i muškarce također je osnovan u Skupštini 
Republike Makedonije. Ipak, postoje znatne razlike između pravnih okvira i 
njihove primjene, posebno na tržištu rada, gdje je evidentna velika neaktivnost 
među ženama iz ruralnih i etničkih manjina (USAID, 2019.).

Što se tiče zastupljenosti žena u politici, Sjeverna Makedonija postigla je bolje 
rezultate od većine zemalja u Regiji. Sjeverna Makedonija je 2002. godine 
uvela rodnu kvotu u kojoj se navodi da 30% kandidata/-kinja na izbornim 
listama mora biti iz manje zastupljenog spola. Taj je prag 2015. godine povišen 
na 40%. Godine 2006. izvršena je izmjena Izbornog zakona, gdje član 21. 
navodi da svaka treća osoba s liste mora biti osoba manje zastupljenog spola. 
Zbog toga žene trenutno zauzimaju 38% parlamentarnih mjesta (World Bank 
Group, 2019.) i 16% ministarskih mjesta (četiri od 25), (WEF, 2018.).

Grafikon 4.7. Sjeverna Makedonija: zastupljenost žena u Parlamentu

Sjeverna Makedonija - Žene u parlamentu

Izvor: TheGlobalEconomy.com

Neovisno o tome, poboljšanje zastupljenosti žena na parlamentarnom 
nivou ne treba posmatrati samo kao tehničko ispunjenje kvote. U Izvještaju 
o rodnoj analizi Sjeverne Makedonije USAID (2019.) otkriva da je učešće 
žena u stranačkoj politici i dalje nisko. Utvrdili su da su žene nedovoljno 
zastupljene na pozicijama stranačke uprave. Iako je predsjednica stranke 
Demokratska obnova Makedonije žena, a žena je i kopredsjedavajuća stranke 
Socijaldemokratski savez Makedonije, muškarci vode sve ostale aktivne 
političke stranke, a žene su potpredsjednice nekih stranaka.

Tabela 4.3. Rast učešća žena u Parlamentu Sjeverne Makedonije (Državni ured 
za statistiku, 2020.)

Nacionalna strategija za ravnopravnost spolova 2013‒2020. aktuelni je 
akcijski plan osmišljen u saradnji s vladinim institucijama, civilnim sektorom 
i međunarodnim propisima, čiji je cilj pomoći u uspostavljanju plana koji će 
poboljšati položaj žena i omogućiti kontinuirani razvoj u ostvarivanju rodne 
ravnopravnosti u Sjevernoj Makedoniji. Opći cilj strategije je unapređenje 
ravnopravnosti spolova i uključivanje rodne perspektive u politike, programe 
i projekte u različitim područjima društvenog djelovanja na nacionalnom 
i lokalnom nivou, jačanje vladavine prava, uključivanje rodne perspektive u 
politike, budžet i programe državne vlasti.

LIBERALNE STRANKE 
ZAPADNOG BALKANA I RODNA 
RAVNOPRAVNOST 

5.1. Studija slučaja: Naša stranka Bosne i 
Hercegovine 
Naša stranka (NS) je socijalno-liberalna stanka osnovana 2008. godine u 
Bosni i Hercegovini. U kratkom vremenskom razdoblju njihov stalni rast i 
uspjeh postaju sve evidentniji. U odnosu na rezultate koje su postigli na 
Općim izborima 2010. godine, kada je Naša stranka osvojila samo dva 
mandata u Skupštini Kantona Sarajevo i jedno mjesto u Domu naroda 
Federacije BiH, Stranka sada ima deset mjesta u pet kantona, 3/42 mjesta 
u Predstavničkom domu Parlamentarne skupštine BiH (opozicija), 6/98 
mjesta u Predstavničkom domu Federacije BiH (opozicija) i trenutni 
premijer Kantona Sarajevo dolazi iz Naše stranke. 

Što se tiče zakonodavnih okvira stranke, njenih internih propisa i 
opće strukture po pitanju rodne ravnopravnosti, Naša stranka Bosne i 
Hercegovine u svom Statutu ističe važnost jednakosti spolova, navodeći 
da: „tamo gdje je to tehnički moguće, NS će pri popunjavanju mjesta u 
tijelima stranke osigurati ravnopravno učešće žena i muškaraca”. Osim 
toga, Statut također uređuje da Stranka uspostavlja mehanizme potrebne 
za povećanje zastupljenosti i učešća žena i mladih u organima stranke i 
politici. Također, Statut detaljno objašnjava neophodnu spolnu strukturu 
u Glavnom odboru Stranke, sastavu lokalnih i regionalnih/kantonalnih 
odbora, gdje se ističe da će se “uložiti najveći napori da se postigne rodna 
ravnopravnost u svim tijelima stranke”. Značajno je napomenuti da se 
rodno osjetljiv jezik koristi u Statutu Naše stranke kako bi se i lingvistički 
istaknula jednaka vrijednost i integritet svih osoba na koje se odnosi. 
Nadalje, Statutom se također uređuje da članovi Predsjedništva stranke i 
Glavnog odbora održavaju rodnu ravnopravnost kao prioritet u izbornom 
procesu. S tim u vezi, očito je zašto svi učesnici/sve učesnice istraživanja 
stopostotno potvrđuju da pravni okvir Stranke pomaže u postizanju ciljeva 
rodne ravnopravnosti Naše stranke.

5.

Rodna ravnopravnost u sadašnjem 
sastavu glavnih upravljačkih tijela 
Naše stranke dobro je zastupljena8. 
Međutim, važno je naglasiti da je 
među tri potpredsjednika Stranke tre-
nutno samo jedna potpredsjednica. 
Predsjednik stranke također je muš-
karac. To se razlikuje od prethodnog 
predsjedničkog mandata NS-a, kada 
su bile dvije potpredsjednice i pred- 
sjednik stranke. Trenutno Predsjed-
ništvo NS-a broji 15 članova i članica, 
a žene čine 47% ovog upravljačkog 
tijela. Nadalje, Glavni odbor stranke 
sastoji se od 59 članova, od kojih su 

43% žene, dok Nadzorni odbor i Etička komisija NS-a imaju veće učešće žena 
u svojoj strukturi, odnosno 60%. Na kraju, statistički pregled članica u regional-
nim/kantonalnim odborima Stranke pokazuje da se njihova stopa učešća kreće 
između 42% i 45% u svim kantonima osim u ZDK-u, gdje je evidentiran najveći 
broj žena u odborima, sa stopom učešća žena od 82% u ovom kantonalnom 
odboru. Važno je naglasiti da se u Zastupničkom domu Parlamenta Federacije 
Bosne i Hercegovine trenutno nalazi pet žena od šest zastupnika iz Naše stran-
ke. Dakle, ovo je jedina stranka gdje je zastupljenost žena 83,3% na ovom nivou 
vlasti, dok ima ukupno 31 od 98 zastupnika/-ica u ovom državnom tijelu. Na 
kraju, u Parlamentarnoj skupštini Bosne i Hercegovine postotak zastupnica koje 
dolaze iz Naše stranke u sazivu 2018‒2022. iznosi 33,3%.

“Naša stranka je primjer dobre 
prakse kada je u pitanju rav-
nopravnost spolova u politici; 
međutim, rodna ravnopravnost 
ne odnosi se samo na ispunja-
vanje kvota već se radi o imeno-
vanju kompetentnih stručnjaka 
na odgovarajuća radna mjesta. 
Tako ćemo očuvati legitimitet 
vladajućim institucijama i imati 
ženske uzore u politici.”

Učesnik/-ica, Naša stranka  

8  Izvor: Zvanična web-stranica Naše stranke (pregledano u junu 2021. god.).

Grafikon 5.1. Rezultati ankete za NS Grafikon 5.2. Rezultati ankete za NS

Mislim da je važno naglasiti da 
se rodna ravnopravnost spominje 
kao osnovna vrijednost stranke u 
svim njenim statutima, pravilnici-
ma i programima.

Mislim da je važno da statut stranke 
definira balansirano učešće muš-
karaca i žena u svim rukovodećim 
tijelima stranke, na stranačkim iz-
bornim listama i na svim nomino-
vanim i dodijeljenim pozicijama.

Prema rezultatima istraživanja 82% od 189 učesnika/-ica ankete podrža-
va ideju da se rodna ravnopravnost definira u statutu, politikama i pro-
gramima stranke, a slično tome, 86% njih slaže se da bi statut trebao is-
taknuti i podržati rodnu jednakost u svim stranačkim organima, tijelima 
za donošenje odluka, na izbornim listama, kao i na svim nominovanim 
i imenovanim pozicijama (Grafikon 5.1 i Grafikon 5.2). Također, većina 
učesnika/-ica, 94% njih, potvrđuje da NS aktivno promovira rodnu ravno-
pravnost. Slično tome, 87% njih izrazilo je zadovoljstvo programom stran-
ke za aktivnu podršku kandidatkinjama na izbornim listama. Na pitanje o 
jednakom tretmanu muških i ženskih članova stranke 79% učesnika/-ica 
smatra da se Naša stranka prema oba spola odnosi pravedno i jednako. 
Zanimljivo je da je samo 56% odgovora na istraživanje pokazalo da stranka 
mora uspostaviti aktivnu i javno vidljivu organizaciju koja je rodno orijen-
tirana (npr. Forum žena), koja bi pomogla stranci u promociji svojih pro-
grama za rodnu ravnopravnost (Grafikon 5.3).

Važno je naglasiti da Naša stranka nema “žensku” organizaciju u obliku 
ženskog krila stranke, koju političke stranke obično uspostavljaju kako bi 
implementirale svoje programe o rodnoj ravnopravnosti i političkom os-
naživanju žena. U nastojanju da se osigura značajna rodna ravnopravnost 
u samim organima stranke, a ne samo simbolično učešće koje se često 
povezuje s takvim formalnim tijelima, Stranka je 2016. pokrenula Inicija-
tivu 50% s ciljem da se osigura veća zastupljenost žena u radu Stranke. 
Ovdje kandidatkinje i druge političke aktivistice Naše stranke imaju prili-
ku pohađati obuke, radionice i druge aktivnosti kako bi unaprijedile svoje 
vještine za ravnopravniji angažman u politici. Od tada je Inicijativa 50% 
također blisko sarađivala s aktivistima nevladinih organizacija i drugim or-
ganizacijama kako bi potaknula i širila ideju rodne ravnopravnosti u svim 
javnim segmentima Bosne i Hercegovine.

U okviru projekta Inicijativa 50% stranka je postigla izvrsne rezultate na 
općim izborima 2018. godine, s obzirom na to da je od ukupnog broja iz-
abranih zastupnika/-ica iz Naše stranke na svim nivoima vlasti imala 61% 
žena. Ova inicijativa pomogla je stranci da uspostavi snažnu žensku političku 
mrežu kroz koju se, prema našem istraživanju, provodi 92% programskih 
aktivnosti za političko osnaživanje žena. Svi učesnici/sve učesnice slažu se 
(100%) da ova inovativna platforma osigurava ženama NS-a obuku, savjete 
i podršku koja im je potrebna za pristup višim rukovodećim timovima, dok 
73% njih ocjenjuje da žensko krilo stranke mora biti jače (Grafikon 5.4).

Grafikon 5.3. Rezultati ankete za NS Grafikon 5.4. Rezultati ankete za NS

Mislim da je važno da se osnuje neza-
visna, aktivna i javno poznata organi-
zacija/mehanizam za rodnu ravno-
pravnost (npr. žensko krilo ili sekcija) 
koja će se cijeniti unutar stranke.

Moja stranka treba jače žensko 
krilo stranke.

Nadalje, rezultati istraživanja također ukazuju na to da su svi učesnici 
upoznati/sve učesnice upoznate sa saradnjom koju je Naša stranka us-
postavila s međunarodnim organizacijama, uključujući UNDP, UN Women i 
razne nevladine organizacije na programima koji se odnose na ravnoprav-
nost spolova. Vrlo često ova vrsta saradnje uključuje vrijednu regionalnu i 
međustranačku razmjenu iskustava i znanja kroz različite obuke, radionice, 
predavanja i seminare organizirane kako bi se razvile strategije za una-
pređenje političkih karijera žena. Sagovornici/-ice su također naznačili/-le 
da postoje slučajevi kada su članovi nevladinih organizacija čiji je glavni 
fokus na pravima žena započeli saradnju s visoko pozicioniranim članovi-
ma/-icama Naše stranke jer su prepoznali njihovu otvorenost i spremnost 
da zajednički rade na zakonodavnim prijedlozima i inicijativama za izmjene 
i dopune zakona, te ih, gdje je to potrebno, proslijede na odgovarajuće 
nivoe vlasti na razmatranje i usvajanje.

Što se tiče kreiranja izbornih lista, pro-
cedure stranke zahtijevaju da lokalni 
odbori samostalno izrade prijedlog za 
popis kandidata i kandidatkinja, koji 
postaju zvanični nakon što ih Preds-
jedništvo pregleda i odobri. Većina 
učesnika/-ica istraživanja navela je 
da Stranka u svojoj izbornoj kampanji 
vodi računa o rodnoj ravnopravno-
sti te da aktivno promovira političko 
učešće žena Naše stranke. 

“BDF često organizira učinko-
vite obuke i radionice koje po-
mažu u povećanju političkog 
učešća žena. Tu su pozvani 
pojedinci ne samo iz Naše 
stranke već i iz drugih strana-
ka, kako bi razmijenili ideje, 
znanja, iskustva i stručnost.”

Sagovornik/-ica, Naša stranka

Kad je riječ o državnom zakonodavnom okviru, Zakon o jednakosti spolo-
va Bosne i Hercegovine i Izborni zakon Bosne i Hercegovine utvrđuju da 
jednaka zastupljenost žena i muškaraca postoji kada je zastupljenost jed-
nog spola najmanje 40% na izbornim listama. Važno je istaknuti da je na 
posljednjim lokalnim izborima 2020. godine od ukupnog broja općinskih 
vijećnika/-ica na listama iz Naše stranke bilo 46,4% kandidatkinja. Naša 
stranka poštuje zakonom utvrđeni sistem kvota i nesumnjivo je učinila kor-
ak naprijed s projektom Inicijativa 50% i ima za cilj osigurati i promovirati 
ravnopravno učešće muškaraca i žena ne samo na svojim izbornim listama 
već i u političkom životu Bosne i Hercegovini. Zapravo 74% učesnika/-ica 
ankete potvrđuje da Stranka jasno izražava svoju strategiju o rodnoj rav-
nopravnosti javnosti kako bi privukla nove glasače. Isto tako, 75% sagov-
ornika/-ica intervjua ovog istraživanja izrazilo je zadovoljstvo u vezi s pri-
oritetima koje je stranka razradila za rodnu ravnopravnost i za koje smatra 
da ih aktivno primjenjuje u izbornim kampanjama i programima. 

S druge strane, samo 49% učesnika/
-ica potvrđuje da stranka koristi 
dobrovoljne stranačke kvote kako 
bi osigurala veću zastupljenost žena 
u političkoj praksi, dok gotovo 
identičan broj ispitanika/-ica (42%) 
nije siguran je li stranka uvela neke 
dobrovoljne kvote (Grafikon 5.5). 
Slično tome, naglašavaju da Stranka 
treba uložiti više truda da nominira 
više žena kao nositeljica izbornih 
lista. Učesnici/-ice su također 
detaljnije objasnili/-le da izazov koji 
Naša stranka ima u tom pogledu 

Grafikon 5.6. Rezultati ankete za NS 

Prema mom mišljenju, moja stranka ima programe 
koji aktivno podržavaju rodnu ravnopravnost.

Grafikon 5.5. Rezultati ankete za NS 

Moja stranka predstavila je do-
brovoljne stranačke kvote kako bi 
osigurala veće učešće žena.

predstavlja činjenica da Stranka ne uzima u obzir samo rodni balans već 
i mnoge druge segmente i kriterije pri kreiranju izbornih lista ili prilikom 
predlaganja i imenovanja kandidata i kandidatkinja, i to:

-	 jednakost između različitih dobnih skupina;
-	 kompetenciju i profesionalnu orijentaciju kandidata i kandidatkinja;
-	 iskustvo kandidata i kandidatkinja u određenom polju; 
-	 njihov angažman u stranačkim aktivnostima i programima;  
-	 političku reputaciju kandidata i kandidatkinja. 

Nadalje su objasnili da je ovaj proces vrlo zahtjevan i da je ponekad teško za 
lokalne odbore da imenuju uravnotežen broj kandidata i kandidatkinja pored 
gore navedenih normi.  

Rezultati ankete pokazuju da se 86% učesnika/-ica slaže da Naša stranka i 
njihovi političari aktivno podržavaju rodnu ravnopravnost u programima 
Stranke (Grafikon 5.6). Naše istraživanje također otkriva da 83% učesnika/-
ica ocjenjuje da bi Naša stranka trebala organizirati godišnju reviziju rodne 
ravnopravnosti kako bi utvrdila i obradila potencijalne slučajeve diskriminacije 
ili lošeg ponašanja na temelju spola ili povrede dužnosti u stranci. 

Što se tiče programa mentorstva, učesnici/-ice istraživanja navode da u 
Našoj stranci još nema formalne strategije. Ipak, uobičajena je praksa u 
stranci da se članovi koji imaju duže iskustvo u politici redovno sastaju 
s novim članovima kako bi im detaljnije objasnili programe i ciljeve 
stranke. Također tvrde da se aktivnosti, radionice, obuke i seminari koji se 
organiziraju u okviru Inicijative 50% uvijek bave temama koje su relevantne 
za buduću političku karijeru članova partije, posebno žena.

Na tim događajima članovi i članice raspravljaju o svom iskustvu, pregledaju 
aktuelna pitanja u društvu i dijele savjete s novim članovima/-icama kako 
bi im pomogli da se više uključe i povećaju svoje samopouzdanje. U 
intervjuima je također istaknuto da je jedna od dobrih praksi stranke ta 
da ona uvijek organizira obuke za novoimenovane općinske vijećnike/-
ice kako bi ih pripremila za njihovu novu glavnu odgovornost i naučila 
kako da brže mogu pristupiti procesu i tako služiti svojim zajednicama. 
Štaviše, od vijećnika/-ica se očekuje da pozitivno učestvuju u javnim 
lokalnim poslovima, pokažu dobro upravljanje i odgovornost te da se 
energično zalažu za potrebe svojih glasača. Radionice i edukacije koje Naša 
stranka organizira neposredno nakon izbora pomažu prvoimenovanim 
vijećnicima/-icama da se pripreme za izazove i zadatke koji ih čekaju. 
Prema našem istraživanju 83% učesnika/-ica ankete nada se da će Stranka 
razmisliti o stvaranju dodatnog, formalnog strateškog programa o 
mentorstvu, koji bi sistemski ojačao političke kapacitete žena i pomogao im 
da bolje doprinesu rješavanju problema u svojim lokalnim ili kantonalnim 
zajednicama aktivnim angažmanom u politici.

Grafikon 5.7. Rezultati ankete za NS 

Resursi stranke jednako se dis-
tribuiraju između kandidata i 
kandidatkinja.

S druge strane, samo 57% odgovora 
pokazuje da se sredstva Stranke jed-
nako raspoređuju tokom kampanje 
između kandidata i kandidatkin-
ja (Grafikon 5.7). Neki učesnici/-ice 
ankete komentirali/-le su da tokom 
kampanje stranka podržava samo 
kandidate/-kinje koji su među prvih 
deset na izbornim listama i nadaju se 
da će se to u budućnosti bolje rješava-
ti. Međutim, važno je napomenuti da 
Naša stranka nije velika stranka i pos-
toje određena finansijska ograničenja. 
U donošenju odluka o finansijskoj raspodjeli učestvuju i žene i jednako 
sudjeluju u zaključcima koji se tiču proračuna i budžeta.

Kada je riječ o zastupljenosti u medijima, samo 23% odgovora procjenju-
je da Naša stranka kandidatkinjama ne daje dovoljno medijskog prostora 
(Grafikon 5.8). Isto tako, tek 17% učesnika/-ica tvrdi da članice NS-a sud-
jeluju u medijskim i javnim raspravama samo o temama koja se odnose na 
„ženska pitanja“. Većina njih je potvrdila da Stranka daje jednake šanse svim 
svojim članovima/-icama za medijsko izlaganje, bez obzira na spol. Odluka 
o učešću u javnoj raspravi ili u drugim vrstama medijskih programa ovisi o 
temi rasprave koju su predložili novinari, što znači da Stranka preferira da 
se najkompetentnija osoba odazove na poziv i da izjavu. Osim toga, istak-
nuli su napore Stranke da unaprijedi svoje komunikacijske strategije i pod-
jednako promovira kandidate i kandidatkinje na sve popularnijim kanali-
ma društvenih mreža kako bi simpatizeri i glasači Naše stranke i građani 
općenito mogli pratiti i dobiti informacije o njihovim političkim idejama, 
programima i aktivnostima prije izbornih procesa.    

Zanimljivo je napomenuti da 83% ispitanika/-ica tvrdi da da Naša stran-
ka radi na regrutiranju novih članova/-ica koji/koje su stručnjaci/-kinje u 
određenim područjima i koji/koje mogu pružiti ključnu podršku prilikom 
implementacije programa i planova stranke. Kao i kod svake stranke, cilj 
NS-a je da njeno članstvo raste i to je trajna aktivnost stranke na kojoj će 
nastaviti raditi. Međutim, učesnici/-ice su naznačili/-le da postoje slučajevi 
kad stranka gubi svoje članove/-ice u isto vrijeme dok rade na regrutiranju 
novih članova/-ica. Isto tako, naglasili su da je manje žena članica stranke 
i da opada opći interes za  uključenje bilo kojoj političkoj stranci u BiH, 
posebno među mladima. Ovo je zajednički problem mnogim strankama. 
Većina učesnika/-ica očekuje da će stranka nastaviti nastojati poboljšati 
strategiju regrutiranja i proširiti članstvo stranke s članovima, a posebno 
članicama, koji/koje će se poistovjetiti s ciljevima i zadacima stranke i koji/

Grafikon 5.8. Rezultati ankete za NS Grafikon 5.9. Rezultati ankete za NS 

Moja stranka ne osigurava kandidat-
kinjama dovoljno medijskog prostora.

Muškarci vode moju stranku.

koje će donijeti vještine i iskustvo od kojih će stranka imati koristi i koje 
će javnost prepoznati. Sagovornici/-ice intervjua naglasili/-le su da je bilo 
slučajeva kada su nove članice NS-a bile imenovane kao nosioci izborne 
liste zbog svojih impresivnih referenci, te tvrde da NS sve više ima visoko 
kvalificiranih kandidatkinja u svojim izbornim kampanjama. 

Studija je također istraživala postoje li 
nova pitanja o rodnoj ravnopravnosti 
u Našoj stranci Bosne i Hercegovine, 
a učesnici/-ice su imali/-le i nekoliko 
prijedloga o tome kako Stranka 
može pomoći svojim članicama da 
unaprijede svoje učešće u politici i kako 
da poboljšaju svoje komunikacijske 
strategije. Za početak samo 54% 
ispitanika/-ica smatra da Stranka 
ima inovativne političke platforme 
za rodnu ravnopravnost (Grafikon 
5.10) i nadaju se da će stranka jasno 
definirati posljedice ili sankcije koje 

Grafikon 5.10. Rezultati ankete za NS 

Postoje li neke inovativne političke 
platforme za rodnu ravnopravnost?

će biti izrečene u slučajevima kada se ne poštuje rodna ravnoteža. Također, 
neki učesnici/-ice istraživanja primijetili/-le su da je imenovanim vijećnicima/-
icama, posebno ženama, potrebna dodatna pomoć stranke kako bi bolje 
vodili/-le svoje političke programe i učinkovito ih predstavljali/-le građanima. 
Preporučuju da Stranka može organizirati odbore stručnih savjetnika u 
određenim područjima, npr. arhitekturi, ekonomiji, urbanizmu, saobraćajnim 
komunikacijama itd., kojima se svi općinski vijećnici/sve općinske vijećnice 
mogu obratiti i konsultirati ih kako bi dobili potrebno znanje i stekli jasno 
razumijevanje za određeno pitanje prije nego što se obrate lokalnom 
upravnom tijelu. Imenovani vijećnici/imenovane vijećnice, naravno, nisu 
stručnjaci/-kinje za sva pitanja koja se tiču njihove lokalne zajednice, pa na taj 
način Stranka može pružiti odgovarajuću podršku vijećnicima/-icama kako bi 
mogli/-le bolje prikazati inicijative za politike i zakonske procese tokom svog 
mandata. Dalje su objasnili da je razlog zašto bi vijećnice mogle više imati 
koristi od ovako strateških organiziranih konsultacija činjenica da je politika 
često neprijateljski nastrojena prema ženama i njihov je cilj da unaprijede 
svoje znanje, komunikacijske strategije i rješenja za sporna pitanja kako bi 
ojačale svoju odluku o nastavku političke karijere i njenoj nadogradnji.

Nadalje, učesnici/-ice istraživanja nadaju se da mediji prepoznaju važnost 
promocije ženskih prava te da mediji moraju više izvještavati o važnosti 
sprečavanja nasilja nad političarkama. Naši sagovornici/naše sagovornice 

također navode da je sve veći 
broj istraživačkih studija koje se 
fokusiraju na prirodu i posljedice 
političkog uznemiravanja, uvreda, 
prijetnji i drugih vrsta nasilja s kojima 
se političarke suočavaju, a problemi 
te vrste su u porastu u Bosni i 
Hercegovini. Nadalje, navode kako 
su političarke općenito nedovoljno 
zastupljene u medijskim sadržajima 
u BiH, te se nadaju da će mediji u 
budućnosti više doprinijeti stvaranju 
pozitivnog javnog mišljenja o 

“Trebamo više obuke za 
novinare/-ke. Oni/one moraju 
pomaknuti svoj fokus sa 
senzacionalnih priča koje su 
na rubu afera i pogrešnog 
tumačenja žena u medijima. 
Političarke se ne bi trebale 
prozivati zbog svog izgleda, 
nego bi ih trebalo suočavati s 
aktuelnim političkim pitanjima.”

Sagovornici/-ice, Naša stranka

uključenosti žena u politički i javni život. Sagovornici/-ice su također naveli/-
le da Naša stranka ulaže kontinuirane napore da više političarki aktivno 
sudjeluje na političkoj sceni u Bosni i Hercegovini, a cilj stranke je promocija 
ženskog rukovodstva na svim razinama unutar stranke. Ovaj proces ne služi 
samo tome da se uravnoteži broj političara i političarki već i obučavanju 
članova i članica Stranke da steknu političko obrazovanja i iskustvo.

Neki sagovornici/neke sagovornice su istaknuli/istaknule u intervjuu da 
je, prema njihovom mišljenju, percepcija žena političarki u glavnom gradu 
BiH i u drugim, manjim gradovima nejednaka. Zbog toga se nadaju da 
bi Stranka trebala nastaviti organizirati obuke i obrazovne programe 
za podizanje svijesti o osnaživanju žena u društvenom, ekonomskom 
i političkom smislu te nastaviti s praksom pozivanja polaznika/-ica tih 
programa iz različitih gradova BiH. Ekonomska stabilnost igra važan faktor 
za žene prije nego što se odluče pridružiti politici, a učesnici/-ice ovog 
istraživanja vjeruju da je to izraženije u manjim zajednicama. Političke 
stranke mogu pomoći u promociji pozitivnih promjena društvenih stavova 
i normi, poštivanja radnog okruženja s jednakim mogućnostima za žene 
i muškarce. Različita udruženja, nevladine organizacije i fondacije već 
naglašavaju važnost uloge žena u ekonomiji i društvenom razvoju društva, 
a naši sagovornici/naše sagovornice vjeruju da obrazovanje mladih o 
pitanjima rodne ravnopravnosti ima veliku ulogu u stvaranju pozitivnog 
portreta zastupljenosti žena u javnim poslovima.

Na kraju, učesnici/-ice istraživanja istakli/istakle su da Naša stranka 
podržava međustranačku saradnju između liberala i drugih stranaka iz 
Regije i zemalja EU. NS je razvila mnoge unutrašnje pravne okvire kako bi 
osigurala da žene budu pravedno zastupljene na svim razinama u NS-u i da 
sudjeluju u svim tijelima stranke koja donose odluke. Osim toga, platforma 

Inicijative 50% promovira ne samo obučavanje žena za rukovodeće pozicije 
i rodnu ravnopravnost već i unapređenje zakonodavnih i komunikacijskih 
strategije te uspješnije prikupljanje sredstava i upravljanje kampanjama. 
NS aktivno radi na unutarregionalnoj organizaciji obuka i radionica kako 
bi potakli razmjenu dobrih praksi i znanja i pomogli jačanju političkih 
kapaciteta žena u liberalnim strankama u Regiji.

Pregled akcijskog plana za rodnu ravnopravnost: Naša stranka

Tabela 5.1. Kontrolna lista kriterija za rodno prijateljske stranke 

✓ Rodna ravnopravnost spominje se kao temeljna vrijednost stran-
ke u njenim statutima, pravilnicima, politikama i programima. 

✓ Struktura političke stranke odražava uravnoteženo učešće 
muškaraca i žena u svim rukovodećim organima stranke.

✓ Razvijaju se posebni programi za rodnu ravnopravnost.  

✓ Stranka sarađuje s NVO u cilju rješavanja pitanja rodne ravno-
pravnosti na različitim nivoima državne vlasti. 

X Unutar stranke osnovana je samostalna, aktivna i javno pre-
poznatljiva organizacija za rodnu ravnopravnost (npr. Forum 
žena), čiji rad stranka poštuje i podržava.  

✓ Razrađeni su posebni prioriteti za rodnu ravnopravnost; neki od 
tih prioriteta uključeni su u izborne kampanje i obećanja stran-
ke. 

X Stranka provodi redovne revizije rodne ravnopravnosti kako bi 
utvrdila procese i prakse koje mogu diskriminirati žene, te ocije-
nila napredak rodne jednakosti u stranci. 

X Stranka je uspostavila mehanizme i procedure za podnošenje 
žalbi kako bi omogućila muškarcima i ženama da pokrenu pos-
tupak i skrenu pažnju stranke na slučajeve nedoličnog ponašan-
ja, povrede ili diskriminacije na temelju spola. 

✓ & 
X

Sredstva stranke ravnomjerno su raspoređena između članova i 
članica, kandidata i kandidatkinja. 

X Stranka ima program mentorstva koji omogućava novim člani-
cama stranke koje imaju skromno političko iskustvo da sarađuju 
i dobivaju savjete i smjernice od svojih politički iskusnih men-
tora/-ica. 

✓ & 
X 

Stranka osigurava dovoljno medijskog prostora za članice/kan-
didatkinje.  

✓ Budžetom političke stranke predviđeno je finansiranje mehani-
zama i programa za rodnu ravnopravnost unutar stranke. 

Izvor: OSCE (2014)

Izvor: OSCE (2014)

Preporuke za akcijski plan za rodnu ravnopravnost: 
Naša stranka 

•	 Provoditi godišnju reviziju rodne ravnopravnosti kroz 
interne procedure stranke

	 Provođenje interne rodne revizije ključnih procesa i praksi može 
pomoći stranci da prepozna pitanja rodne ravnopravnosti, procije-
ni raspodjelu osoblja u okviru strukturnih organa stranke i da pruži 
smjernice gdje su potrebne izmjene u strategijama, postupcima, 
izgradnji kapaciteta za bolju ravnopravnost spolova. Nalazi revizije 
mogu se koristiti za razvoj stranačkih politika za sprečavanje diskrim-
inacije ili uznemiravanja na temelju spola, ocjenu stranačkih izbornih 
lista ili odredbi sankcija za povrede takvih pravila.

•	 Uvesti program mentorstva
	 Postoje mnoge prednosti mentorskih programa budući da se mogu 

koristiti za pripremu članica stranke za kandidaturu za određene 
položaje ili za razvoj svojih vještina kako bi postale menadžerice kam-
panja, posmatrači izbora ili stranačke aktivistice. Mentorski programi 
ne moraju nužno uključivati ​​samo žene; i muškarci mogu biti u paru 
sa ženama. To iskustvo može pomoći muškarcima da postanu svjesniji 
konkretnih izazova s kojima se žene suočavaju u svojim političkoj kar-
ijeri te na taj način povećati podršku muškaraca u političkom učešću 
žena i rodnoj ravnopravnosti općenito. Slično tome, nove članice 
mogu imati koristi od članova/-ica s ​​više političkog iskustva i iz prve 
ruke naučiti o uspješnim strategijama političkog napretka.

•	 Osigurati jednaku zastupljenost u medijima
	 Učinite žene vidljivima u kampanji i aktivno promovirajte kandidat-

kinje tako što ćete ih uključiti u objave namijenjene za web-stranicu 
stranke, TV, video i radioporuke, na plakate koji se koriste u kampanji, 
u štampi i na društvenim mrežama. Također, kandidatkinje bi trebale 
ravnopravno učestvovati u kampanjama, TV-debatama i intervjuima. 
Uvesti mogućnosti obučavanja članica, posebno kandidatkinja koje se 
nalaze na izbornim listama, kako bi unaprijedile svoje komunikacijske 
vještine, vještine za rad s medijima i/ili uspostavljanje kontakta s gla-
sačima i programe podrške.

•	 Razmotriti osnivanje ženske organizacije 
	 Rezultati ovog istraživanja pokazuju da je 56% učesnika/-ica navelo 

da stranka mora uspostaviti aktivnu i javno vidljivu organizaciju koja 
je rodno orijentirana (npr. Forum žena), koja bi pomogla stranci u 

promociji njenih programa za rodnu ravnopravnost spolova, a 73% 
njih smatra da ženska organizacija mora biti jača. Preporučujemo 
da rukovodstvo stranke organizira raspravu i da sa svojim članovi-
ma/-icama razmotri ovo pitanje kako bi od njih dobili povratnu infor-
maciju o potrebi osnivanja ili jačanja autonomnih ženskih organizacija 
ili sekcija (“ženska krila”) unutar stranke.

•	 Osigurati jednak pristup finansijskim sredstvima i 
fondovima za kampanju 

	 Pravedna raspodjela postojećih sredstava ključna je za postizan-
je rodne ravnopravnosti na političkoj sceni. Možda unutarstranačka 
pravila Naše stranke već dodjeljuju stranačka sredstva na načelima 
jednakosti, međutim, rezultati ovog istraživanja ukazuju na to da čla-
novi/-ice nisu sigurni/-e jesu li sredstva jednako raspoređena među 
kandidatima/-kinjama. Stranka mora osigurati transparentna un-
utrašnja pravila o raspodjeli sredstava političkih stranaka i pobrinuti se 
za rješavanje ekonomskih i finansijskih prepreka koje kandidati/-kinje 
potencijalno imaju tokom svog političkog sudjelovanja.

•	 Žena treba zamijeniti ženu
	 Kad god je to moguće, primijenite pravilo da žena treba zamijeniti 

ženu u unutarstranačkim rukovodećim tijelima, na izbornim listama, u 
parlamentu ili na bilo kojoj drugoj poziciji ili izabranoj dužnosti. 

•	 Objavite i reklamirajte svoje programe za rodnu 
ravnopravnost 

	 Naša stranka pokrenula je program Inicijativa 50% kako bi osigura-
la i potakla uravnoteženo učešće muškaraca i žena u svim tijelima, 
odborima i organima stranke, na stranačkim izbornim listama i na 
svim nominovanim i imenovanim pozicijama. Za svoje planove po-
tražite podršku i savjet od nevladinih i međunarodnih organizacija. 
Objavite svoje napore za uvođenje dobrovoljnih stranačkih kvota i 
postignuti uspjeh, te istaknite nedostatke drugih stranaka u ovom 
području.

 
•	 Izrazite svoj stav o rodnoj jednakosti kako biste 

privukli nove glasače
	 Žene čine veliku glasačku populaciju i one žele znati kako će se jedna 

stranka odnositi prema njihovim pitanjima jednom kada budu na 
vlasti. Stoga promocija rodne ravnopravnosti u Našoj stranci može 
postati važna vrijednost i vrlina stranke za privlačenje novih glasača.

5.2. Studija slučaja: Liberalna partija Crne Gore
Liberalna partija (LPCG) je konzervativna liberalna partija osnovana 2004. 
godine u Crnoj Gori. LPCG je manja partija koja obično učestvuje u koaliciji 
s drugim partijama na izborima. Iako je LPCG 2006. godine imala dva mjes-
ta u crnogorskom parlamentu, partija nije učestvovala na parlamentarnim 
izborima 2016. i 2020. godine, no ipak je LPCG dobila dva kandidatska 
mjesta na izbornoj listi Demokratske partije socijalista na izborima 2020. 
godine i trenutno Partija drži samo jedno poslaničko mjesto (opozicija).

Liberalna partija ima četiri potpredsjednika (trenutno tri potpredsjednika 
i jednu potpredsjednicu). Predsjedništvo partije broji 17 članova/-ica, a 
žene čine 17,6% ovog rukovodećeg tijela. Glavni odbor LPCG-a ima 45 
članova/-ica iz 13 gradova Crne Gore, a u ovom odboru ima 12 žena, što 
čini zastupljenost od 26,6%. LPCG ima 12 općinskih odbora, a trenutno su 
četiri predsjednice izabrane za te pozicije unutar stranke (33,3%)9.

Prvi nalazi ovog istraživanja ukazuju na to da rodna ravnopravnost nije 
posebno definirana u Statutu Liberalne partije Crne Gore, međutim, jednak 
status svih njenih članova/-ica, bez obzira na njihovu rasu, vjeru, etničku 
pripadnost, spol, seksualnu orijentaciju i sl. pojašnjen je u Statutu parti-
je. Također, Statut definira Forum žena kao dobrovoljnu organizaciju koja 
djeluje u okvirima LPCG-a i čiji je cilj održavanje rodne ravnopravnosti i 
unapređenje položaja žena u partiji i društvu. S tim u vezi, 75% učesnika/-
ica istraživanja smatra da bi pravni okvir unutar stranke mogao pomoći u 
stvaranju viših razina rodne ravnopravnosti.

“Važno je da stranke počnu ispitivati rodnu ravnopravnost kroz in-
terne revizije. Revizori/-ke mogu dati preporuke i izdati izvještaje koji 
mogu dovesti do bolje usklađenosti sa zakonskim odredbama. Revi-
zorski izvještaji također mogu pokazati postignuća, uspjehe i izazove s 
kojima se partija suočava u postizanju rodne ravnopravnosti.”

Sagovornik/-ica, Liberalna partija Crne Gore 

9  Izvor: Zvanična web-stranica LPCG-a (pregledano u junu 2021. godine)

Odgovori ankete pokazali su da 90% učesnika/-ica smatra da bi rodna 
ravnopravnost spolova trebala biti definirana statutom, politikama i programima 
partije (Grafikon 5.11), dok je 60% njih otišlo korak dalje i naglasilo da bi statut 
trebao osigurati i uravnoteženo učešće oba spola u svim stranačkim tijelima 
za donošenje odluka, na izbornim listama i svim nominovanim i imenovanim 
pozicijama (Grafikon 5.12). Prema odgovorima naših sagovornika/-ica, 
Liberalna partija Crne Gore aktivno promovira jednakost spolova, a isto tako 

i kandidatkinje partije imaju podršku partije u 90% slučajeva. Osim toga, 90% 
odgovora zaprimljenih tokom ovog istraživanja potvrđuje da članovi i članice 
partije smatraju da im partija pruža ravnopravan tretman. 

Nadalje, oko 70% učesnika/-ica istraživanja smatra da je za partiju važno 
imati internu, aktivnu i javno vidljivu organizaciju za ravnopravnost spolo-
va (npr. Ženska organizacija), koja bi pomogla ugledu stranke u promociji 
rodne ravnopravnosti (Grafikon 5.13). Zapravo, 63% učesnika/-ica smatra 
da se programi o ravnopravnosti spolova koji se vode u Liberalnoj parti-
ji Crne Gore uglavnom provode kroz Forum žena, organizaciju Liberalne 
partije. Međutim, oko 90% odgovora ukazuje na to da Forum žena mora 
biti jača organizacija (Grafikon 5.14) te da u budućnosti moraju pokrenuti 
inovativnije platforme za rodnu ravnopravnost u partiji.

Grafikon 5.11. Rezultati ankete za LPCG 

Grafikon 5.13. Rezultati ankete za LPCG 

Grafikon 5.12. Rezultati ankete za LPCG 

Mislim da je važno naglasiti da se 
rodna ravnopravnost spominje 
kao osnovna vrijednost stranke 
u svim njenim statutima, pravil-
nicima i programima.

Mislim da je važno da se osnuje nezavisna, 
aktivna i javno poznata organizacija/mehani-
zam za rodnu ravnopravnost (npr.žensko kri-
lo ili sekcija) koja će se cijeniti unutar stranke.

Mislim da je važno da statut stranke 
definira balansirano učešće muš-
karaca i žena u svim rukovodećim 
tijelima stranke, na stranačkim iz-
bornim listama i na svim nomino-
vanim i dodijeljenim pozicijama.

određene promjene na pomolu. Nedavno je dogovoreno da će Forum liber-
alnih žena imati vlastiti bankovni račun, na koji će se prenijeti sredstva nami-
jenjena Forumu žena. To će pomoći Forumu u raspodjeli vlastitih sredstava 
za organizaciju radionica, obuka i obrazovnih programa, koji se sada mogu 
usmjeriti na poboljšanje specifičnih vještina koje zahtijevaju članice LPGC-a.

Moja stranka treba jače žensko 
krilo stranke.

Grafikon 5.14. Rezultati ankete za LPCG Liberalna partija Crne Gore trenutno 
je mala partija s ograničenim sred-
stvima, pa iako se određeni budžet 
dodjeljuje za obrazovanje i obuku 
članica, organizacija određenih ra-
dionica, programa i konferencija u 
okviru Foruma žena je nedovoljna, 
a prema našim saznanjima, Partija ih 
finansira samo oko 48%. Osim toga, 
90% učesnika/-ica potvrdilo je da 
partija nije razmatrala nove inova-
tivne platforme za promociju rodne 
ravnopravnosti ili ženskog liderstva. 
Zbog toga je važno naglasiti da su i 

Prema mom mišljenju, moja 
stranka ima programe koji aktivno 
podržavaju rodnu ravnopravnost.

Grafikon 5.15. Rezultati ankete za LPCG Nadalje, 63% naših sagovornika/-ica 
potvrđuje da LPCG sarađuje s 
međunarodnim i nevladinim orga-
nizacijama na određenim program-
ima, a oni učestvuju u njihovim pro-
jektima, ponekad s drugim partijama 
iz Crne Gore, ovisno o strukturi pro-
jekta. To je pomoglo ženama LPCG-a 
da pohađaju veći broj obuka, edu-
kacija i radionica koje smatraju vrlo 
korisnima i produktivnima. Primjer 
takve saradnje je sudjelovanje Lib-
eralne partije u Ženskoj političkoj 
mreži, programu koji finansira EU, 
a provodi UNDP u saradnji s vladom Crne Gore. Tu su članice Liberalne 
partije imale priliku prisustvovati događajima, seminarima, konferencija-
ma i obukama za, između ostalog, političko osnaživanje žena i donošenje 
odluka, a od ovog su programa imale velike koristi. To je razlog zbog kojeg 
80% anketnih odgovora potvrđuje da partija ima programe koji aktivno 
podržavaju rodnu ravnopravnost (Grafikon 5.15). 



64

Politička zastupljenost žena u liberalnim strankama Zapadnog Balkana

Osim toga, iako nema formalnog 
programa mentorstva u Partiji ili 
Forumu žena, praksa je da članice 
stranke koje imaju više iskustva u 
politici vode i dijele savjete s novim 
članicama kako bi im pomogle u 
napredovanju u političkoj kari- 
jeri. Naša studija otkriva da 92% 
učesnika/-ica smatra da bi Partija 
trebala razmisliti o stvaranju 
formalnog, strateškog programa 
mentorstva, koji bi pomogao 

Kao što je ranije rečeno, izmjena-
ma i dopunama Zakona o izboru 
vijećnika/-ica i zastupnika/-ica u 
Skupštini Crne Gore uspostavljen 
je sistem kvota na izbornim listama 
kako bi se osiguralo učešće žena 
u predstavničkoj vlasti, i kao rezu-
ltat, izborna lista mora uključivati 
najmanje 30% manje zastupljenog 
spola kako bi bila prihvaćena za 
učešće na izborima. Liberalna parti-
ja Crne Gore poštuje sistem kvota 
utvrđen Zakonom i učesnici/-ice 
ovog istraživanja tvrde da LPCG 

Moja je stranka predstavila do-
brovoljne stranačke kvote kako bi 
osigurala veće učešće žena.

Grafikon 5.16. Rezultati ankete za LPCG 

“Mentorstvo je strategija za 
osnaživanje mladih žena u 
politici. Moramo formalizirati 
ovaj program i planirati aktiv-
nosti usmjerene na dijeljenje 
životnog iskustva i dobivanja 
podrške i savjeta u specifičnim 
situacijama. ”

Sagovornik/-ica, 
Liberalna partija Crne Gore

poboljšati percepciju koju žene imaju o politici i mogućnostima koje 
napredak u političkoj karijeri može donijeti.           

nastoji osigurati uravnoteženo učešće (50%) muškaraca i žena u svim ru-
kovodećim organima stranke, kao i na svim nominovanim i imenovanim 
pozicijama.  Međutim, još ne postoji poseban program ili direktiva partije 
koja to regulira, pa stoga rezultati u praksi još nedostaju. Više od polovine 
anketnih odgovora otkriva da partija ne prakticira interne dobrovoljne 
kvote kako bi se osigurala veća rodna ravnopravnost u praksama partije 
od ove propisane zakonom (Grafikon 5.16). Zapravo, čak ni državne kvote 
nisu ispoštovane u sadašnjoj partiji stranke jer je samo jedna žena imeno-
vana na mjesto potpredsjednice, dok postoje tri potpredsjednika. Također, 
samo 3/17 žena su članice Predsjedništva partije (17.7%), a žene čine samo 
26.6% (12/45 članica) u Glavnom odboru LPCG-a.

Kad je riječ o formiranju kandidatskih lista, partija ima svoje procedure 
u kojima mjesni odbori predlažu kandidate/-kinje ili izdaju prijedlog liste 
koje članovi/-ice rukovodećih organa partije razmatraju i odobravaju. Tre-
ba uzeti u obzir da je Liberalna partija na izborima nastupila u koaliciji s 
drugim partijama iz Crne Gore, te nije mogla imati rodnu ravnopravnost 
kao prioritet u svojoj kampanji. U takvom aranžmanu Liberalna je partija 
imala priliku staviti samo dva kandidata/dvije kandidatkinje na izbornu lis-
tu na posljednjim izborima koji su održani u Crnoj Gori, i naravno, prioritet 
je bio staviti rukovodstvo Partije, tj. uključiti dva najkompetentnija kandi-
data/dvije najkompetentnije kandidatkinje za izbore, bez obzira na spol. 
Kao rezultat toga, 60% učesnika/-ica istraživanja smatra da njihovu partiju 
općenito govoreći “vode muškarci” (Grafikon 5.17). Kako partija nije orga-
nizirala uobičajeni program kampanje za promociju svojih kandidata/-kin-
ja, 50% učesnika/-ica smatra da se, s obzirom na okolnosti, ne može pravil-
no odgovoriti na pitanje o pravednoj raspodjeli stranačkih resursa između 
članova i članica/kandidata i kandidatkinja (Grafikon 5.18).

Grafikon 5.17. Rezultati ankete za LPCG Grafikon 5.18. Rezultati ankete za LPCG 

Resursi stranke jednako se dis-
tribuiraju između kandidata i 
kandidatkinja.

Muškarci vode moju stranku.

U studiji se također zaključuje da 75% učesnika/-ica smatra da bi bilo vrlo korisno da 
partija uspostavi reviziju rodne ravnopravnosti, koja bi poslužila kao koristan mehanizam 
za utvrđivanje slučajeva povrede ili diskriminacije na temelju spola. Osim toga, rodna 
revizija tada bi pomogla da se redovno procijene rodni izazovi u partiji i preporučila bi 
korake koje treba poduzeti za poboljšanja i inovacije kako bi Liberalna partija Crne Gore 
učinkovitije institucionalizirala rodnu ravnopravnost u svojim strukturama i programima.

Zanimljivo je saznati da 60% odgovora ovog istraživanja ukazuje na to da 
Liberalna partija Crne Gore ne osigurava kandidatkinjama dovoljno zastu-
pljenosti u medijima (Grafikon 5.18). Slično tome, 50% njih procjenjuje da 
žene u medijima sudjeluju samo na temama koje se smatraju ženskim, a 
ne na općim temama koje se tiču ​​politike i društveno-ekonomskog razvoja. 

Naši učesnici/-ice utvrdili/utvrdile su nekoliko potencijalnih faktora iza ove pojave:

-	 Partija je vrlo mala i ne dobija često pozive za učešće u medijskim debatama; 
-	 Partija ima problema s članstvom i, općenito govoreći, nema puno članica;
-	 Nema mnogo članica koje vole izloženost u medijima;
-	 Svim članovima i članicama pružaju se jednake mogućnosti, a ovisno 

o temi rasprave u medijima partija bira najkompetentniju osobu za 
učešće, bez obzira na spol.   

Grafikon 5.19. Rezultati ankete za LPCG 

Moja stranka ne osigurava kandidat-
kinjama dovoljno medijskog prostora.

Prema našem istraživanju 87% 
učesnika/-ica navodi da Liberalna 
partija Crne Gore radi na regruti-
ranju novih članica koje su stručne 
u određenom naučnom području 
ili imaju posebne profesionalne 
vještine važne za razvoj stran-
ke. Naša studija otkriva da partija 
ima problema s članstvom, pa je 
to razlog zašto ova strategija nije 
nužno uvijek usmjerena na žene. 
Učesnici/-ice su naveli/-le primjere 
regrutiranja poduzetnica, sportaši-
ca, umjetnica itd., ali ovih je prim-
jera malo i nema jasnih, formalnih 

programa ili strategija o regrutiranju novih žena s jasnim planom kako ih 
zadržati zbog finansijskih poteškoća.

U pogledu toga postoje li nova pitanja o rodnoj ravnopravnosti, učesnici/-
ice su ponudili/-le mnogo zanimljivih odgovora, a ovdje će ih biti spomenu-
to nekoliko. Za početak, neki učesnici/neke učesnice predložili/-le su da se 
treninzi i radionice o ravnopravnosti spolova trebaju što je moguće češće or-
ganizirati za mlade, jer neka istraživanja pokazuju da ova populacija u Crnoj 
Gori i dalje dijeli tradicionalne stavove o spolu, tačnije da muškarci i žene 
nisu jednaki, te da treba razlikovati uloge žene i muškarca u društvu. 

“Moramo javno govoriti i boriti se protiv mobinga, zastrašivanja i pri-
jetnji ženama u politici. Nasilje nad ženama u politici glavna je pre-
preka zašto Crnogorke ne razmišljaju da se pridruže politici.” 

Sagovornik/-ica, Liberalna partija Crne Gore 

Mnogi sagovornici/mnoge sagovornice istakli/-le su da pozdravljaju 
ovakve projekte i aktivnosti kao podizanje svijesti o osnaživanju žena, rod-
noj ravnopravnosti i važnosti zastupljenosti žena u političkim tokovima jer 
toga u Crnoj Gori još uvijek nedostaje. Smatraju da je potrebno ohrabriti 
žene da se uključe u politiku i da imaju za cilj razviti svoju političku karijeru, 
ali trenutno u Crnoj Gori mnogo žena ne dobiva ovu vrstu podrške. Zapra-
vo, iako Zakon osigurava učešće najmanje 30% žena u predstavničkoj vlasti 
čak i nakon nedavnih izbora 2020., ta kvota još nije ispunjena, odnosno pri-
je izbora 2020. godine zastupljenost žena u parlamentu bila je 28,3%, što je 
ispod zadane kvote. Nakon izbora 2020. godine broj žena u crnogorskom 
parlamentu sada je pao čak i dalje za 3%. Zbog toga se naši sagovorni-
ci/naše sagovornice nadaju i spremni/-e su za stvaranje novih inicijativa, 
saradnju s nevladinim i međunarodnim organizacijama kako bi se osigur-
alo da najmanje 30% žena učestvuje u vladi, a u konačnici će se zalagati za 
zastupljenost čak 50% žena na izbornim listama i u parlamentu. 

Grafikon 5.20. Rezultati ankete za LPCG 

Postoje li neke inovativne političke 
platforme za rodnu ravnopravnost?

 Na kraju, regionalna saradnja među liberalnim strankama izuzetno je cijen-
jena u Crnoj Gori, a ideja o međusobnoj razmjeni dobrih praksi, iskustava, 
pa čak i razlika od velike je pomoći. Naše kolege/-ice iz Liberalne partije 
Crne Gore raduju se većoj međuregionalnoj saradnji, gdje će se detaljnije 
moći razgovarati o rodnoj ravnopravnosti na političkoj sceni Crne Gore.

Pregled akcijskog plana za rodnu ravnopravnost:
Liberalna partija Crne Gore

Tabela 5.2. Kontrolna lista kriterija za rodno prijateljske stranke 

X Rodna ravnopravnost spominje se kao temeljna vrijednost stranke u 
njenim statutima, pravilnicima, politikama i programima. 

X Struktura političke stranke odražava uravnoteženo učešće muškaraca 
i žena u svim rukovodećim organima stranke.

X Razvijaju se posebni programi za rodnu ravnopravnost.  

✓ Stranka sarađuje s NVO u cilju rješavanja pitanja rodne ravnoprav-
nosti na različitim nivoima državne vlasti.

✓ Unutar stranke osnovana je samostalna, aktivna i javno prepoznat-
ljiva organizacija za rodnu ravnopravnost (npr. Forum žena), čiji rad 
stranka poštuje i podržava.  
(Komentar: Da, partija je osnovala Forum žena, na kojem se raspravl-
ja o pitanjima rodne ravnopravnosti i kreiraju inicijative.)

✓ & 
X

Razrađeni su posebni prioriteti za rodnu ravnopravnost; neki od tih 
prioriteta uključeni su u izborne kampanje i obećanja stranke.

X Stranka provodi redovne revizije rodne ravnopravnosti kako bi ut-
vrdila procese i prakse koje mogu diskriminirati žene, te ocijenila 
napredak rodne jednakosti u stranci.

X Stranka je uspostavila mehanizme i procedure za podnošenje žal-
bi kako bi omogućila muškarcima i ženama da pokrenu postupak i 
skrenu pažnju stranke na slučajeve nedoličnog ponašanja, povrede 
ili diskriminacije na temelju spola.

✓ & 
X

Sredstva stranke ravnomjerno su raspoređena između članova i 
članica, kandidata i kandidatkinja.

X Stranka ima program mentorstva koji omogućava novim članicama 
stranke koje imaju skromno političko iskustvo da sarađuju i dobivaju 
savjete i smjernice od svojih politički iskusnih mentora/-ica.

✓ & 
X

Stranka osigurava dovoljno medijskog prostora za članice/kandidat-
kinje.  

✓ & 
X  

Budžetom političke stranke predviđeno je finansiranje mehanizama 
i programa za rodnu ravnopravnost unutar stranke.

Izvor: OSCE (2014)

Izvor: OSCE (2014)

Preporuke za akcijski plan za rodnu ravnopravnost:
Liberalna partija Crne Gore 

•	 Razviti i usvojiti izmjene i dopune Statuta stranke
Važno je da je stav stranke o ravnopravnosti spolova jasno definiran 
u Statutu i drugim zakonodavnim okvirima stranke. Tada će biti lakše 
uvesti mjere podrške političkoj zastupljenosti žena u postojeće stra-
načke politike, procese i procedure.

•	 Osigurati rodnu ravnopravnost u stranačkim strukturama
Rodna nejednakost očita je u strukturi sadašnjeg LPCG-a, njenog 
Predsjedništva i Glavnog odbora. Jednaka zastupljenost žena u tijelima 
za donošenje odluka osigurava postizanje jednakih prava i mogućnosti 
svih žena i muškaraca, te transparentnost u donošenju političkih odlu-
ka. Također, stranka mora osigurati da se obaveze u pogledu jednake 
zastupljenosti žena i muškaraca u politici provedu u praksi. To se može 
postići osiguravanjem efektivne implementacije rodne ravnopravnosti 
u svim organima LPCG-a.

•	 Razmotriti uspostavljanje programa za rodnu 
ravnopravnost i dobrovoljnih kvota
Mobilizirajte Ženski forum i rukovodstvo svih stranačkih organa da 
iznesu prijedloge za programe koji će potaknuti i osigurati rodnu rav-
notežu unutar LPCG-a i gdje će se postaviti razumni ciljevi i realan vre-
menski okvir i koji će uključivati redovne revizije programa i praćenje 
rezultata. Treba uvesti dobrovoljne kvote za veću zastupljenost žena 
unutar stranke. Za svoje planove potražite podršku i savjet od nevla-
dinih i međunarodnih organizacija.     

•	 Žena treba zamijeniti ženu
Kad god je to moguće, primijenite pravilo da žena treba zamijeniti ženu 
u unutarstranačkim rukovodećim tijelima, na izbornim listama, u parla-
mentu ili na bilo kojoj drugoj poziciji ili izabranoj dužnosti. 

•	 Zadržite svoje članice stranke
Kako bi se spriječilo potencijalno smanjenje članstva, LPCG mora poradi-
ti na zadržavanju članica stranke prije nego započne bilo kakvu opsežnu 
inicijativu za regrutiranje novih članica. Saznajte više o ženama koje su već 
aktivne članice stranke, njihovim razlozima za pristupanje LPCG-u i nji-
hovim profesionalnim kvalifikacijama jer to može pomoći stranci da bolje 
upravlja resursima vještina i stručnosti s kojima već raspolaže, te da se sto-
ga najbolje posveti daljnjem unapređenju političkih vještina svojih članica.

•	 Provoditi godišnju reviziju rodne ravnopravnosti kroz 
interne procedure stranke
Provođenje interne rodne revizije ključnih procesa i praksi može pomoći 
stranci da prepozna pitanja rodne ravnopravnosti, procijeni raspodjelu 
osoblja u okviru strukturnih organa stranke i da pruži smjernice gdje su 
potrebne izmjene u strategijama, postupcima, izgradnji kapaciteta za 
bolju ravnopravnost spolova. Nalazi revizije mogu se koristiti za razvoj 
stranačkih politika za sprečavanje diskriminacije ili uznemiravanja na 
temelju spola, ocjenu stranačkih izbornih lista ili odredbi sankcija za 
povrede takvih pravila.

•	 Uvesti program mentorstva
Postoje mnoge prednosti mentorskih programa budući da se mogu ko-
ristiti za pripremu članica stranke za kandidaturu za određene položaje 
ili za razvoj svojih vještina kako bi postale menadžerice kampanja, pos-
matrači izbora ili stranačke aktivistice. Mentorski programi ne moraju 
nužno uključivati ​​samo žene: i muškarci mogu raditi u paru sa ženama. 
To iskustvo može pomoći muškarcima da postanu svjesniji konkretnih 
izazova s kojima se žene suočavaju u svojim političkoj karijeri te na taj 
način povećati podršku muškaraca u političkom učešću žena i rodnoj 
ravnopravnosti općenito. Slično tome, nove članice mogu imati koristi 
od članova s ​​više političkog iskustva i iz prve ruke naučiti o uspješnim 
strategijama političkog napretka.

•	 Osigurati jednaku zastupljenost u medijima
Učinite žene vidljivima u kampanji i aktivno promovirajte kandidatkinje 
tako što ćete ih uključiti u objave namijenjene za web-stranicu stranke, 
TV, video i radioporuke, na plakate koji se koriste u kampanji, u štam-
pi i na društvenim mrežama. Također, kandidatkinje bi trebale ravno-
pravno učestvovati u kampanjama, TV-debatama i intervjuima. Uvesti 
mogućnosti obučavanja članica, posebno kandidatkinja koje se nalaze 
na izbornim listama, kako bi unaprijedile svoje komunikacijske vještine, 
vještine za rad s medijima i/ili uspostavljanje kontakta s glasačima i 
programe podrške.

•	 Osigurati jednak pristup finansijskim sredstvima i 
fondovima za kampanju 
Pravedna raspodjela postojećih sredstava ključna je za postizan-
je rodne ravnopravnosti na političkoj sceni. Možda unutarstranačka 
pravila LPCG-a već dodjeljuju stranačka sredstva na načelima jednako-
sti, međutim, rezultati ovog istraživanja ukazuju na to da članovi/-ice 
nisu sigurni/-e jesu li sredstva jednako raspoređena među kandidatima 

i kandidatkinjama. Stranka mora osigurati transparentna unutrašnja 
pravila o raspodjeli sredstava političkih stranaka i pobrinuti se za rješa-
vanje ekonomskih i finansijskih prepreka koje kandidati potencijalno 
imaju tokom svog političkog učešća.

•	 Izrazite svoj stav o rodnoj jednakosti kako biste privukli 
nove glasače
Žene čine veliku glasačku populaciju i one žele znati kako će se jedna 
stranka odnositi prema njihovim pitanjima jednom kada budu na vlasti. 
Stoga promocija rodne ravnopravnosti u LPCG-u može postati važna 
vrijednost i vrlina stranke za privlačenje novih glasača.

5.3.	 Studija slučaja: Liberalno demokratska 
partija Sjeverne Makedonije
Liberalno demokratska partija (LDP) je društveno liberalna partija osnovana 
1997. godine u Sjevernoj Makedoniji. Partija je 2002. godine učestvovala 
na parlamentarnim izborima u savezu nazvanim Zajedno za Makedoniju i 
tada je osvojila 12/120 mjesta, te je imenovala četiri ministra u novoj vladi. 
Međutim, iako je LDP na parlamentarnim izborima 2006. godine osvojila 
5/120 mjesta, nisu ostali u vladi i izgubili su četiri mjesta na izborima 2011. 
godine. LDP trenutno učestvuje u vladi i ima 2/120 zastupničkih mjesta. Što 
se tiče ravnopravnosti spolova u strukturi Partije, važno je napomenuti da 
LDP ima dva potpredsjednika i dvije potpredsjednice, a 22% imenovanih 
članova Izvršnog odbora partije su žene (4 od 18).10 
   
Statut LDP-a ne definira posebno rodnu ravnopravnost, ali njegove odredbe 
reguliraju da sve punoljetne osobe, bez obzira na njihov nacionalni ili 
etnički identitet, spol, vjeru ili profesiju, a koje su državljani/-ke Republike 
Sjeverne Makedonije, mogu postati članovi LDP-a. Statut definira Forum 
žena kao politički oblik organizacije koja djeluje u okviru LDP-a i poziva 
sve članice partije da se priključe njegovom radu. Ciljevi Foruma žena nisu 
usmjereni samo na promociju i zaštitu ženskih, građanskih i političkih prava 
i ravnopravnosti spolova već i na pitanja koja se tiču ​​rasta makedonskog 
društva, zaštite njegovog suvereniteta i promocije evropskih standarda 
i načela u Sjevernoj Makedoniji. Osim toga, nedavno je finaliziran Etički 
kodeks LDP-a, a rodna ravnopravnost i rodno osjetljivi jezik navedeni 
su u ovom dokumentu kao temeljne vrijednosti programa LDP-a. LDP je 
prva partija u Sjevernoj Makedoniji koja je pripremila takav dokument koji 
dokazuje spremnost ove partije za borbu za rodnu ravnopravnost i političko 
osnaživanje žena. Očekuje se da će partija uskoro usvojiti Etički kodeks i 
inicijativu za rodno osjetljiv jezik. S tim u vezi, većina učesnika/-ica ovog 
istraživanja, njih 87,5%, smatra da pravni partijski okvir može pomoći u 
stvaranju viših nivoa rodne ravnopravnosti. Zapravo, odgovori na upitnik 
ankete pokazali su da se 92% učesnika/-ica slaže da se rodna ravnopravnost 
mora spomenuti kao osnovna stranačka vrijednost u Statutu partije kao i u 
njezinim programima (Grafikon 5.2). 71% sagovornika/-ica je dalje objasnilo 
da bi se uravnoteženo učešće muškaraca i žena u svim rukovodećim tijelima 
partije, na izbornim listama i na svim nominovanim i imenovanim mjestima 
trebalo osigurati samim statutom partije (Grafikon 5.22).

10  Izvor: Zvanična web-stranica LDP-a Sjeverne Makedonije (pregledano u junu 2021. godine). 

Rezultati ovog istraživanja pokazuju da se 96% učesnika/-ica slaže da 
Liberalno demokratska partija svojim aktivnostima i programima uspješno 
promovira rodnu ravnopravnost, a 88% njih tvrdi da partija podržava 
kandidatkinje u svojim izbornim kampanjama. Štaviše, rezultati istraživanja 
pokazuju da 79% učenik/-ica smatra da LDP potiče jednak tretman žena i 
muškaraca u svim segmentima djelovanja.

Osim toga, rezultati istraživanja potvrđuju da većinu aktivnosti koje 
promoviraju političko rukovodstvo žena organizira Forum žena LDP-a. 
Gotovo 95% naših ispitanika/-ica slaže se da je Predsjedništvo Foruma 
žena bilo vrlo aktivno u posljednjih nekoliko godina, a 90% njih potvrđuje 
da je uveliko doprinijelo uvođenju inovativnih platformi za politike kako 
bi se članicama pomoglo da prošire i/ili pokažu svoje sposobnosti, znanje 
i stručnost kroz obuke i obrazovanje. Zapravo, 67% učesnika/-ica ankete 
slaže se da je važno da LDP ima žensku organizaciju čiji su glavni ciljevi 
uspješno osnaživanje žena i utjecaj na javne politike o rodnoj ravnopravnosti 
spolova (Grafikon 5.23). 83% njih dalje ocjenjuje da ova ženska organizacija 
mora biti jača (Grafikon 5.24) jer se bave i imaju za cilj podići svijest o 
mnogim važnim pitanjima koja se tiču ​​ne samo žena u LDP-u već i društva 
Sjeverne Makedonije, uključujući pitanja zaštite ženskih prava na tržištu 
rada, sprečavanje nasilja nad ženama, rodnu ravnopravnost, osnaživanje 
žena, političku zastupljenost žena itd. Naravno, ne treba zanemariti da ova 
ženska organizacija LDP-a ima gotovo isključivo žensko članstvo, a naši 
sagovornici/-ice intervjua istakli/-le su da je cilj Foruma žena pretvoriti se 

Grafikon 5.21. Rezultati ankete za LDP Grafikon 5.22. Rezultati ankete za LDP
Mislim da je važno naglasiti da se 
rodna ravnopravnost spominje 
kao osnovna vrijednost stranke u 
svim njenim statutima, pravilnici-
ma i programima.

Mislim da je važno da statut stran-
ke definira balansirano učešće muš-
karaca i žena u svim rukovodećim 
tijelima stranke, na stranačkim iz-
bornim listama i na svim nomino-
vanim i dodijeljenim pozicijama.

u organizaciju koja će uključivati ​​sve članove partije, jer se pravi uspjeh u 
gore navedenim temama može postići uz zajedničku saradnju muškaraca i 
žena. Nalazi istraživanja pokazuju da žene LDP-a vjeruju da bi dugoročno 
trebale težiti tome da svi članovi i članice LDP-a zajedno sudjeluju u 
raspravama, obukama i seminarima jer zajedno mogu bolje i održivije 
provoditi dogovorene zaključke.

Grafikon 5.23. Rezultati ankete za LDP Grafikon 5.24. Rezultati ankete za LDP

Moja stranka treba jače žensko 
krilo stranke.

Mislim da je važno da se osnuje neza-
visna, aktivna i javno poznata organi-
zacija/mehanizam za rodnu ravno-
pravnost (npr. žensko krilo ili sekcija) 
koja će se cijeniti unutar stranke.

Uz aktivnosti foruma postoji i neformalna praksa mentorstva u kojoj 
članice LDP-a koje imaju više iskustva u političkim savjetima razmjenjuju 
iskustvo s novim članicama tokom radionica, edukacija i neformalne ko-
munikacije. Naše istraživanje pokazalo je da 88% ispitanika/-ica podržava 
ideju mentorstva u LDP-u i vjeruje da će partija razmotriti uvođenje for-
malnog programa u kojem će biti izneseni koraci za poboljšanje političke 
karijere članica LDP-a.  

“Dugoročno, cilj nam je pretvoriti Forum u organizaciju koja će uk-
ljučivati sve članove i članice stranke i u čijem će radu učestvovati i 
muškarci i žene. Svi članovi/sve članice LDP-a zabrinuti/-te su zbog 
istih političkih pitanja i trebali/-le bi zajednički djelovati u rasprava-
ma, obukama i seminarima jer samo zajedno možemo učinkovitije 
provoditi i održati dogovorene zaključke.” 

Sagovornik/-ica, Liberalno demokratska partija  

Osim toga, naše istraživanje potvrđuje da LDP značajno sarađuje s međun-
arodnim organizacijama, nevladinim organizacijama i udruženjima građa-
na radi razvoja programa u kojima su ključna postignuća vezana za os-
naživanje žena i marginaliziranih osoba u Sjevernoj Makedoniji. Osim toga, 
Ženski forum također blisko sarađuje s Liberalnim institutom u Skoplju 
(LIS), nevladinom organizacijom čiji je cilj širiti liberalnu misao na make-
donsko društvo putem svojih obrazovnih akademija. Kroz saradnju s raz-
nim institucijama i organizacijama članovi LDP-a imaju priliku pohađati 
obuke i radionice o velikom broju savremenih tema, uključujući i seminare 
o mobingu i uznemiravanju žena na radnom mjestu.

Grafikon 5.25. Rezultati ankete za LDP

Prema mom mišljenju, moja stranka 
ima programe koji aktivno podržava-
ju rodnu ravnopravnost.

Što se tiče formiranja izbornih lis-
ta, članovi/-ice LDP-a imenuju se u 
skladu s postupkom navedenim u 
Statutu LDP-a. Zanimljivo je istak-
nuti da su svi učesnici/sve učesnice 
izrazili/-le 100% zadovoljstvo pris-
tupom Partije pitanju rodne ravno-
pravnosti u izbornim kampanjama 
i svi/sve potvrđuju da izborne liste 
podržavaju ravnopravnu političku 
zastupljenost žena. Sjeverna Make-
donija 2006. godine uvela je rodnu 
kvotu u kojoj se navodi da svaka 
treća osoba na izbornoj listi mora 

biti iz manje zastupljenog spola. Učesnici/-ice potvrđuju da Liberalno 
demokratska partija Sjeverne Makedonije poštuje sistem kvota utvrđen 
Zakonom i navode da partija nastoji osigurati još veće uravnoteženo 
učešće žena od 50% kad god je to moguće na izbornim listama, kao i na 
svim nominovanim i imenovanim pozicijama. Zapravo, na zadnjim parlam-
entarnim izborima kvota na izbornim listama bila je 50-50, a LDP je slijedio 
svoju internu inicijativu i stavio ženu na svako drugo mjesto na listi kandi-
data/-kinja. Ako kandidatkinja koja je bila na vrhu liste bude imenovana na 
neku državnu rukovodeću funkciju, njeno mjesto na listi kandidata dod-
jeljuje se drugoj kandidatkinji radi očuvanja rodne jednakosti na izborima. 
Isto je pravilo vrijedilo i za kandidate. Osim toga, naši sagovornici/naše 
sagovornice tvrde da LDP nastoji staviti kandidatkinju kao nositeljicu svoje 
izborne liste kad god je to moguće. Ipak, manje učesnika/-ica istraživanja, 
samo 58% njih, potvrdilo je da Partija uvodi dobrovoljne kvote u svoju 
praksu i aktivnosti kako bi osigurala veću zastupljenost žena u strukturi 
partije i u izbornim kampanjama (Grafikon 5.27)

Rezultati istraživanja pokazali su da Liberalno demokratska partija i njihovi 
političari i političarke u izbornim kampanjama obraćaju pažnju na rodnu rav-
nopravnost, a mišljenje većine, 91,7% njih, upravo potvrđuje da partija ima 
programe koji aktivno podržavaju rodnu ravnopravnost, po čemu je LDP pre-
poznatljiv na političkoj sceni Sjeverne Makedonije (Grafikon 5.25). Također, 
83% učesnika/-ica navodi da su stranački resursi ravnopravedno raspoređeni 
među svim kandidatima i kandidatkinjama u kampanji (Grafikon 5.26).

Grafikon 5.26. Rezultati ankete za LDP Grafikon 5.27. Rezultati ankete za LDP

Moja je stranka predstavila do-
brovoljne stranačke kvote kako 
bi osigurala veće učešće žena.

Resursi stranke jednako se 
distribuiraju između kandidata i 
kandidatkinja.

Moja stranka ne osigurava 
kandidatkinjama dovoljno 
medijskog prostora.

Grafikon 5.28.
Rezultati ankete za LDP

Što se tiče zastupljenosti kandidatkinja LDP-a u medijima, naše istraživanje 
otkriva da samo 21% odgovora ukazuje na to da bi partija trebala dati 
ženama više “medijskog prostora” i poboljšati stranačku infrastrukturnu 
podršku za zastupljenost članova i članica u medijima. Slično tome, 88% 
njih je ocijenilo i naznačilo da članice imaju podršku partije te da ih partija 
potiče da se obrate javnosti, učestvuju u političkim raspravama, daju izjave 
na društvenim mrežama i u medijima (Grafikon 5.28).

U pogledu toga učesnici/-ice ovog istraživanja naglasili/-le su nekoliko 
segmenata koje partija uzima u obzir za izloženost u medijima:

-	 Žene daju javne izjave i sudjeluju u političkim raspravama u skladu sa 
svojom stručnošću i zanimanjem, a to nije ograničeno samo na teme 
koje se odnose na žene.  

-	 Forum žena organizirao je mnogobrojne treninge kako bi pomogao 
svojim članicama da unaprijede svoje vještine komuniciranja s jav-
nošću i tom su prilikom članice LDP-a dobile savjete kako prevladati 
potencijalnu anksioznost zbog javnog nastupa. 

-	 LDP se smatra malom političkom partijom u Sjevernoj Makedoniji, a 
kako su u koaliciji s drugim političkim subjektima, ne daje im se često 
dovoljno medijskog prostora. 

-	 Na zadnjim općim izborima članovi i članice LDP-a odlučili/-le su isko-
ristiti prednosti koje društvene mreže nude i poslati svoju poruku širem 
krugu glasača putem kraćih videoisječaka koje su snimili u vlastitom 
aranžmanu. Ovu je strategiju javnost prihvatila jer su se videoisječci 
bavili relevantnim političkim i društveno-ekonomskim pitanjima, a 
partija planira nastaviti s tom praksom i na predstojećim izborima.  

“Društvene su mreže veliki jeftin 
način vođenja dijaloga između 
političara/-ki i građana/-ki, jer 
im pomažu da brzo i direktno 
dobiju odgovore od onih koje 
podržavaju.  Društvene se mreže 
ne smiju zanemariti, naprotiv, 
jako su važne zbog promocije 
rodne ravnopravnosti u LDP-u.”    

Sagovornik/-ica, 
Liberalno demokratska partija 

Učesnici/-ice istraživanja naglasili/-le 
su nekoliko novih pitanja vezanih za 
ravnopravnost spolova koje Partija 
planira ojačati postojećim meha-
nizmima, a nekoliko njih bit će ovd-
je spomenuto. Za početak, Forum 
mladih je vrlo aktivna organizacija 
partije, koja u svojim programima 
s oduševljenjem promovira ženska 
prava i ravnopravnost spolova. Svo-
jim aktivizmom nastoje motivirati 
mlade Sjeverne Makedonije da se 
zainteresiraju za politiku, posebno 
mlade žene, te im pomoći da nauče 

kako svojim političkim učešćem mogu doprinijeti i poboljšati ukupnu 
društveno-ekonomsku situaciju svoje zajednice i zemlje. 

vrditi i imenovati najkompetentnije članice za određene zadatke, pozicije ili 
rukovodeće funkcije i dužnosti. Dugoročno se planira pretvaranje Foruma 
žena u organizaciju u kojoj će muškarci zajedno sa ženama sudjelovati u 
radionicama, seminarima i obukama jer će takva saradnja pomoći u na- 
pretku i postizanju rodne ravnopravnosti u punom kapacitetu. 

Grafikon 5.29. Rezultati ankete za LDP

Muškarci vode moju stranku.

Također, kako se približavaju lokalni 
izbori, Ženski forum planira mnoge 
obuke i radionice kako bi svojim 
članovima/-icama pomogao u pri-
premi za višu razinu upravljanja, na-
predovanje u karijeri i komunikaci-
jskim vještinama, jer se nadaju da će 
Partija predložiti 50% kandidatkinja 
na listama. Sagovornici/-ice su kroz 
istraživanje istakli/-le činjenicu da su 
mnoge žene pokazale svoje talente, 
znanje i ambicije kroz aktivnosti Fo-
ruma žena, te je sada Partiji lakše ut-

I na kraju, regionalna saradnja među 
liberalnim strankama veoma je cijen-
jena u Sjevernoj Makedoniji, a ideja o 
međusobnoj razmjeni dobrih praksi, 
pozitivnih i negativnih iskustava vrlo 
je značajna. Naše kolege i kolegice iz 
Liberalno demokratske partije raduju 
se daljnjim projektima koji će se ba-
zirati na međuregionalnoj saradnji i 
koji će uključivati teme o rodnoj rav-
nopravnosti, sprečavanju nasilja nad 
ženama i zaštiti žena od uznemir-
avanja na tržištu rada i na političkoj 
sceni Sjeverne Makedonije i Regije.

Grafikon 5.30. Rezultati ankete za LDP

Postoje li neke inovativne političke 
platforme za rodnu ravnopravnost?

“Partija bi uvijek trebala kooperativno ulagati u mlade ako želi stvor-
iti obrazovanu i registriranu vojsku mladih, novih glasača koji će una- 
prijediti poglede i programe partije na određena pitanja, uključujući i 
osnaživanje žena.”

Sagovornik/-ica, Liberalno demokratska partija

Pregled akcijskog plana za rodnu ravnopravnost:
Liberalno demokratska partija

Tabela 5.3. Kontrolna lista kriterija za rodno prijateljsku stranku 

✓ & 
X

Rodna ravnopravnost spominje se kao temeljna vrijednost stran-
ke u njenim statutima, pravilnicima, politikama i programima. 

✓ & 
X

Struktura političke stranke odražava uravnoteženo učešće 
muškaraca i žena u svim rukovodećim organima stranke.

✓ Razvijaju se posebni programi za rodnu ravnopravnost.  

✓ Stranka sarađuje s NVO u cilju rješavanja pitanja rodne ravno-
pravnosti na različitim nivoima državne vlasti. 

✓ Unutar stranke osnovana je samostalna, aktivna i javno pre-
poznatljiva organizacija za rodnu ravnopravnost (npr. Forum 
žena), čiji rad stranka poštuje i podržava.  

✓ & 
X 

Razrađeni su posebni prioriteti za rodnu ravnopravnost; neki od 
tih prioriteta uključeni su u izborne kampanje i obećanja stranke. 

X Stranka provodi redovne revizije rodne ravnopravnosti kako bi 
utvrdila procese i prakse koje mogu diskriminirati žene te ocije-
nila napredak rodne jednakosti u stranci. 

X Stranka je uspostavila mehanizme i procedure za podnošenje 
žalbi kako bi omogućila muškarcima i ženama da pokrenu pos-
tupak i skrenu pažnju stranke na slučajeve nedoličnog ponašan-
ja, povrede ili diskriminacije na temelju spola. 

✓ Sredstva stranke ravnomjerno su raspoređena između članova i 
članica, kandidata i kandidatkinja. 

X Stranka ima program mentorstva koji omogućava novim člani-
cama stranke koje imaju skromno političko iskustvo da sarađuju 
i dobivaju savjete i smjernice od svojih politički iskusnih men-
tora/-ica. 

✓ Stranka osigurava dovoljno medijskog prostora za članice/kan-
didatkinje.  

✓ Budžetom političke stranke predviđeno je finansiranje mehaniza-
ma i programa za rodnu ravnopravnost unutar stranke. 

Izvor: OSCE (2014)

Izvor: OSCE (2014)

Preporuke za akcijski plan za rodnu ravnopravnost: 
Liberalno demokratska partija 

•	 Razviti i usvojiti izmjene i dopune Statuta stranke
Važno je da je stav stranke o ravnopravnosti spolova jasno 
definiran u Statutu i drugim zakonodavnim okvirima stranke. 
Tada će biti lakše uvesti mjere podrške političkoj zastupljenosti 
žena u postojeće stranačke politike, procese i procedure.

•	 Osigurati rodnu ravnopravnost u stranačkim 
strukturama
Jednaka zastupljenost žena u tijelima za donošenje odluka osigurava 
postizanje jednakih prava i mogućnosti svih žena i muškaraca, 
te transparentnost u donošenju političkih odluka, a trenutna 
struktura Izvršnog odbora partije ne odražava zastupljenost rodne 
jednakosti. Također, LDP mora osigurati da se obaveze u pogledu 
jednake zastupljenosti žena i muškaraca u politici provedu u praksi. 
To se može postići osiguravanjem efektivne implementacije rodne 
ravnopravnosti u svim organima LDP-a.

•	 Provoditi godišnju reviziju rodne ravnopravnosti 
kroz interne procedure stranke
Provođenje interne rodne revizije ključnih procesa i praksi može 
pomoći stranci da prepozna pitanja rodne ravnopravnosti, procijeni 
raspodjelu osoblja u okviru strukturnih organa stranke i da pruži 
smjernice gdje su potrebne izmjene u strategijama, postupcima, 
izgradnji kapaciteta za bolju ravnopravnost spolova. Nalazi revizije 
mogu se koristiti za razvoj stranačkih politika za sprečavanje 
diskriminacije ili uznemiravanja na temelju spola, ocjenu stranačkih 
izbornih lista ili odredbi sankcija za povrede takvih pravila.

•	 Uvesti program mentorstva
Postoje mnoge prednosti mentorskih programa budući da se mogu 
koristiti za pripremu članica stranke za kandidaturu za određene 
položaje ili za razvoj svojih vještina kako bi postale menadžerice 
kampanja, posmatrači izbora ili stranačke aktivistice. Mentorski programi 
ne moraju nužno uključivati ​​samo žene: i muškarci mogu raditi u paru 
sa ženama. To iskustvo može pomoći muškarcima da postanu svjesniji 
konkretnih izazova s kojima se žene suočavaju u svojim političkoj karijeri 
te na taj način povećati podršku muškaraca u političkom učešću žena i 
rodnoj ravnopravnosti općenito. Slično tome, nove članice mogu imati 
koristi od članova/-ica s ​​više političkog iskustva i iz prve ruke naučiti o 
uspješnim strategijama političkog napretka.

•	 Žena treba zamijeniti ženu
Kad god je to moguće, primijenite pravilo da žena treba zamijeniti 
ženu u unutarstranačkim rukovodećim tijelima, na izbornim 
listama, u parlamentu ili na bilo kojoj drugoj poziciji ili izabranoj 
dužnosti. 

•	 Napravite reviziju svojih strategija za uspostavu 
izbornih lista
Rezultati istraživanja pokazuju da članovi/-ice LDP-a nisu 
sigurni/-e primjenjuje li stranka bilo kakve dobrovoljne kvote na 
stranačkoj izbornoj listi ili nastoji na izborne liste staviti veći broj 
kandidatkinja. Jasno navedite mjere i kriterije prvom prilikom i 
komunicirajte ih svim članovima i članicama stranke, uključujući i 
najmanji broj žena koji se očekuje i njihov redoslijed na izbornim 
listama. 

•	 Izrazite svoj stav o rodnoj jednakosti kako biste 
privukli nove glasače
Žene čine veliku glasačku populaciju i one žele znati kako će se 
jedna stranka odnositi prema njihovim pitanjima jednom kada 
budu na vlasti. Stoga promocija rodne ravnopravnosti u LDP-u 
može postati važna vrijednost i vrlina stranke za privlačenje novih 
glasača.

5.4.	 Rodno utemeljeni stereotipi u politici: 
Stav liberala
Žene su u prošlosti bile isključene iz javnog života te se i dalje suočavaju s 
rodnim stereotipima i percepcijama, kao i s diskriminirajućim praksama u 
mnogim zemljama. Zbog tih stereotipa žene se često suočavaju s nejednakim 
pristupom i drugim izazovima u politici i zbog toga nemaju funkcionalnih 
učinkovitosti kao muškarci u političkoj areni. Stoga je ovo istraživanje 
također ispitalo percepciju rodnih stereotipa u liberalnim strankama Regije. 
U pravcu istraživanja šire društvene atmosfere učesnicima/-icama su unutar 
upitnika postavljena pitanja o stereotipima u politici, određene riječi ili fraze 
koje se povezuju s muškarcima ili ženama aktivnim u liberalnim strankama 
u Crnoj Gori, Sjevernoj Makedoniji i Bosni i Hercegovini. Potrebno je još 
jednom naglasiti da su upitnikom obuhvaćeni isključivo članovi i članice tih 
stranaka (Liberalna partija Crne Gore, Naša stranka iz Bosne i Hercegovine i 
Liberalno demokratska stranka Sjeverne Makedonije). 

Ono što je zanimljivo i zajedničko za sve odgovore je da se kolegice 
političarke većinski doživljavaju i opisuju na način emocija (saosjećanja, 
uvažavanja), kreativnosti (ideje) i dobre organizacije (odgovornost, timski 
rad), ali i da se u nekoj široj slici društva ta socijalna inteligencija ipak veže 
za sklonost i posvećenost privatnoj sferi života. Kolege političari povezuju 
se sa zloupotrebom pozicija i moći te odlučnosti u suprotstavljanju 
(antagoniziranju) drugima. Ovo zadnje je nešto što se u potpunosti 
poklapa s teorijskim dijelom ovog poglavlja u kojem je bilo riječi o našim 
društvima snažno obilježenim korupcijom i militantnim ponašanjem (Slika 
5.31, Slika 5.32 i Slika 5.33).

Slika 5.31. Riječi koje se povezuju s političarkama i političarima prema 
odgovorima članova/-ica Liberalne partije Crne Gore

Slika 5.32. Riječi koje se povezuju s političarkama i političarima prema odgov-
orima članova/-ica Liberalno demokratske partije Sjeverne Makedonije

Slika 5.33. Riječi koje se povezuju s političarkama i političarima prema 
odgovorima članova/-ica Naše stanke iz Bosne i Hercegovine

Također, postavljena su i općenitija pitanja o rodnoj ravnopravnosti te ulozi 
žena u demokratskom i liberalnom društvu. Vrlo slični odgovori, s obzirom 
na to da se radi o članicama i članovima liberalnih stranaka, daleko su op-
timističniji, ako ne i dosta subjektivni, kada je u pitanju postignuta rodna 
ravnopravnost u ovim zemljama. Studije o rodu na koje smo se ranije refer-
irali (detaljnije objašnjene u poglavlju Pregled literature ove studije), kao i 
statistički pokazatelji u brojnim dokumentima i izvještajima nikako ne idu 
u prilog ovom viđenju. Upravo ovo istraživanje naglašava različit pogled 
na jednakost žena u liberalnim strankama koje se suočavaju s rodnim ste-
reotipima u pogledu političkih kapaciteta žena i pridonosi naporima da se 
oblikuje novo, pozitivno javno mnijenje prema ženama u politici u Regiji. 
Imenovanje snažnih, sposobnih žena na rukovodeće pozicije može dovesti 
do promjene u društvenim opažanjima te potpuno smanjiti stereotipe na 
temelju spola i diskriminirajuće stavove Regije.   

Slika 5.34. Stereotipi u politici (Crna Gora, Sjeverna Makedonija, Bosna i 
Hercegovina)

Sve u svemu, političarke su veće demokrate od političara

Sve u svemu, političarke su veći liberali od političara

U emocionalnom smislu, većina muškaraca bolje podnosi 
politiku od većine žena

Sve u svemu, muškarci su bolji politički lideri od žena, i bolje 
je za njih glasati nego za žene

Političarima/-kama je stalo do rodne ravnopravnosti

Općenito govoreći, političke stranke u mojoj zemlji vode 
računa o rodnoj ravnopravnosti

Ljudima je stalo do rodne ravnopravnosti

Javne životne aktivnosti su prikladnije za muškarce, a privatne 
životne aktivnosti za žene

Potrebe porodice su važnije od ličnih ambicija žena

Prioritetni sektori političara su uglavnom ekonomska pitanja, in-
frastruktura i sigurnost/odbrana, a prioriteti političarki su društ-
vena zaštita, obrazovanje i zdravstvo

Iz tog je razloga istraživanje značajno kao i preporuke koje će proisteći iz 
njega. Da bi bile uspješne u politici, ženama se mora pružiti prilika da sud-
jeluju ne samo u tehničkim, formalnim aspektima stranačkih sistema i poli-
tika već da steknu sposobnost i vještine da jednako igraju igru politike, bez 
straha od rodnih predrasuda u svojim zemljama. Vrijednost publikacije leži 
u jačanju liberalnih i progresivnih ideja, demokratizaciji liberalnih političkih 
organizacija, te osnaživanju žena unutar njih. 

ZAKLJUČAK I PREPORUKE

Očigledno je da aktivna promocija i sistemski rad na rodnoj ravnopravnosti u 
liberalnim strankama zemalja ZB-a ima značajan utjecaj na njihovu stranačku 
politiku i članstvo, kao i dubok utjecaj na građanski i politički život općenito 
u Bosni i Hercegovini, Crnoj Gori i Sjevernoj Makedoniji. Kao što je prikazano, 
neravnopravnost spolova može se vidjeti kroz mnoge disfunkcionalne 
mehanizme u javnom i privatnom sektoru u Regiji. Korijeni ovih problema 
rezultat su nedovoljne političke prakse i moraju se prihvatiti i analizirati 
zajedno s drugim aspektima vezanim za ravnopravnost spolova, poput 
sistema političkih kvota. Stoga je ovo istraživanje ispitalo ne samo političke 
diskurse i pravne okvire Regije u vezi s pitanjem rodne ravnopravnosti već i 
provedbu mehanizama uspostavljenih za njihovu zaštitu.

Osim toga, još jedno općenito osjetljivo pitanje vezano za političku 
zastupljenost žena pojavilo se tokom provođenja ovog istraživanja, a 
to je dilema u vezi sa sistemom kvota. Uvođenje sistema kvota kako bi 
se podržala politička zastupljenost žena i dalje daje vrlo kontradiktorne 
rezultate jer se čini da su to površni napori bez dugoročnih, kvalitativnih 
rezultata u praksi. Kako je jedan od glavnih ciljeva istraživanja bio pregled 
unutarstranačke demokracije unutar tri liberalne političke stranke, dobiveni 
rezultati upoređeni su po pitanjima rodne ravnopravnosti, programa 
osnaživanja žena i sličnih mehanizama za osiguranje jednakih mogućnosti 
i pristupa u politici, bez obzira na spol.

Ravnopravnost spolova i uloga žena u politici često se posmatra kroz leće 
kvota, a o ovom kontroverznom pristupu mnogo se puta raspravljalo. 
Društvo, a posebno vladajuće političke elite, duboko su podijeljeni i 
neodlučni u pogledu sistema kvota, iako je to relativno novi koncept 
jačanja rodne ravnopravnosti i uspostavljanja jednakih mogućnosti za sve 
u procesima odlučivanja. Postoji nekoliko primjera dobre prakse u kojima 
su sistemi kvota pomogli poboljšati položaj žena u politici. Među najčešćim 
pozitivnim argumentima koji se koriste pri lobiranju za njih su opća praksa 
zanemarivanja žena u politici, osporavanje njihovih liderskih sposobnosti, 
osporavanje njihovih sposobnosti za pobjedu na izborima i izazov da se 
čak uključe na izborne liste. Političke se stranke mogu djelomično kriviti 
jer one isključivo donose odluke o izbornim kampanjama, kreiraju izborne 
liste i preuzimaju zasluge za postizanje demokracije kao takve. U regiji 
Zapadnog Balkana žene su rijetko bile nositeljice lista do sada, zapravo 
često zauzimaju niža mjesta na izbornim listama, što de facto smanjuje 
njihove mogućnosti da prijeđu postavljeni cenzus ili da osvoje mandat.

6.

S druge strane, negativne perspektive o sistemima kvota temelje se na stavu 
da takvi sistemi umanjuju odgovarajuću jednakost, jer ograničavaju jednake 
mogućnosti oba spola i najkvalificiranijih osoba u izbornom procesu, čime 
se daje prednost i sklonost ženama “samo zato što su žene”. Iz tog razloga o 
pravim prednostima kvota i dalje se raspravlja širom svijeta jer njeni mehanizmi 
mogu oslabiti i imati negativne posljedice po stranku. Osim toga, uzimajući u 
obzir „sklonosti prema ženama“ i ove površne napore da se poveća broj žena 
na „rezerviranim mjestima“, mnogi kvalificirani muškarci ostaju izostavljeni 
s popisa ili postavljeni na niže položaje, i obrnuto. Analiza istraživanja ove 
studije pokazala je da više od polovice učesnika/-ica još uvijek ima dojam 
da muškarci vode stranke, što se, sudeći prema broju predsjednica stranaka, 
zasad čini istinitim. Mora se uzeti u obzir da trenutni broj potpredsjednika/-ica 
u liberalnim strankama regije ZB-a poboljšava rodnu ravnotežu u njihovim 
rukovodećim tijelima.

Zbog prethodno navedenih razloga mnogi ljudi glasaju protiv sistema kvota. 
Ipak, kvote su sada integrirane u pravne okvire zemalja ZB-a i parlamentarne 
zakone, pa ih političke stranke moraju poštovati ​​i poticati (barem) određeni 
broj žena na aktivno uključivanje u političke procese. Političke stranke u cijelom 
svijetu uključuju strategije osnaživanja žena kao bitne zadaće svojih programa, 
a ovakva je politička praksa u porastu i u zemljama Zapadnog Balkana. Ta je 
praksa vrlo važna jer još uvijek postoje brojni faktori koji utječu na odluku 
žena o aktivnom političkom angažmanu i političkom učešću, a njihovo je 
oklijevanje naročito evidentno u tradicionalnim i patrijarhalnim društvima, kao 
što je to u zemljama ZB-a.

Iako se političke stranke suočavaju s određenim sankcijama u slučaju da ne 
poštuju kvote, poput novčanih kazni ili isključenja iz Službenog registra kada 
ne postupaju u skladu s aktima utvrđenim Izbornim zakonom, stranke ne snose 
posljedice zbog provođenja površnog promoviranja rodne ravnopravnosti. 
One olako prilagođavaju odredbe kvota kako bi tvrdile da iniciraju reforme 
prilagođene spolu u svojim programima i strukturama, međutim stavljajući 
kandidatkinje na liste na kojima postoje male šanse da mogu osvojiti bilo 
koju poziciju, vršeći pritisak na žene da se odreknu mjesta nakon što se izbori 
završe. Stavljanje (bilo koje) kandidatkinje na kandidatske liste samo u svrhu 
ispunjenja utvrđenih odredbi kvota ili osnivanja slabih ženskih organizacija 
bez plana za promociju rodno osjetljivih programa nisu akti usvajanja zakona 
o rodnoj ravnopravnosti.

Rodne kvote, kao dio izborne organizacije, ne smatraju se diskriminirajućim za 
muškarce, već predstavljaju kompenzaciju za historijsko naslijeđene društvene 
barijere uvedene kako bi žene preuzele pozicije koje zaslužuju (Miftari, 2014.). 

Međutim, prema izbornom zakonu Bosne i Hercegovine, Crne Gore i Sjeverne 
Makedonije, usvojena kvota ne garantira da će žene biti izabrane u Parlament 
ili na druga vladajuća mjesta, budući da su u praksi pozicionirane na nižem 
mjestu na listi.

Razumijevanje povezano s gore provedenim analizama pomoglo je da 
se utvrde odgovori na glavno istraživačko pitanje: Šta liberalne stranke 
Zapadnog Balkana čine da eliminiraju rodnu diskriminaciju u svojim 
strukturama i programima i kako promoviraju političku zastupljenost 
žena na različitim nivoima kako bi se osigurala rodna ravnopravnost? 
Ovo je istraživanje proučavalo unutrašnju organizaciju liberalnih stranaka 
zemalja ZB-a kako bi se ubrzao i unaprijedio njihov odgovor na pitanja rodne 
jednakosti. Stoga je cilj ove studije potaknuti ove liberalne stranke, koje se 
razlikuju od ostalih političkih organizacija u svojim zemljama, da postanu ključni 
pokretači i primjer zastupanja rodnog balansa na visoko institucionaliziranim 
strukturama i programima koji promoviraju politički napredak žena. Očigledno 
je da su liberalne stranke u zemljama Zapadnog Balkana uložile veliki napor 
u provedbu vrijednosti rodne ravnopravnosti u svim svojim praksama, a 
stranke su vrlo uspješne u pogledu poštovanja uspostavljenog sistema kvota. 
Međutim, teško je utvrditi je li razlog za ovo postignuće činjenica da su žene 
vrijedne članice stranke ili ova praksa ima dugoročnu održivost. Zbog toga je 
važna institucionalizacija rodne ravnopravnosti, kako bi se ovo pitanje sistemski 
riješilo i osiguralo. Na taj će način postojati pravni okvir za buduće stranačko 
djelovanje, koje će biti važeće i u slučajevima kada se promijeni stranačko 
rukovodstvo. Jasno definirani stranački procesi, uređeni i transparentni 
skupovi pravila koja se tiču ​​donošenja odluka, donošenja politika, promocije 
i regrutiranja novih članova/-ica ključni su temelji za jednakost u resursima 
političkih stranaka i pravedno rukovodstvo. Slijedom toga na kraju ove studije 
konačne preporuke i mjere koje bi se mogle primijeniti u liberalnim strankama 
na regionalnoj razini i kojima se promovira uspjeh Inicijative 50% i njene 
odredbe o političkoj zastupljenosti žena uključuju:

•	 Provesti godišnje revizije rodne ravnopravnosti kroz 
interne procedure stranke

Provođenje interne rodne revizije ključnih procesa i praksi može pomoći 
stranci da prepozna pitanja rodne ravnopravnosti, procijeni raspodjelu oso-
blja u okviru strukturnih organa stranke i da pruži smjernice gdje su potrebne 
izmjene u strategijama, postupcima, izgradnji kapaciteta za bolju ravnoprav-
nost spolova. Nalazi revizije mogu se koristiti za razvoj stranačkih politika za 
sprečavanje diskriminacije ili uznemiravanja na temelju spola, ocjenu stra-
načkih izbornih lista ili odredbi sankcija za povrede takvih pravila.

•	 Uvesti program mentorstva

Postoje mnoge prednosti mentorskih programa budući da se mogu 
koristiti za pripremu članica stranke za kandidaturu za određene 
položaje ili za razvoj svojih vještina kako bi postale menadžerice 
kampanja, posmatrači izbora ili stranačke aktivistice. Mentorski 
programi ne moraju nužno uključivati ​​samo žene: i muškarci mogu 
raditi u paru sa ženama. To iskustvo može pomoći muškarcima da 
postanu svjesniji konkretnih izazova s kojima se žene suočavaju u 
svojoj političkoj karijeri te na taj način povećati podršku muškaraca u 
političkom učešću žena i rodnoj ravnopravnosti općenito. Slično tome, 
nove članice mogu imati koristi od članova s ​​više političkog iskustva i iz 
prve ruke naučiti o uspješnim strategijama političkog napretka.

Također, važno je da stranka osigura metodologiju koja će odrediti 
uvjete za to ko može postati mentor. Isto tako, određivanje konačnog 
cilja na samom početku mentorskog programa može biti korisno za 
cjelokupni proces. Mentorstvo zahtijeva znanje, vještine, spremnost za 
rad u takvom timu/timovima. Potrebno je prepoznati uspješne rezultate 
takve saradnje, posebno u slučajevima kada se postigne određeni cilj 
koji se postavio na početku. 

   
•	 Osigurati jednaku zastupljenost u medijima

Stranke trebaju učiniti žene vidljivima u kampanji i aktivno promovirati 
svoje kandidatkinje tako što će ih uključiti u objave namijenjene za 
web-stranicu stranke, TV, video i radioporuke, na plakate koji se 
koriste u kampanji, u štampi i na društvenim mrežama. Također, 
kandidatkinje bi trebale ravnopravno učestvovati u kampanjama, 
TV-debatama i intervjuima. Uvesti mogućnosti obučavanja članica, 
posebno kandidatkinja koje se nalaze na izbornim listama, kako bi 
unaprijedile svoje komunikacijske vještine, vještine za rad s medijima i/ili 
uspostavljanje kontakta s glasačima i na programima podrške.

•	 Razmotriti osnivanje ženske organizacije 

Rezultati ovog istraživanja pokazuju da je većina učesnika/-ica navelo da 
stranka mora uspostaviti aktivnu i javno vidljivu organizaciju koja je rodno 
orijentirana (npr. Forum žena) i koja bi pomogla stranci u promociji njenih 
programa za rodnu ravnopravnost spolova, te koja bi organizirala obuke 
za usavršavanja liderskih i drugih vještina važnih za unapređenje političkih 
karijera žena. Preporučujemo da rukovodstvo stranke organizira raspravu i 
da sa svojim članovima razmotri ovo pitanje kako bi od njih dobili povratnu 

informaciju o potrebi osnivanja ili jačanja autonomnih ženskih organizacija 
(“ženski forum”) unutar stranke

•	 Osigurati jednak pristup finansijskim sredstvima i 
fondovima za kampanju 

Pravedna raspodjela postojećih sredstava ključna je za postizanje 
rodne ravnopravnosti u politici. Možda unutarstranačka pravila 
stranke već dodjeljuju stranačka sredstva na načelima jednakosti, 
međutim rezultati ovog istraživanja ukazuju na to da značajan 
broj članova/-ica i učesnika/-ica istraživanja nisu sigurni/-e jesu li 
sredstva jednako raspoređena među kandidatima i kandidatkinjama. 
Stranka mora osigurati transparentna interna pravila o raspodjeli 
sredstava političkih stranaka i pobrinuti se za rješavanje ekonomskih 
i finansijskih prepreka koje kandidatkinje potencijalno imaju tokom 
svog političkog učešća.

•	 Uvesti pravilo ”žena treba zamijeniti ženu” 

Kad god je to moguće, stranke trebaju primijeniti pravilo da žena 
treba zamijeniti ženu u unutarstranačkim rukovodećim tijelima, na 
izbornim listama, u parlamentu ili na bilo kojoj drugoj poziciji ili 
izabranoj dužnosti. 

•	 Razviti i usvojiti izmjene i dopune Statuta stranke

Važno je da je stav stranke o ravnopravnosti spolova jasno definiran 
u Statutu i drugim zakonodavnim okvirima stranke. Tada će biti 
lakše uvesti mjere podrške političkoj zastupljenosti žena u postojeće 
stranačke politike, procese i procedure.

•	 Osigurati rodnu ravnopravnost u stranačkim strukturama

Rodna nejednakost evidentna je u nekim (ili negdje i u svim) segmentima 
stranačkih struktura. Jednaka zastupljenost žena u rukovodećim tijelima 
osigurava postizanje jednakih prava i mogućnosti svih žena i muškaraca 
i transparentnost u donošenju političkih odluka, a trenutna struktura 
stranaka ne odražava da je rodna jednakost dovoljno zastupljena. 
Također, stranke moraju osigurati da se obaveze u pogledu jednakog 
učešća žena i muškaraca u politici provedu u praksi. To se može postići 
osiguravanjem efektivne implementacije rodne ravnopravnosti u svim 
strukturnim organima stranaka.

•	 Razmotriti uspostavljanje programa za rodnu 
ravnopravnost i dobrovoljnih kvota

Stranke bi trebale mobilizirati Ženski forum i rukovodstvo svih 
stranačkih organa da iznesu prijedloge za programe koji će potaknuti i 
osigurati rodnu ravnotežu unutar stranke i gdje će se postaviti razumni 
ciljevi i realan vremenski okvir, koji će uključivati redovne revizije 
programa i praćenje rezultata (npr. Inicijativa 50% pokrenuta je kako 
bi se osigurala i promovirala ravnopravna zastupljenost muškaraca 
i žena u svim rukovodećim organima stranke, na izbornim listama i 
na svim nominovanim i imenovanim pozicijama). Uvesti dobrovoljne 
kvote za veću zastupljenost žena unutar stranke. Za implementaciju 
svojih planova stranke mogu potražiti podršku i savjet od nevladinih 
i međunarodnih organizacija.     

•	 Objaviti i reklamirati stranačke programe za rodnu 
ravnopravnost 

Stranke trebaju objaviti svoje napore za uvođenje dobrovoljnih stranačkih 
kvota i istaći postignuti uspjeh, ali trebaju naglasiti i nedostatke drugih 
stranaka u ovom području. To može biti od velike pomoći da se poboljša 
generalni imidž stranke i da se privuku novi glasači. 

•	 Zadržati svoje članice stranke

Kako bi se spriječilo potencijalno smanjenje članstva, stranke moraju 
raditi na zadržavanju postojećih članica stranke prije nego započne 
bilo kakvu opsežnu inicijativu za regrutiranje novih članica. Saznati 
više o ženama koje su već aktivne članice stranke, njihovim razlozima 
za pristupanje stranci i njihovim profesionalnim kvalifikacijama može 
pomoći stranci da bolje upravlja resursima vještina i stručnosti s 
kojima već raspolaže, te je stoga najbolje da se prvo posvete daljnjem 
unapređenju političkih vještina svojih trenutnih članica.

•	 Izraziti jasan stav stanke o rodnoj jednakosti kako bi 
privukli nove glasače

Žene čine veliku glasačku populaciju i one žele znati kako će se jedna 
stranka odnositi prema njihovim pitanjima jednom kada budu na vlasti. 
Stoga promocija rodne ravnopravnosti u liberalnim strankama može 
postati važna vrijednost i vrlina stranke za privlačenje novih glasača.

•	 Napraviti reviziju svojih strategija za uspostavu 
izbornih lista

Rezultati istraživanja pokazuju da znatan broj članova/-ica stranaka 
nisu sigurni/-e primjenjuje li njihova stranka bilo kakve dobrovoljne 
kvote na stranačkoj izbornoj listi ili nastoji li na izborne liste staviti 
veći broj kandidatkinja. Stranke trebaju jasno navesti mjere i kriterije i 
komunicirati ih svim članovima i članicama stranke, uključujući i najmanji 
broj žena koji se očekuje i njihov redoslijed na izbornim listama. 

Tokom provođenja ovog istraživanja, koje je uključivalo temeljite razgovore 
s istaknutim osobama iz tri liberalne političke stranke, postalo je očito da 
postoji potencijal za stvaranje vrlo jake regionalne liberalne mreže žena 
vođa koje se žele boriti za liberalnu demokraciju i promovirati važne 
vrijednosti širom Evrope. U skladu s ovim aspektom liberalne stranke moraju 
uvijek imati na umu rodno osjetljivo budžetiranje i medijsku zastupljenost 
aktivnih članica. Stranke su pokazale interes za razvoj službene strategije 
o programu mentorstva za podršku svakodnevnom radu izabranih članica, 
gdje mogu razgovarati o svom iskustvu, pregledati aktuelna pitanja u 
društvu i podijeliti savjete novim članicama kako bi im pomogle da se više 
uključe u rasprave i da podignu njihovo samopouzdanje, ali i kako raditi na 
regrutiranju novih članova i članica koji/-e su stručnjaci/-kinje za određena 
područja i koji/-e mogu dati ključnu podršku za uspješnu implementaciju 
programa i planova stranaka.

Učesnici/-ice istraživanja slažu se da je prevladavanje svakodnevnih prepreka 
uvijek poticajno, pa iz tog razloga imaju za cilj razvijati trenutne projekte, ali i 
pokrenuti neke nove programe čiji je cilj osporiti državni zakon o tome može 
li 40% zaista odražavati jednakost. S projektom Inicijativa 50% i razvojem 
sličnih u Regiji može se podići svijest o ovom pitanju, a promjena perspektive 
može početi od liberalnih stranaka, što je bilo vidljivo na primjeru Sjeverne 
Makedonije. Zbog toga je važno nastaviti lobirati za jednako učešće i jednaku 
raspodjelu beneficija ne samo u političkom već i u društvenom angažmanu 
žena i muškaraca na Zapadnom Balkanu.

Na Regionalnom događaju Inicijativa 50% održanom u Ohridu, Sjeverna 
Makedonija, u julu 2021. godine, učesnice i učesnici konferencije 
potvrdili/-le su da se od muških članova liberalnih stranaka očekuje učešće 
u programima koji se bave pitanjem rodne ravnopravnosti, kao što bi svi 
članovi/sve članice stranke trebali/-le biti svjesni/-e važnosti ravnopravnosti 
spolova u svim segmentima stranačkih struktura i djelovanja. Pokazalo se 
da je organizacija seminara i povremenih edukacija o rodnoj ravnopravnosti 

od velike pomoći. Rodna neravnopravnost ne mora nužno utjecati samo 
na žene već i muškarci moraju spoznati sve dobrobiti koje ravnopravnost 
može donijeti stranci, društvu i općenito. Učesnici/-ice konferencije složili/-
le su se da muškarci moraju biti saveznici u pokušajima provedbe rodne 
ravnoteže te da sa svojim kolegicama rade na rješavanju rodnih pitanja. To 
će u konačnici rezultirati zatvaranjem Foruma žena i sličnih organizacija, 
jer njihovo postojanje više neće biti potrebno, a fokus stranke bit će na 
drugim relevantnim pitanjima.

Fondacija Boris Divković od 2016. godine promovira i lobira za rodnu 
ravnopravnost i ravnopravnu zastupljenost žena u politici, međutim, kako 
je ranije rečeno, stavovi o sistemu kvota i dalje su podijeljeni, a njegova 
učinkovita provedba predstavlja izazov u hibridnim političkim režimima 
kao što je u Bosni i Hercegovini. Stoga BDF planira nastaviti raditi na 
isticanju važnosti ljudskih prava i ravnopravnosti spolova, budući da 
trenutna politička garnitura nije pokazala nikakav ili manji napredak u 
provedbi ovih UN-ovih ciljeva održivog razvoja.

Nadalje, Fondacija Boris Divković nastavit će organizirati potrebne obuke i 
radionice iz područja rodne ravnopravnosti i promovirati Inicijativu 50% kao 
uspješan primjer kako promovirati snažne liderke u lokalnim zajednicama, 
kantonalnim skupštinama i Parlamentu Bosne i Hercegovine unutar 
Naše stranke i eventualno proširiti ovu ideju i na druge stranke. Razvoj 
regionalne saradnje također je vrlo važan jer uključuje vrijednu regionalnu i 
međustranačku razmjenu iskustava i znanja, a obuke, radionice, predavanja i 
seminari organizirani za razvoj strategija za napredovanje ženskih političkih 
karijera ključni su za postizanje rodne ravnopravnost u budućnosti. Zbog 
toga su se učesnici/-ice spomenutog Regionalnog događaja Inicijativa 
50% u Ohridu složili/-le da uspostava regionalne mreže stručnjakinja može 
unaprijediti njihov rad i nadaju se da će se ova inicijativa provesti kroz projekt 
izgradnje kapaciteta. Na taj se način mogu dalje razvijati i rješavati zaključci 
i preporuke usvojene na konferenciji u Ohridu. Stranke koje su sudjelovale 
na ovom događaju LDP i Naša stranka blisko sarađuju s BDF-om i LIS-om, 
a članovi/-ice stranaka uvijek su spremni/-e učestvovati na seminarima 
i radionicama koje oni organiziraju. Očekuje se da će regionalna mreža 
stručnjakinja biti vrlo produktivan projekt i početak još jedne uspješne priče.

Na kraju, nova priča o Regionalnoj Inicijativi 50% uskoro će biti 
predstavljena i bit će prilagođena na temelju potreba stranaka i podataka 
prikupljenih tokom ove analize tri liberalne stranke Zapadnog Balkana, što 
će ponoviti važnost rodne ravnopravnost i njen razvoj unutar stranaka, ali 
i eksterno unutar pravnog okvira i sistemima kvota. Svakako će za BDF biti 
izazov samostalno upravljati takvom pričom i zato je od iznimne važnosti 
nastaviti razvijati saradnju s nevladinim organizacijama čiji je glavni fokus 
na pravima žena i koje će prepoznati otvorenost i spremnost liberalnih 
stranaka na zajednički rad o izradi zakonodavnih prijedloga i inicijativa za 
izmjene zakona i njihovom prosljeđivanju na odgovarajuće razine uprave. 
Članovi/-ice liberalnih stranaka ipak su građani/-ke svojih zemalja koji/-e 
se bore za institucionalnu zaštitu ženskih prava ne samo u politici već u 
svim segmentima njihovog života i rada.

ANEKSI

Aneks 1: O Fondaciji Boris Divković 
Fondacija Boris Divković osnovana je 2013. godine s ciljem poboljšanja 
političke prakse u Bosni i Hercegovini, a odnedavno i u Regiji. Fondacija 
promovira odgovornu politiku koja će služiti svim građanima i građanka-
ma i djelovati na načelima jednakosti, suživota i solidarnosti. 

Stoga su glavni ciljevi BDF-a: 
 
●	 Poboljšanje političke prakse u BiH
●	 Istraživanje
●	 Obrazovanje društveno aktivnih mladih ljudi, bez obzi-

ra na njihovu političku pripadnost 
●	 Odgovorna politika 

Fokus BDF-a je donošenje politika, lobiranje i zagovaranje progresivnih 
politika, zasnovanih na načelima demokracije, jednakosti i inkluzije. Stoga 
je jedan od najjačih segmenata BDF-a Odjel za istraživanje i razvoj, koji 
proizvodi prilagođena politička rješenja s najjačim naglaskom na područja 
obrazovanja, društvenog i ekonomskog razvoja. 

Do sada je Fondacija uspješno provodila sljedeće projekte:

-	 Akademija političke odgovornosti ‒ s mladim učesnicima/-icama 
političarima i političarkama, NVO aktivistima i aktivisticama, novinari-
ma/-kama i teolozima/-injama. Projekt su podržali Švedska agencija 
za međunarodni razvoj (SIDA) i Heinrich Bell Stiftung.

-	 Regionalna akademija za mlade liberale Zapadnog Balkana ‒ s 
ciljem jačanja kapaciteta liberalne omladine na Zapadnom Balkanu. 
Organiziraju se tri modula po generaciji. Projekt je podržala Švedska 
agencija za međunarodni razvoj (SIDA). 

-	 Inicijativa 50% ‒ projekt s naglaskom na jačanju institucionalnih, or-
ganizacijskih i političkih kapaciteta kandidatkinja u domeni političkog 
učešća žena, te uspostavi jednake zastupljenosti žena i muškaraca, 
kao jednog od glavnih principa funkcioniranja stranaka (interno i ek-
sterno). Cilj projekta je osmisliti i provesti individualne programe za 

kandidatkinje, s naglaskom na njihovu promociju u javnosti i podizan-
je njihovog javnog profila. Inicijativa 50% razvijena je 2016. godine, 
a posljednje četiri godine služila je za primjer rodne ravnopravnosti 
i jednake zastupljenosti žena u politici u cijeloj Bosni i Hercegovini. 
Kroz različite obuke, okrugle stolove i javne rasprave BDF je radio na 
jačanju političkog utjecaja žena i izgradnji njihovih liderskih kapaciteta 
ka uspjehu. SIDA, kao vanjski evaluator, komentirala je uspjeh Inicija-
tive 50% kao inspirativan projekt čiji se veliki potencijal i važna poruka 
mogu proširiti i izvan granica Bosne i Hercegovine.

-	 Schools in Connections – projekt za bolje osnovno obrazovanje koji 
ima za cilj raditi zajedno na kvalitetnom obrazovanju o društvenim pi-
tanjima i pitanjima održivosti te se usredotočiti na buduće perspektive 
mladih učesnika/-ica. Cilj projekta je omogućiti mladima obrazovanje i 
djelovanje u području društveno odgovornog poduzetništva, kvalitetno 
osposobljavanje, zapošljavanje i planiranje budućnosti za mlade u dobi 
od 10 do 30 godina, sarađujući s općinama i kompanijama iz nekoliko 
zemalja. Motiv projekta je da samo s mladima možemo stvoriti bolji svi-
jet i budućnost za sve. Projekt se provodi s Osnovnom školom Srednje u 
Kantonu Sarajevo u saradnji s osnovnom školom iz Nizozemske.

-	 We Grow Together – Erasmus program s ciljem da socijalno po-
duzetništvo bude dostupno mladima od 15 do 25 godina što je više 
moguće. Cilj projekta bio je pomoći mladima iz pet različitih zemal-
ja da se udruže i razmijene svoja iskustva, ideje i ambicije kroz in-
teraktivni program čija je svrha bila potaći učesnike/-ice da preuz-
mu vodeću ulogu u promjeni društva i otvore nova radna mjesta te 
pokrenu pojedinačne društvene projekte.

-	 Progresivne politike na Zapadnom Balkanu (ProgWeB) ‒ Fondacija 
Boris Divković (BDF) u BiH, uz podršku švedskih organizacija Međun-
arodnog centra Olof Palme (OPC) i Centre Party International Foun-
dation (CIS), u saradnji sa šest think tanks (inkubatora ideja) iz Foruma 
lijeve inicijative za Zapadni Balkan (FLI), Centrom modernih vještina 
Srbije (CMS), Fondacijom Qemal Stafa Albanija (QSF), Institutom za 
progres za socijaldemokraciju Sjeverne Makedonije (PROGRESS), Lib-
eralnim institutom Skoplje Sjeverne Makedonije (LIS) i Institutom za 
socijalnu politiku Musine Kokalari s Kosova organizira jednogodišnji 
politički obrazovni program namijenjen mladima iz liberalnih i soci-
jaldemokratskih političkih stranaka iz zemalja Zapadnog Balkana. Cilj 
ove Akademije je osnažiti mlade i politički aktivne ljude te im pružiti 
znanja i vještine koje će im pomoći u daljnjem političkom angažmanu 

u svojim političkim strankama, kao i u političkom životu svojih zemal-
ja. Posebna je pažnja usmjerena na praktično političko obrazovanje 
(upravljanje kampanjom i pisanje političkih manifesta), kulturu sjećan-
ja i pomirenja te na njihov odnos s regionalnom integracijom u EU. 
Program će završiti Masterclassom za najaktivnije učesnike/-ice.

-	      Galerija uvreda – Govor mržnje u javnom diskursu ‒ Cilj ovog 
projekta je naučiti učesnike/-ice o posljedicama negativnog korištenja 
internetskih platformi i podići svijest o nasilnom ekstremizmu, govoru 
mržnje i virtuelnom nasilju (cyber buling) putem internetske kampanje 
i edukacije. Svrha je obrazovati mlade lidere i aktiviste iz FBiH i RS o 
važnosti borbe protiv nasilnog ekstremizma i naučiti razlike između 
slobode govora i govora mržnje. Učesnici/-ice će steći znanja o kiber-
netičkom kriminalu i strategijama kako spriječiti njegovo širenje i kako 
zaštititi svoju zajednicu. Projekt je organiziran u saradnji s Međun-
arodnom organizacijom za migracije u BiH (IOM).

     
-	 Šansa za nas – Mladi u politici ‒  projekt posvećen obrazovanju i 

promociji kandidata/-kinja za Lokalne izbore 2020. godine u Bosni i 
Hercegovini, predstavnika/-ica deset različitih političkih stranaka u ci-
jeloj Bosni i Hercegovini. Naši učesnici/-ice imali/-le su priliku saznati 
više o lokalnoj upravi, načinu rada općinskih vijeća te o tome kako pi-
sati i promovirati svoje inicijative kada budu izabrani za vijećnike/-ice. 
Projekt je organiziran u saradnji s Međunarodnom organizacijom za 
migracije u BiH (IOM). 

-	 EU Mentorstvo ‒ Projekt pruža političko mentorstvo liberalnim 
političkim aktivistima/-icama u zemljama Zapadnog Balkana koje nisu 
članice EU i državama članicama Istočnog partnerstva s ciljem njihove 
pripreme za procese pristupanja EU, kao i promocije teme budućeg 
proširenja EU izvan jednostavnog pro et contra argumenata na rješen-
ja. Ovaj mentorski projekt trebao bi rezultirati otvaranjem nove 
dvosmjerne ulice u kojoj se mogu razmjenjivati ​​informacije, mišljenja 
i argumenti između liberalnih političara/-ki i dužnosnika/-ica država 
članica EU i zemalja Zapadnog Balkana/istočnog partnerstva koje nisu 
članice EU, nadajući se da će se time osigurati da se liberalni glas 
članova/-ica jasnije čuje unutar EU i njegovih institucija, ali i obratno. 
Projekt je podržan od Evropskog liberalnog foruma (ELF).

-	 CIVILNA PLATFORMA ZA MLADE LIBERALNE AKTIVISTE I AKTIVIS-
TICE (CPLA) ‒ Cilj ovog projekta je potaknuti interes mladih za politički 
aktivizam u širokom spektru civilnog društva, uključujući političke stran-
ke, nevladine organizacije i društvene pokrete. Liberalne političke NVO 
širom jugoistočne Evrope sastat će se s mladim predstavnicima liberal-
nih organizacija i političkih stranaka u cilju podizanja svijesti o aktivizmu 
mladih. Projekt je podržan od Evropskog liberalnog foruma (ELF).

BDF godinama organizira razne okrugle stolove uz podršku naših partnera 
iz cijele Evrope: IDI Stichtung (Nizozemska), Haya van Someren Stichting 
(Nizozemska), CRS/USAID, Heinrich Boll Stiftung (Njemačka/BiH), Center 
Party International Foundation (Švedska), Evropski liberalni forum (ELF), 
Međunarodna organizacija za migracije u BiH (IOM) i mnogi drugi.

Aneks 2: Metodologija potpitanja
Analiza nudi odgovor na sljedeća ključna pitanja istraživanja: 

1.	 Koje su ključne osobine unutarstranačkih okvira koje 
postavljaju temelj za rodnu ravnopravnost u liberalnim 
strankama regije ZB-a i koju ulogu imaju za postizanje 
rodne ravnopravnosti i političke zastupljenosti žena?

Potpitanja:
a.	 Koji su ključni okviri?
b.	 Kako su se razvijali unutarstranački okviri i koliko su učinkoviti?
c.	 Koji unutrašnji faktori utječu na stranačku politiku (npr. jednak 

pristup resursima i donošenju odluka)?
d.	 Koji su vanjski faktori utjecali na stranačku politiku (npr. za-

konodavstvo određene zemlje, sistemi kvota i propisi stranke)?

Kako bi se steklo razumijevanje u vezi s prvim pitanjem, analiza će koristiti 
gore navedene izvore podataka za identifikaciju zajedničkih osobina i razlika 
između liberalnih stranaka u njihovim pristupima osmišljavanju i provedbi 
okvira za rodnu ravnopravnost/osnaživanje žena. Cilj istraživanja je ispitati 
kako su okviri razvijeni kako bi se razumio kontekst u kojem su nastali. Na-
dalje, analiza će ispitati ko je bio uključen u njihov razvoj i na temelju kojih 
su kriterija mjere identificirane. Ovo će istraživačko pitanje također procijen-
iti prirodu rodne ravnopravnosti u pogledu pristupa resursima i donošenju 
odluka (npr. izborne liste, vrijeme emitiranja i javni događaji, obuke, strateški 
pregovori itd.). Da bi se ovo ispitalo, primijenit će se mješovite metode an-
alize, koje će uključivati komparaciju okvira rodne ravnopravnosti koje reg-
uliraju same stranke, kao i prethodne studije ili analizu situacije, kako bi se 
steklo razumijevanje svih ključnih razlika između stranaka i zemalja u kojima 
djeluju. Razgovori s ključnim sagovornicima/-icama sa svakom strankom ko-
ristit će se za objašnjenje konteksta u kojem su okviri uspostavljeni, kao i koji 
su mehanizmi provedbe predviđeni za postizanje ciljeva.

Drugo, utvrđivanje u kojoj su mjeri postignuti predviđeni ciljevi i njihovo 
poređenje u svim strankama bit će jedna od glavnih tema istraživanja. Anali-
za će koristiti raspoložive sekundarne podatke, prikupljajući direktne podat-
ke putem intervjua s ključnim sagovornicima/-icama i online ankete. Studija 
će pokušati identificirati ko ili šta je utjecalo na postizanje ciljeva, je li to 
unutarstranačka politika ili vanjski poticaji ili pritisci. Sljedeća će se pitanja 
istražiti u intervjuima i anketnom ispitivanju stranačkog članstva kako bi se 
steklo razumijevanje o koristi stranačkih okvira koji se tiču ovih pitanja: 

a)	 U kojoj su mjeri postignuti predviđeni ciljevi? Koji su unutrašnji ili 
vanjski faktori utjecali na stranačku politiku (npr. Zakonodavstvo 
određene zemlje, sistemi kvota, stranački propisi)?

b)	 Prenose li političke stranke transparentno svoju predanost ravnoprav-
nosti spolova? Ako da, odražavaju li njihove radnje tu opredijeljenost, 
posebno u strukturi rukovodstva stranke, politici, nominacijama, fi-
nansiranju kampanje kandidata itd.)?

c)	 Jesu li kandidatkinje vidljive u stranačkoj kampanji? Učestvuju li one 
isključivo u „ženskim pitanjima“ ili se fokusiraju na široki spektar uni-
verzalnijih pitanja i široku postavljenu zakonodavnu agendu? 

d)	 Ima li stranka jasnu žalbenu proceduru koja će omogućiti svim čla-
novima i članicama da upozore stranku o slučajevima rodne diskrim-
inacije?

2.	 Koji su ključni neregulativni mehanizmi (npr. organizaci-
jska/stranačka kultura, mreže, rukovodstvo itd.) koji se 
primjenjuju u praksi za promociju rodne ravnopravnosti 
i koji su njeni percipirani učinci unutar liberalnih stra-
naka ZB-a, ali i izvan njihovih nacionalnih okvira?

Potpitanja:
a.	 Postoji li stranačka kultura u pogledu rodne ravnopravno-

sti i kako se manifestira? Ko su prvaci u promoviranju stra-
načke kulture?

b.	 Koji su glavni formalni i neformalni mehanizmi umrežavan-
ja? Ko su vođe umrežavanja?

Drugo se pitanje odnosi na organizacijsku kulturu unutar političkih stra-
naka, s ciljem ispitivanja odnosa, mreža i mehanizama podrške, kao i opće 
percepcije o rodnoj ravnopravnosti i osnaživanju žena te shvatanja u kojoj 
mjeri javno proglašene vrijednosti doživljavaju njihovi članovi. Kvalitativna 
analiza provest će se oslanjajući se uglavnom na informacije iz razgovora 
s ključnim sagovornicima/-icama, uključujući vanjske stručnjake/-inje kako 
bi se steklo dodatno razumijevanje. Istraživanje među članovima/-ica-
ma stranke bit će također važno kako bi se razumjela percepcija članstva 
stranke o rodnoj ravnopravnosti i osnaživanju žena, kao i praksi. Analiza će 
pokušati sagledati sljedeća potpitanja:

a)	 Koje ključne funkcije unutar političke stranke utječu na kulturu 
pogodnu za rodnu ravnopravnost?

b)	 Ko je glavni u postavljanju stranačke kulture?

c)	 Koju ulogu žene imaju u oblikovanju stranačke agende i javne politike?

d)	 Koji su glavni formalni i neformalni mehanizmi umrežavanja? Ko su 
vođe umrežavanja?

e)	 U kojoj mjeri, ako uopće, stranački program i ciljana javna politika 
utječu na angažman i učešće žena?

f)	 Jesu li se unutarstranački procesi za rodnu ravnopravnost proširili u 
okvire nacionalnih politika ili obrnuto?

g)	 U kojoj se mjeri izborni rezultati mogu povezati sa stranačkim ili na-
cionalnim okvirima u pogledu ravnopravnosti spolova?

h)	 Koje su ključne zajedničke osobine i ključne razlike te kako one ut-
ječu jedna na drugu u pogledu postizanja rodne ravnopravnosti?

i)	 Šta stranke rade kako bi regrutirale nove članice i kako ih planiraju 
zadržati? Imaju li stranke strategiju za privlačenje novih članica koje 
su stručnjakinje za određena područja i koje imaju posebne vještine 
ili profesionalno iskustvo važno za razvoj stranke?

j)	 Organiziraju li stranke obuku za kandidatkinje kako bi ih pripremile 
za više nivoe upravljanja ili napredovanje u karijeri?

k)	 Jesu li politički iskusnije članice uključene u program mentorstva za nove 
članice unutar stranke u sklopu obuke te u razmjeni iskustava, vještina i 
znanja koje im mogu pomoći u napredovanju u političkoj karijeri?

3.	 Koji su potrebni uvjeti i koji faktori imaju najveću vjero-
vatnoću za stvaranje veće razine rodne ravnopravnosti 
unutar stranke i kako stranke mogu razviti razumne pris-
tupe za osiguranje/povećanje rodne ravnopravnosti?

Posljednje pitanje studije proizlazi iz prva dva pitanja, s posebnim fokusom 
na razumijevanju koji unutrašnji i vanjski uvjeti u kojima stranka djeluje 
mogu utjecati na izvedivost određenih mjera koje liberalne stranke po-
duzimaju radi promoviranja ravnopravnosti spolova unutar stranaka, kao 
i osigurati da se kandidatkinje biraju i učestvuju u državnim tijelima. Da 
bi se odgovorilo na ovo pitanje, potreban je nijansirani pristup razumije-
vanju konteksta, kao i razumijevanju zašto su neke intervencije imale veći 
uspjeh u nekim zemljama i u nekim liberalnim strankama, dok u drugim 
istim intervencijama nisu dale rezultat. Nadalje, cilj je ovdje istražiti je li 
povezanost s određenim programima politike faktor koji može utjecati na 
rodnu ravnopravnost unutar i izvan stranaka ili je taj odnos obrnut, gdje 
stvarno rodno učešće vrši programe politike. Pristup mješovite metode ko-
ristit će se za provođenje kvalitativne analize i poređenja između liberalnih 
stranaka u nekoliko dimenzija, uključujući vrste intervencija i poduzetih 
mjera i zašto su neke postigle bolji uspjeh od drugih, agende politike koje 
stranke razvijaju, raspodjelu po spolovima među ključnim stranačkim funk-
cijama. Konkretno, poređenje će se odnositi na sljedeća potpitanja:

a)	 Koje su politike/radnje i metodologije implementacije utjecale na 
rodnu ravnopravnost ili koja kombinacija?

b)	 Kako stranke osiguravaju kontinuiranu izgradnju kapaciteta za pos-
tizanje rodne ravnopravnosti? Koje su glavne ciljne skupine tih in-
tervencija? Koja je vrsta intervencije i pod kojim uvjetima bila najus-
pješnija?

c)	 Postoji li primjer gdje je stranka postigla bolje rezultate/uspjeh na 
izborima nakon provedbe politike rodne ravnopravnosti?

d)	 Šta stranke čine kako bi osigurale jednak pristup finansijskim/kam-
panjskim resursima i sredstvima?

e)	 Učestvuju li žene u procesima odlučivanja/jesu li članice stranačkih 
rukovodećih tijela?

f)	 Šta stranke rade kako bi utvrdile snage, slabosti, mogućnosti i prijetnje 
s kojima se žene u politici suočavaju u svojoj državi?

Aneks 3: Protokol za intervju

Hvala Vam što ste odvojili vrijeme da pomognete u našem istraživanju! Ovaj 
intervju vodi se kako bismo skupili informacije o rodnoj ravnopravnosti u 
liberalnim strankama Zapadnog Balkana (Bosna i Hercegovina, Sjeverna 
Makedonija i Crna Gora). Kroz ovaj intervju BDF potražuje suštinske i znača-
jne odraze rodne ravnopravnosti i nadamo se da ćemo od Vas dobiti iskrene 
preporuke za sve naše partnere o tome kako unaprijediti rodnu ravnoprav-
nost i promociju i učešće žena liderica u politici. Izvještaj će biti predstavljen 
partnerima BDF-a s jasnim preporukama kako možemo unaprijediti rodnu 
ravnopravnost kroz konkretne aktivnosti i izmjene zakona. Cilj ovog našeg 
sastanka s Vama danas je da porazgovaramo o Vašim viđenjima i iskustvima 
na ovu temu. Vaš će nam doprinos pomoći da razumijemo i rezimiramo in-
formacije na trenutnim aktivnostima, praksama i propustima prema Vašem 
iskustvu na ovu temu.  

Svi su Vaši komentari povjerljivi i neće biti povezani s Vašim imenom ni u 
jednom izvještaju, prezentaciji ili slično. 

[NAPOMENA: Vodite računa da imate ime, poziciju i organizaciju/stranku i kontakt]

1.	 Promovira li aktivno Vaša stranka rodnu ravnopravnost?

ISTRAŽIVANJE:
•	 Ima li Vaša stranka politički stav o rodnoj ravnopravnosti?
•	 Je li Vaša stranka proširila, u poređenju s drugim političkim 

strankama, svoju agendu pravilnika o rodnoj ravnopravnosti? 
•	 Postoje li neke inovativne platforme pravilnika u stranci? 
•	 Postoji li jasna strategija koja govori o stavu stranke po pitanju 

rodne ravnopravnosti kako bi na taj način privukla nove glasače? 
•	 Dijeli li Vaša stranka izborne strategije kroz podjelu kandidata 

(muškarci i žene, mladi i stariji itd.)? 
•	 Do koje se mjere rezultati glasanja mogu povezati sa stranačkim, a 

do koje mjere s državnim okvirima koji se tiču rodne ravnopravnosti? 

2.	 Je li Vaša stranka rodno prijateljski naklonjena?

ISTRAŽIVANJE:
•	 Osigurava li statut Vaše političke stranke ravnopravno učešće 

muškaraca i žena u svim upravnim organima stranke, kao 
naprimjer pri donošenju odluka o izbornim listama ili o svim 
nominovanim i dodijeljenim pozicijama? 

•	 Spominje Ii se rodna ravnopravnost kao osnovna vrijednost 
stranke u svim njenim statutima, politikama i programima? 

•	 Jesu li elaborirani specifični prioriteti rodne ravnopravnosti? Jesu li neki 
od ovih prioriteta uključeni u izbornu kampanju i obećanja stranke?

•	 Služi li Vaša stranka kao poveznica između ženskih NVO u civil-
nom društvu, parlamentu i vladi?    

•	 Jesu li interni stranački procesi za rodnu ravnopravnost prošireni 
na državne pravne okvire ili obratno? 

•	 Šta stranka radi da regrutira nove članice i kako ih stranka planira 
zadržati? Ima li Vaša stranka strategiju kako da privuče nove član-
ice koje su stručnjakinje u određenim poljima, imaju određene 
vještine ili profesionlano iskustvo koje je važno za razvoj stranke?

  

3.	 Koji su formalni/neformalni okviri za promociju rodne 
ravnopravnosti na raspolaganju Vašoj stranci?  

[NAPOMENA: okviri uključuju statut, tijela, treninge, vodiče, pravilnike, regulative i sl.]

ISTRAŽIVANJE:
•	 Kako su se razvijali interni stranački okviri?
•	 Koliko su efektni interni stranački okviri? 
•	 Koji su okviri najbolji i zašto? 
•	 Proširuje li Vaša stranka stranačku bazu vještina, znanja i stručno-

sti kroz treninge i edukacije?  
•	 Koju ulogu imaju žene u oblikovanju stranačkih agendi i javnih politika?  
•	 Organizira li Vaša stranka treninge za kandidatkinje kako bi se 

pripremile za više nivoe vlasti ili unapređenje karijere? 
•	 Jesu li starije članice stranke angažirane kao mentorice mlađim 

ženama unutar stranke kroz treninge i kako bi dijelile iskustva, 
vještine i znanje koje mogu pomoći mladima da unaprijede svo-
je političke karijere? 

4.	 Koji interni faktori utječu na politiku stranke? 

[NAPOMENA: interni faktori uključuju jednak pristup resursima i učešće u donošenju odluka]

 ISTRAŽIVANJE: 
•	 Jesu li stranački resursi pravedno raspoređeni između članova i 

članica, te kandidata i kandidatkinja? 
•	 Postoji li jednaka prilika da se učestvuje u donošenju odluka? 
•	 Vjerujete li da Vaša stranka omogućava ženama da preuzmu 

vodeće pozicije i ako da, kako?
•	 Osigurava li budžet Vaše političke stranke finansiranje meha-

nizama za rodnu ravnopravnost te politike/strategije za rodnu 
ravnopravnost unutar same stranke? 

•	 Postoje li mehanizmi i procedure koje omogućavaju i muškar-
cima i ženama da usmjere pažnju stranke na slučajeve povrede 
rodne ravnopravnosti ili diskriminacije? 

•	 Šta utječe na kulturu pogodnu za rodnu ravnopravnost unutar 
Vaše stranke? 

•	 Koji su glavni formalni i neformalni mehanizmi umrežavanja? Ko 
su lideri umrežavanja/korištenja poslovnih veza? 

5.	 Jesu li kandidatkinje vidljive tokom kampanje?  

ISTRAŽIVANJE:
•	 Imaju li iste finansijske resurse, istu stranačku infrastrukturu koja 

će ih podržavati na isti način kao i stranačke kolege?
•	 Da li se jednako pojavljuju u medijima? 
•	 Učestvuju li samo kada su u pitanju ‘ženske teme’ ili su uključene 

da razmatraju opći spektar univerzalnih pitanja i širu postavku 
zakonodavstva? 

6.	 Koji vanjski faktori utječu na pravila stranke po pitanju 
rodne ravnopravnosti

[NAPOMENA: posebno državno zakonodavstvo, sistem kvota i sl.]

ISTRAŽIVANJE:
•	 Do koje mjere zakoni, pravilnici i/ili propisi izričito ili implicitno 

doprinose rodnoj pristranosti? 
•	 Koje kulturne norme i vjerovanja utječu na ponašanje muškaraca i žena?

•	 Žene se nekad opisuju kao pripadnice ‘slabijeg spola’ u našem 
društvu, stoga kako to utječe na njihove šanse za učešće u 
politici? 

7.	 Koje su trenutno glavne prilike koje osnažuju žene ili 
zatvaraju rodni jaz u ovoj zemlji i ko sada razmatra 
ova pitanja (ako se uopće razmatraju)?

8.	 Prema Vašem mišljenju, pojavljuju li se nova pitanja o 
rodnoj ravnopravnosti? 

Hvala Vam na Vašem vremenu. Proslijedit ćemo Vam konačne rezultate 
kada okončamo istraživanje. 



117

Boris Divković Foundation

Aneks 4: Anketni upitnik

U svrhu osnaživanja rodne ravnopravnosti po pitanju učešća u politici, šalje-
mo Vam upitnik pomoću kojeg bismo identificirali ključna pitanja i uspjehe s 
kojima su se suočile političke stranke na putu da osiguraju rodnu ravnoprav-
nost. Cilj ove evaluacije je prikljupljanje Vaših odgovora, koje dalje planiramo 
predstaviti partnerima BDF-a u strukturi istraživačkog rada. Kroz ovaj upitnik 
BDF potražuje suštinske i značajne odraze rodne ravnopravnosti i nadamo 
se da ćemo od Vas dobiti iskrene preporuke za sve naše partnere o tome 
kako unaprijediti rodnu ravnopravnost i promociju žena liderica u politici. 

Za ispunjavanje ovog upitnika neće Vam trebati više od sedam minuta. 
Izuzetno cijenimo Vašu podršku i odgovore i hvala Vam što ćete odvojiti vri-
jeme za sva naša pitanja. Vaši odgovori pohranjuju se anonimno, stoga Vas 
ljubazno molimo da iskreno odgovarate na upite. Rezultate koje prikupimo 
kroz ovu evaluaciju iskoristit ćemo da ojačamo rad BDF-a i naših partnera. 

Opći podaci 

P1. Koliko biste rekli da ste zainteresirani za politiku? 

1.	 Veoma zainteresiran/-a
2.	 Prilično zainteresiran/-a
3.	 Pomalo zainteresiran/-a
4.	 Uopće nisam zainteresiran/-a

P2. Jeste li član neke političke stranke?

1.	 Da
2.	 Ne

P3. U kojoj se mjeri slažete ili ne slažete s ovim konstatacijama:
  

Nikako se 
ne slažem. Ne slažem se. Slažem se. Apsolutno 

se slažem.
a. Općenito govoreći, 
političke stranke u mo-
joj zemlji vode računa o 
rodnoj ravnopravnosti.
b. Moja politička stran-
ka vodi računa o rodnoj 
ravnopravnosti.
c. Ljudima je važna rod-
na ravnopravnost. 
d. Političari/-ke vode 
računa o rodnoj ravno-
pravnosti.
e. Političari/-ke iz moje 
stranke vode računa o 
rodnoj ravnopravnosti.

Stereotipi u politici

P4. U kojoj se mjeri slažete ili ne slažete s ovim konstatacijama:

Nikako se 
ne slažem. Ne slažem se. Slažem se. Apsolutno

se slažem.
a. Općenito su muškarci bolji 
politički lideri od žena i bolje 
je njih birati nego žene.
b. Aktivnosti javnog života 
prikladnije su za muškarce, 
dok su aktivnosti privatnog 
života prikladnije za žene. 
c. Potrebe porodice važnije 
su od ličnih ambicija žena. 
d. Prioritetni sektori političara 
tipično se vežu za ekonomska 
pitanja, infrastrukturu i zašti-
tu/odbranu, dok su prioriteti 
političarki društveno blagos-
tanje, obrazovanje i zdravstvo. 
e. Većina muškaraca bolje 
kontrolira svoje emocije u 
politici od većine žena. 
f. Općenito su političarke 
veći liberali od političara. 
g. Općenito su političarke 
veće demokrate od političara. 

P5. Koje Vas od navedenih pojmova i fraza više asociraju na žene 
(političarke), a koje na muškarce (političare) iz Vaše stranke? Molimo da 
izaberete najboljih 5.

Ž M

1. Bore se za ono u šta vjeruju.

2. Emotivno stabilni/-e

3. Žilavi/-e

4. Suosjećajni/-e

5. Vode računa o porodičnim obavezama tokom svog mandata. 

6. Nalaze kompromis.

7. Riskiraju.

8. Zloupotrebljavaju vlast.

9. Puni/-e su ideja.

10. Održavaju obećanje.

11. Odgovorni/-e su.

12. Timski igrači

13. Kompetentni/-e 

14. Moralni/-e su i imaju visok integritet.

15. Fer 

16. Brižni/-e

17. Odvažni/-e

18. Prihvataju mišljenja drugih.

19. Dominantni/-e

20. Vrijedni/-e

21. Organizirani/-e

22. Odlučni/-e



121

Boris Divković Foundation

Politika stranke

P6. Promovira li aktivno Vaša stranka rodnu ravnopravnost?

1.	 Da
2.	 Ne

P7. Postoje li u Vašoj stranci neke inovativne platforme za politike koje se 
tiču rodne ravnopravnosti?
 

1.	 Da
2.	 Ne

P8. Prema Vašem mišljenju, ima li Vaša stranka jasnu strategiju koja zag-
ovara stav stranke o rodnoj ravnopravnosti kako bi privukli nove glasače?

1.	 Da
2.	 Ne

P9. Prema Vašem mišljenju, promovira li Vaša stranka aktivno kandidatkinje? 

1.	 Da
2.	 Ne

P10. Postoje li neki posebno naglašeni prioriteti po pitanju rodne rav-
nopravnosti, kada se neki od tih prioriteta uključuju u izbornu kapanju i 
obećanja koje daje Vaša stranka?
 

1.	 Da 
2.	 Ne

P11. Prema Vašem mišljenju, imaju li političarke i političarke jednak status 
u Vašoj stranci?
 

1.	 Da
2.	 Ne

P12. U kojoj se mjeri slažete ili ne slažete s ovim konstatacijama:

Nikako se 
ne slažem. Ne slažem se. Slažem se. Apsolutno 

se slažem.
a. Moja stranka treba 
jače žensko krilo stranke.
b. Moja stranka treba or-
ganizirati godišnje revizije 
za rodnu ravnopravnost.
c. Moja stanka ne osig-
urava dovoljno medijske 
izloženosti kad su u pi-
tanju kandidatkinje. 
d. Muškarci ‘vode’ moju 
stranku.  

P13. Mislim da: 
Da Ne Ne znam

a. Statut stranke treba osigurati jednako učešće muškaraca 
i žena u svim upravnim organima stranke, na stranačkim 
izbornim listama i na svim nominovanim i dodijeljenim 
pozicijama.  
b. Rodna ravnopravnost treba se spomenuti kao osnovna 
vrijednost stranke u svim njenim statutima, pravilnicima i 
programima. 
c. Stranka treba čuvati ažurirane podatke o članovima 
stranke na lokalnom, regionalnom i državnom nivou, uk-
ljučujući i članove odbora; svi podaci se trebaju razvrstati 
prema spolu.  
d. Treba se osnovati autonomna, aktivna i javno vidljiva or-
ganizacija/mehanizam za rodnu ravnopravnost (npr. žens-
ko krilo ili sekcija) koju bi podržavala sama stranka. 
e. Izvori stranke trebaju se jednako raspoređivati između 
članova i članica, kandidata i kandidatkinja. 
f. Moja stranka treba predstaviti dobrovoljne kvote stranke 
kako bi osigurala veće učešće žena. 

P14. Mislim da moja stranka nema kulturu poštovanja rodne ravnopravnosti.
 

1.	 Da
2.	 Ne

P15. Mislim da moja stranka ima programe koji aktivno podržavaju rodnu 
ravnopravnost.

1.	 Da
2.	 Ne

RECENZIJE

Recenzija I: Prema rodnoj stranci u političkoj 
zastupljenosti

Ana Radičević

Politička zastupljenost žena ima duboke pozitivne demokratske učinke na za-
jednice, zakonodavna tijela, političke stranke i živote građana. Njihova inklu-
zija rezultira opipljivim dobicima za demokraciju, uključujući veću reakciju na 
potrebe građana, povećanu saradnju na stranačkoj i etničkoj osnovi i održiviji 
mir. Iako je političko učešće i zastupljenost žena u prošlom stoljeću postig-
lo neviđen napredak, još je dug put pred nama prije nego što se za žene i 
djevojke može reći da uživaju svoja temeljna prava, slobodu i dostojanstvo 
stečeno rođenjem. Postoje brojne prepreke za političko učešće žena, osim je-
dinstvenog oblika nasilja, fenomena koji je jedan od glavnih razloga zašto se 
žene obeshrabruju da sudjeluju u javnom prostoru, a posebno u politici.

Najnovija publikacija Fondacije Boris Divković (BDF) Politička zastupljenost 
žena u liberalnim strankama Zapadnog Balkana važan je dodatak vrijednom 
radu ove cijenjene organizacije. Godinama je BDF provodio istraživanja, or-
ganizirao okrugle stolove, političko i građansko obrazovanje za članove/-ice 
stranke i građane/-ke, ali je također doprinio i političkoj raspravi za izgradnju 
demokratskih političkih stranaka i institucija, koristeći svoj snažan položaj u 
BiH i Jugoistočnoj Evropi. Njihov je rad imao značajan utjecaj na strukture 
političkih stranaka u transformaciji političke kulture prema inkluzivnosti, tol-
eranciji i kompromisu. 

Publikacija BDF-a je posljednji dodatak opsežnom i važnom radu na postizan-
ju rodne ravnopravnosti. Publikacija je zasnovana na pregledu studija slučaja 
u strankama Bosne i Hercegovine, Crne Gore i Sjeverne Makedonije i uključuje 
novo razumijevanje prepreka za postizanje pune rodne ravnopravnosti (pre-
ma 50%) i osnaživanje žena u politici. Kombinacija sofisticiranih analitičkih 
alata korištenih u istraživanju zajedno s opsežnim skupom konkretnih i prak-
tičnih preporuka može poslužiti kao temelj za uključivanje rodne dimenzije 
u svakodnevnom djelovanju političke stranke, osmišljavanje i implementaciju 
programa za rješavanje identificiranih problema. Publikacija može biti inova-
tivni alat za podizanje svijesti u radu s političkim strankama, fondacijama, par-
lamentima i medijima, a i uključivanje saveznika u programe koji bi doveli do 

promjene političke kulture i boljeg prihvatanja žena u javnom životu.
Publikacija nudi duboko važan uvid u česte dihotomije ‒ propise koji se 
pojavljuju “na papiru” i prevladavajuću upornu praksu kulturne norme i 
forme, koje se značajno razlikuju. Iako postoje brojne prepreke za puno 
političko učešće žena, rodne norme i strukturne nejednakosti ostaju u 
korijenu ženskog obespravljivanja. U svjetlu ovih nalaza postoji potreba 
za učinkovitijom podrškom političkih stranaka i političkih institucija žena-
ma na političkim rukovodećim pozicijama. Publikacija je organizirana na 
način da političke stranke i oni koji sa strankama rade na povećanoj zastu-
pljenosti žena mogu koristiti brojne preporuke i strategije tokom izbornog 
ciklusa i kroz različite uloge u političkim strankama. Učešće žena može se 
promovirati ne samo kroz kandidiranje i imenovanje za nositeljice dužnosti 
već se mogu promovirati i kao članice stranke, liderke i osoblje. 

Univerzalni, najnapredniji trend je demokratsko upravljanje zasnovano na 
paritetu i jednakosti među spolovima. Kao dio ovog progresivnog global-
nog trenda publikacija BFD-a pridonijet će naporima stvaranja otvorenijeg 
političkog okruženja, u kojem muškarci i žene mogu aktivno i ravnopravno 
učestvovati u demokratskom procesu.



127

Boris Divković Foundation

Recenzija II: Učešće žena u aktivnostima 
liberalnih političkih stranaka

Nangasmo Kwinan

Kada sagledamo predmet istraživanja i samu temu analize, ciljanoj je pub-
lici jasno i privlačno da će kao čitatelji/-ice biti uključeni/-e u sadržaje u 
kojima se analizira učešće žena u procesima donošenja odluka (politika i 
upravljanje), i to u liberalnim političkim strankama koje djeluju na odab-
ranoj geografskoj lokaciji. 

Tokom pregleda izvještaja i analiza koje je proveo BDF možemo vidjeti da 
je priložena vrijedna evaluacija svake zemlje i općenito regije u kojoj te 
političke stranke djeluju. Jasno se može zaključiti da je svaki subjekt dobro 
istražen i da su istraživači/-ice posvećeno istražili/-le temu. Najvažniji su 
uvidi koji se odnose na rodnu ravnopravnost u pravnom okviru (ratificirani 
ugovori). Važno je naglasiti da je u vrijeme razmatranja analize ove publik-
acije BDF-a Afrička liberalna mreža počela saradnju s izvršnim direktorom 
YIAGA-e Afrike g. Sasmsonom Itodom, od kojeg očekujemo da podrži af-
rički program osnaživanja liberalnih žena kroz slična istraživanja i analize. 
Stoga će Afrička liberalna mreža nastaviti sarađivati s BDF-om i razmatrati 
sve dostupne mogućnosti za sazivanje platforme za dijalog na kojoj mogu 
učestvovati i razmijeniti iskustva žene Afrike i Zapadnog Balkana.    

through deeper analysis of the quota 

systems and roles of the liberal 

political parties in relation to the 

gender equality development, as well 

as impact of the NGO sector. This 

research also examines and considers 

the social aspects of gender inequality 

in public and in decision making 

processes. Previous research indicate 

that political parties often do not 

support participation of female 

members in the processes of political 

programme developments, or political 

affirmation despite the adopted 

gender equality policies within the 

party. Research is conceptualised as a 

case study of the three liberal parties 

of Bosnia and Herzegovina, 

Montenegro, and North Macedonia and 

Liberalne stranke Zapadnog Balkana aktivno grade i razvijaju 

stranačke programe, politike i strategije koje promoviraju 

rodnu ravnopravnost na političkoj sceni. Istraživanje BDF-a 

potvrđuje koliko su institucionalizacija i interni propisi Liberalno 

demokratske partije Sjeverne Makedonije, Liberalne partije 

Crne Gore i Naše stranke Bosne i Hercegovine unaprijedili i 

doprinijeli jačanju političkih kapaciteta žena i provedbi istinske 

rodne ravnopravnosti u ovim političkim strankama. 

Kroz komparativnu analizu ova studija utvrđuje napore i 

predanost liberalnih stranaka ne samo da se osigura jednaka 

mogućnost za sve i transparentnost u donošenju odluka već i 

da se istakne podrška političkom napretku žena i poboljša 

njihov izborni uspjeh. Rezultati ove komparativne analize 

također određuju i niz mjera koje stranke mogu poduzeti kako 

bi podržale veću zastupljenost žena u rukovodećim organima 

stranke, kao i u zakonodavnim tijelima na svim nivoima vlasti. 

Jedan od ciljeva istraživanja je i da se motiviraju i druge 

političke organizacije da osmisle slične programe za jačanje 

političkog učešća žena kako bi se ideja o ravnopravnoj rodnoj 

zastupljenosti proširila na sve segmente političkog života 

Zapadnog Balkana.

The focus of this research is on 

the liberal parties of Western 

Balkans region and their 

strategies towards the 

advancement and the promotion 

of gender equality not just 

within their parties, but in their 

countries as well. map their 

roles and strategies for the 

advancement of gender equality 

as well as to raise the visibility 

of successful regional 

examples. Political systems and 

legislative frameworks of 

Bosnia and Herzegovina, 

Montenegro and North 

Macedonia are reviewed


